
Talba

MINUTI

Il-Minuti tal-Laqgħa Nru. 13 li saret fil-11 ta' Ottubru, 2004 ġew konfermati. 

 THE CHAIRMAN (Onor. Charles Mangion):  Hemm xi żewg affarijiet qabel ma nipproċedu.  Il-ġurnalista tal-union press qed jitlob li jieħu ritratt.  Hemm xi oġġezzjoni għal dan min-naħa tal-Kumitat?  Jidher li m’hawnx oġġezzjoni għalhekk nitlobhom jidħlu jieħdu ritratt ħalli nkunu nistgħu nkomplu.
Inkomplu issa bil-korrispondenza.  Is-segretarja tal-Kumitat irċeviet e-mail mingħand l-Onor. John Dalli fejn qed jgħidilna li huwa maqbud b'xogħol il-Libja u jkun lura għada filgħaxija,  probabbli wara t-8.00 p.m. u jibqa' ġej hawnhekk biex ikun jista' jiġi jirrispondi għad-domandi tal-Kumitat.  

Ngħaddu issa għall-item li għandna fuq l-aġenda.

DISKUSSJONI DWAR L-AKKWIST U R-REFURBISHING TA’ “DAR MALTA” FI BRUSSELS (Kont.)

  THE CHAIRMAN:  Nitlob lill-Awditur Ġenerali sabiex jingħaqad magħna.

Is-Sur Joseph G. Galea ħa postu madwar il-Mejda.

  THE CHAIRMAN:  Nista’ issa ngħaddi biex ngħajjat lill-persuni li kellna skedati għal-lum u nibda bis-Sur Albert Mizzi.  
Is-Sur Albert Mizzi ħa postu madwar il-Mejda.

  THE CHAIRMAN:  Sur Mizzi, inti kont involut fin-negozjar tax-xiri ta' “Dar Malta” fi Brussels. Meta kien li inti ġejt mitlub biex tintervjeni u tkun parti min-negotiating team? 
  IS-SUR ALBERT MIZZI: Jekk niftakar sew kien l-ewwel ġimgħa ta’ Novembru. 

  THE CHAIRMAN: U qabel dan ma kellek ebda komunikazzjoni minn ħadd dwar dan. Min kien li kkomunika miegħek?  U dan sar verbalment jew b’ittra? 

  IS-SUR ALBERT MIZZI: Le, verbalment.  Ċempluli u qaluli li l-gvern Malti sab xi proprjeta` fi Brussels li jixtieq jixtriha bħala ambaxxata u staqsewni jekk kontx ippreparat biex immur ninnegozja.  Jien għedtilhom: Mela le, basta li m’hijiex xi ħaġa fit-tul. Qaluli li ma kenitx u qaluli wkoll biex naqbad mal-MIMCOL u nagħmel l-arranġamenti. Ċempilt lill-MIMCOL u rranġajt biex insiefer is-Sibt filgħaxija.  Fil-fatt mort Brussels fit-8 ta’ Novembru u fid-9 ta’ l-istess xahar mort indur żewġ proprjetajiet. Fl-10 ta’ Novembru rajt is-site l-oħra u għamilt in-negozjati mat-tliet proprjetarji u tard it-Tnejn filgħaxija, tlaqt għal Londra. 

  THE CHAIRMAN:   Min kien li ċempillek? 

  IS-SUR ALBERT MIZZI: L-ewwel telefonata kienet mingħand is-Sur Richard Cachia Caruana. Ċempluli minn Kastilja u qaluli li kien hemm is-Sur Richard Cachia Caruana li ried ikellimni.

  THE CHAIRMAN: Jiġifieri kien is-Sur Richard Cachia Caruana li qallek biex taqbad mal-MIMCOL.
  IS-SUR ALBERT MIZZI: Staqsieni jekk jien kontx ippreparat, u kif għedtlu iva qalli biex naqbad mal-MIMCOL u nagħmel l-arranġamenti.

  THE CHAIRMAN: Ma takx xi remit ieħor is-Sur Richard Cachia Caruana? Sempliċiment qallek biex taqbad mal-MIMCOL?

  IS-SUR ALBERT MIZZI: Jien ma ltqajtx miegħu. Kien hemm dik it-telefonata u xejn iżjed.

  THE CHAIRMAN: Il-MIMCOL lil min kellimt?

  IS-SUR ALBERT MIZZI:  Il-MIMCOL tkellimt mas-Sur Vince Mifsud biex jagħmel l-arranġamenti.

  THE CHAIRMAN: Pero` is-Sur Vince Mifsud tak xi brief? 
  IS-SUR ALBERT MIZZI: Le, kulma qaluli l-MIMCOL kien li l-gvern ra xi 16-il proprjeta` fi Brussels, irriduċihom fi tlieta u allura jien kont  sejjer nara dawn it-tliet proprjetajiet u nipprova ninnegozja fuqhom. Tant hu hekk li jien mort il-Ħadd u t-Tnejn iltqajt mal-MIMCOL  - kien hemm is-Sur Ivan Falzon u s-Sur Vince Mifsud - u ġew miegħi. 

  THE CHAIRMAN: Apparti milli qallek li hemm tliet proprjetajiet, fix-shortlist tal-proprjeta` ma kontx involut? 

  IS-SUR ALBERT MIZZI: Ma naf xejn.

  THE CHAIRMAN: Inti ġejt iffaċċjat b’lista ta’ tliet proprjetajiet.  Mill-ewwel indikawhomlok dawn il-tliet proprjetajiet?  Jiġifieri malli kelmek l-ewwel darba s-Sur Vince Mifsud qallek bihom?

  IS-SUR ALBERT MIZZI: Meta ltqajt mas-Sur Vince Mifsud, qalli b'dawn it-tliet proprjetajiet u għedtlu biex iċemplilhom u jagħmilli appuntament biex immur narahom il-Ħadd. Ġie lura u qalli li nista’ mmur nara tnejn minnhom imma l-oħra ma nistax naraha għax il-kuntrattur ma kienx available biex jiftaħli. Fil-fatt il-Ħadd rajt 1, Rue Archimede,  25, Rue Archimede u 11, Rue Schumann rajtha t-Tnejn filgħodu. 

  THE CHAIRMAN: Fl-esperjenza vasta tiegħek fil-qasam tal-kummerċ, qatt innegozjajt fil-qasam tal-proprjeta` fi Brussels? 

  IS-SUR ALBERT MIZZI: Le, proprjeta` fi Brussell qatt ma xtrajt. 

  THE CHAIRMAN: Naħseb li ndikawlek xi parametri ta’ negozjar. Jiġifieri inti ġejt briefed dwar il-ħidma li kienet għamlet il-MIMCOL sa dakinhar u naħseb kellek naqra ….

  IS-SUR ALBERT MIZZI: Le,  lili kulma qaluli huwa li kienu ġew earmarked dawk it-tliet proprjetajiet u kemm qed jitolbu tagħhom ħalli jien inkun nista’ ninnegozja magħhom.  U jiena nnegozjajt mat-tlieta.

  THE CHAIRMAN: Jiġifieri mhux li inti tagħmel evalwazzjoni tal-proprjeta`?

  IS-SUR ALBERT MIZZI: Le, biex ninnegozja magħhom it-tlieta u meta spiċċajna n-negozjati, imbagħad staqsewni l-parir tiegħi x’inhu u tajthom l-indikazzjoni. S’hemmhekk wasalt biss.

  THE CHAIRMAN: Mela qed ngħidu li l-Ħadd 9 ta’ Novembru kont Brussels u rajt żewġ proprjetajiet u t-Tnejn 10 ta’ Novembru rajt it-tielet waħda.

  IS-SUR ALBERT MIZZI: Iva, u kelli wkoll il-laqgħat it-Tnejn. Tard filgħaxija mbagħad tlaqt lejn Londra.

  THE CHAIRMAN: Jiġifieri kellek il-laqgħat kollha skedati f’ġurnata waħda?

  IS-SUR ALBERT MIZZI: Tlabthom jien biex il-laqgħat ikunu t-Tnejn, anke l-viżita,  għax kelli programmi oħrajn u ridt inkun Londra fl-10 ta’ Novembru filgħaxija.

  THE CHAIRMAN: Bażikament qed ngħidu li inti għamilt tliet negozjati f’ġurnata waħda u sempliċement kulma kellek huwa fejn qiegħda s-site u l-prezz negozjat. Jiġifieri r-remit as such kien biex tnaqqas il-prezz jew tinnegozja t-termini tal-ħlasijiet?

  IS-SUR ALBERT MIZZI: Dakinhar li ltaqjt magħhom it-tlieta rajt x’riedu u ma riedux imma jiena ma tajthom l-ebda prezz, m’għamilt xejn. Meta ġejt lura mbagħad għamilt ix-xogħol. 

  THE CHAIRMAN: Tista’ tispjega aħjar? 

  IS-SUR ALBERT MIZZI: Dakinhar jien iltqajt magħhom it-tlieta, rajt x’riedu, kemm riedu u x’hemm, imbagħad meta ġejt lura erġajt iltaqjt mal-MIMCOL u tkellimna bejnietna.  Fid-19 ta’ Novembru ftehemna bejnietna u ssuġġerejtilhom li nibagħtulhom offerta u bgħatnielhom offerta t-tlieta li huma.  L-offerta kienet subject to the Finance Minister approval and the Government of Malta bla rabta ta’ xejn.

  THE CHAIRMAN: Jiġifieri fl-opinjoni tiegħek, tajt tliet offerti. Dawn l-offerti ġew redatti bil-miktub jew kienu verbalment?

  IS-SUR ALBERT MIZZI: Bil-miktub, by e-mail. 

  THE CHAIRMAN: Għandek kopja tagħhom?

  IS-SUR ALBERT MIZZI: Jien ma żammejtx kopja imma l-MIMCOL għandhom kopja.  L-e-mail mhux jien bgħattha l-e-mail imma l-MIMCOL. Jien kont parti minnha.

  THE CHAIRMAN: Inti tajt l-advice fuq it-tlieta?

  IS-SUR ALBERT MIZZI:  Jien tajt offerta fuq it-tlieta.

  THE CHAIRMAN: Jiġifieri bażikament tajt tliet offerti.

  IS-SUR ALBERT MIZZI: Iva, tliet prezzjiet.

  THE CHAIRMAN: Tiftakar x’kienu l-prezzjiet għal kull proprjeta`?

  IS-SUR ALBERT MIZZI: Mela le! Missni ma niftakarx! 1, Rue Archimede li għandha 27 parking spaces tajnihom offerta ta’ Euro19 miljun finished;  25, Rue Archimede li għandha 45 parking spaces tajnihom offerta ta’ Euro20 miljun finished; u 11, Rue Schumann tajnihom offerta ta’ Euro21 miljun.

  THE CHAIRMAN: Jiġifieri dawn kienu l-offerti li ġew min-naħa tal-kumitat. Allura l-bażi ta’ Euro2 miljun differenza bejn it-tlieta - jekk m’iniex sejjer żball dawn huma within walking distance - x’kien?  Il-parking spaces? 
  IS-SUR ALBERT MIZZI: Le.  11, Rue Schumann kien diġa` finished u stajna narawh u qiegħed fi pjazza, filwaqt li 1, Rue Archimede u 25, Rue Archimede qegħdin fl-istess triq. 

  THE CHAIRMAN: Jiġifieri 11, Rue Schumann kienet lesta?

  IS-SUR ALBERT MIZZI: Ma kienx kompletat dakinhar imma rajna ħafna mix-xogħol lest; rajna l-air-conditioning, il-heating, id-disinji, il-bibien, kollox. 

 THE CHAIRMAN:  Spazju kellu l-istess?

 IS-SUR ALBERT MIZZI: Le, kien akbar. 

  THE CHAIRMAN: Kemm akbar?

  IS-SUR ALBERT MIZZI: Ma niftakarx.

  THE CHAIRMAN: Parking spaces kellu?

  IS-SUR ALBERT MIZZI: M'għandix id-dettalji tagħhom hawn. Parking spaces le imma kellu garage kbir fejn iddaħħal karozzi ma’ ħaddieħor għax kien hemm ħaddieħor fil-blokk.  Kien hemm parking spaces imma mhux tal-proprjeta`.

  THE CHAIRMAN: Qed nistaqsik dawn id-dettalji għax fir-rapport li għandi tal-MIMCOL, żewġ proprjetajiet biss  jissemmew; 1, Rue Archimede u 25, Rue  Archimede.

  IS-SUR ALBERT MIZZI: Imma hemm raġuni għal dan. Dawn dawn ġew lura bl-offerti.

    THE CHAIRMAN: Iva, imma qegħdin niftiehmu sew li kien hemm tliet offerti li ġew magħmula u l-comparison sar fuq it-tlieta mhux fuq it-tnejn? 

  IS-SUR ALBERT MIZZI:  Iva, imma mbagħad meta ġew lura huma bir-risposta ddeċidejna li ninnegozjaw ma' 1, Rue Archimede u 25, Rue Archimede għaliex 11, Rue Schumann insista li ma riedx sold inqas minn Euro 24 miljun.

  THE CHAIRMAN:  Jiġifieri t-talba tagħhom kienet ikbar.

  IS-SUR ALBERT MIZZI:  Għalhekk tlaqniha.

  THE CHAIRMAN:  Il-bieraħ intqal li l-owners, jew ir-rappreżentanti tat-tnejn mit-tliet proprjetajiet, kienu ġew Malta.

  IS-SUR ALBERT MIZZI:   Ta' 1 u 25, Rue Archimede.

  THE CHAIRMAN:  Meta kienu Malta kontu ltqajtu magħhom?  Jiġifieri l-offerta ntbagħtet wara li ltqajtu magħhom Malta?

  IS-SUR ALBERT MIZZI:  Le, on the 19th November bgħatniha l-offerta u huma ġew wara.

 THE CHAIRMAN:  Allura meta tkellimtu magħhom nassumi li inti għamilt assessment tagħha.

  IS-SUR ALBERT MIZZI:  Iva, għax huma m'aċċettawx l-offerti.  L-ewwelnett wieħed minnhom ma riedx ibigħ imma ried jikri bilfors u l-ieħor kellu problemi għax kien hemm parti li ried jeħodha l-gvern biex jagħmel underground tube station.  Kellhom il-problemi u  ġew lura jinnegozjaw magħna.

  THE CHAIRMAN:  Jiġiferi apparti li inti ltqajt fi Brussels,  innegozjajt hemmhekk u għamilt l-offerti,  reġgħu ġew Malta u kellkom negozjati oħrajn minn dakinhar u inti kont involut anke fil-meetings li kien hawn Malta.  Wara li ltqajtu magħhom hawn Malta kienu qed jitolbu prezzijiet ogħla?  X'kienet il-bone of contention?     

  IS-SUR ALBERT MIZZI:  Il-prezzijiet tagħna ma aċċettawhomx.  Huma riedu aktar u kien hemm problema fuq l-ispazji li ridna għax 11, Rue Schumann kellu travel agency,  kellu parti oħra li kellu requisition mingħand il-gvern għax se jagħmlu entratura għal tube station u allura dan se jeffettwa s-sular ta' fuq.   Insomma kien hemm ħafna kumplikazzjonijiet fuq 1, Rue Schumann.   Fi 25, Rue  Archimede il-bini kien dilapidat u ried refurbishing u bdejna niddiskutu miegħu għax hu ma riedx jaċċetta l-offerta tagħna imma ried aktar u ried ukoll li r-refurbishing nagħmluh u nħallsu 10% lill-perit u 6% lil xi ħaddieħor.  Aħna għidnielu li l-gvern kien lest jibqa' fuq dawn il-prezzijiet, għar-refurbishing nużaw il-kuntrattur li għandu kuntratt miegħu hu diġa', imma jekk inbiddlu xi ħaġa mil-lista tar-refurbishing li għandu u tiswa aktar inħallsu d-differenza. L-ieħor, minħabba l-problema li kien hemm tlaqnih u wieħed ried jieħu in konsiderazzjoni li 25, Rue Archimede għandu 45 car spaces li minħabba li fiċ-ċentru l-parking huwa expensive, allura joffri vantaġġ kbir.  Barra minn hekk, 25, Rue Archimede huwa orħos per square metre; fil-fatt waħda tiswa Euros 4,750 u l-oħra tiswa Euros 3,900. 

  THE CHAIRMAN:  Il-proprjeta` 1, Rue Archimede kienet tikkomprendi blokka sħiħa?

  IS-SUR ALBERT MIZZI:  Aħna konna qed nitkellmu miegħu fuq blokka sħiħa imma meta dħalna fid-dettall sibna li isfel hemm il-problemi.

  THE CHAIRMAN:  Għall-basement qed tirriferi?

  IS-SUR ALBERT MIZZI:  Le, għall-istreet level. Hemmhekk kien hemm travel agency u l-gvern kien se jeħodlu l-kamra ta' quddiem biex issir entratura għat-tube u dak jeffettwa anke s-sular ta' fuq.  Dan minbarra li per square metre kien ogħla u car spaces għandu kważi n-nofs.  Jiġifieri bħala valur, 25, Rue  Archimede huwa aħjar.  

  THE CHAIRMAN:  Allura l-ground floor 25, Rue Archimede kien parti mill-blokka?  

  IS-SUR ALBERT MIZZI:   Le, mhux il-ground floor kollu; il-parti ta’ ħdejn l-entratura, fil-fatt hemm entratura ħdejn il-bank.  Imbagħad hemm l-entratura ta' quddiem l-ispiżerija imma dik m'hijiex parti mill-proprjeta`.

  THE CHAIRMAN:  Mela allura l-ground floor ta’ 25, Rue Archimede huwa ta' terzi.

  IS-SUR ALBERT MIZZI:  Le,  mhux kollu ta' terzi imma parti minnu.

  THE CHAIRMAN:  Imma trid l-entrata biex titla' fuq għax ovvjament mhux se titla' b'sellum minn barra.

  IS-SUR ALBERT MIZZI:  Imma l-entrata hija kbira.

  THE CHAIRMAN:  Grazzi.  Aktar domandi?  L-Onor. Leo Brincat.

  ONOR. LEO BRINCAT:  Sur Mizzi,  fir-rapport li ċċirkolaw il-bieraħ il-MIMCOL  fuq struzzjonijiet tal-Prim Ministru,  hemm riferenza speċifika għas-sehem tiegħek.  Fil-fatt wara li jitkellem dwar il-ħatra tal-MIMCOL min-naħa ta' l-OPM biex jidħlu f'dik il-kwestjoni,  jgħid hekk:

"Eventually an ad hoc committee chaired by Mr Albert Mizzi opted for an outright purchase.".

Dan ifisser li sa qabel ma dħalt fiha inti, il-gvern kien għadu indeċiż jekk jagħżilx outright purchase?  Kien il-kumitat tiegħek li nfluwenza d-deċiżjoni?

  IS-SUR ALBERT MIZZI:  Lili ħadd ma qalli x'iddeċieda l-gvern.  Kulma kont naf jien huwa li għażel tliet proprjetajiet u bagħtuni ninnegozja magħhom.  Meta kont qed ninnegozja qaluli li wieħed minnhom ried jikri u qbiżt jien u għedtilhom biex ma jikrux għax hemmhekk kien jaqblilna nixtru għax il-proprjeta` fejn kienet u l-art kienet se togħla fil-valur as we go along.

  ONOR. LEO BRINCAT:  U dan l-ad hoc committee li qed jirriferi għalih ir-rapport tal-MIMCOL kellu laqgħat formali waħdu?  M’iniex qed nirriferi għal-laqgħat li kellkom ma’ min kien qed ibigħ imma dawk li kellkom bejnietkom.

  IS-SUR ALBERT MIZZI:  Aħna ltqajna diversi drabi.

  ONOR. LEO BRINCAT:  Inżammu minuti tal-laqgħat?

  IS-SUR ALBERT MIZZI:  Jien kont immur niltaqa' magħhom għand il-MIMCOL u naħseb li żammew minuti għax is-Sur Vince Mifsud kien jieħu nota ta' kollox.

  ONOR. LEO BRINCAT:  Mela issa nitolbu lill-MIMCOL biex jagħtuna kopja tal-minuti.  

  IS-SUR ALBERT MIZZI:  Jekk hemmx minuti jew le ma nafx.

  ONOR. LEO BRINCAT:  Kollox sew.  Jekk fhimtek sew, fil-bidu inti għedt li in konnessjoni ma' din it-transazzjoni darba biss tlajt Brussels.  Qed nifhem sew?  

  IS-SUR ALBERT MIZZI:  Iva.

  ONOR. LEO BRINCAT:  Qed nagħmel din il-mistoqsija għax fir-rapport tal-MIMCOL meta jirriferu għalik – m’hijiex worded b'mod feliċi, jista' jkun li qed jirriferu għas-Sur Falzon u għas-Sur Vince Mifsud –  jgħidu hekk:

"In November 2003,  Mr Albert Mizzi,  Mr Ivan Falzon and Mr Vincent Mifsud visited Brussels again.".

  IS-SUR ALBERT MIZZI: Imma “again” għalihom qiegħda mhux għalija.

  ONOR. LEO BRINCAT:  Mela hawnhekk qed tikkonferma li għamilt trip wieħed biss,  fil-weekend li speċifikajt.

  IS-SUR ALBERT MIZZI:  Jien mort fit-8 ta' Novembru.

  ONOR. LEO BRINCAT:  Kollox sew, jiġifieri jien neħodha sine qua non li inti allura ma kontx involut fl-ewwel fażi tan-negozjati ma' 1, Rue Archimede.  Qed nifhem sew?

  IS-SUR ALBERT MIZZI:  Iva, kienu ltaqgħu magħhom qabel u ma kontx involut.

  ONOR. LEO BRINCAT:  Ovvjament inti firmatarju ta' dan ir-rapport, flimkien ma' Dr. Caruana Galizia, mas-Sur Falzon u mal-Perit Martin Xuereb.  Nippreżumi li inti qrajt ir-rapport kollu qabel ma ffirmajtu.  Bħala bniedem intiż fil-proprjeta` eċċ., meta daħal ir-role ta' Cofinimmo,  ma rajthiex stramba li minflok Cofinimmo għamlu kuntatt mal-MIMCOL, kien iċ-chairman tal-MIMCOL, li skond ir-rapport tal-MIMCOL stess qal li he made contact with Cofinimmo after 25, Rue Archimede left a good impression on him?  Who was chasing whom?  Ġie stabbilit kif sar dan il-matching?  
   IS-SUR ALBERT MIZZI:  Li ġara kien li meta raw li 1, Rue Archimede, bil-problemi li hemm, Cofinimmo ma riedx ibigħ,  imma riedna neħduha b'kera għal 27 sena, l-idea tagħna kienet li għandna nixtruh.  Fil-fatt insistejna mar-rappreżentant ta' Cofinimmo u għamilna appuntament mal-managing director tal-kumpannija.  Issa biex tkunu tafu  this is a very huge public company which owns a lot of properties and offices in Brussels.  Jekk taraw l-accounts tagħhom issibu li qed nitkellmu fuq a very sizeable company.     Aħna nsistejna li niltaqgħu mal-managing director u ma pperswedajnihx mal-ewwel għax meta ġie Malta kompla jinsisti li ried jikrih għax għandu jkun jaqblilhom minħabba t-taxxa.

  ONOR. LEO BRINCAT:  Meta intom kellkom it-trattattivi maċ-chairman jew iċ-chief executive ta' Cofinimmo ġewwa Brussels fiż-żjara li għamilt inti stess, at that stage kienu għadhom jinsistu fuq il-leasing?

  IS-SUR ALBERT MIZZI:  Correct.
  ONOR. LEO BRINCAT:  Sur Mizzi, inti għedt li kont iltqajt magħhom meta kienu Malta.  Meta rajt il-premises li eventwalment spiċċa xtara l-gvern, kont taqbel fil-prinċipju, jew kienet rakkmandazzjoni tiegħek li l-gvern jixtri dik il-kwantita` ta’ spazju aktar over and above milli kellu bżonn għall-premises għall-ambaxxata?   

  IS-SUR ALBERT MIZZI:  Jien ma dħaltx fil-kwestjoni ta' l-ispazju.   It’s not my business l-ispazju li ried il-gvern; dik affari tiegħu.  Il-gvern ried jixtri proprjeta`; issa jekk hijiex kbira jew żgħira jaraha hu, mhux jien.   

  ONOR. LEO BRINCAT:  Meta intom innegozjajtu u kkonkludejtu kien hemm l-element tar-refurbishing costs li huwa parti mid-deal innifsu.  Għalkemm inti m’intix perit, u m'iniex nippretendi li tagħmel l-istima min-naħa tiegħek, bl-esperjenza tiegħek, ir-refurbishing costs ta’ Lm2 miljuni li sar qbil fuqhom fil-kuntratt - għax ma nafx x’kienu mitluba oriġinarjament -  fil-fehma tiegħek they make sense or not?

  IS-SUR ALBERT MIZZI:  Jien ma dħaltx fid-dettall tar-refurbishing costs.  Jien meta sirt naf li l-kumpannija Cofinimmo is a public company u kellha agreement iffirmat diġa` ma’ kumpannija li se jagħmlu r-refurbishing which is also a big company in Brussels, insistejt li dawk in-nies ikomplu bir-refurbishing. Dan għaliex kif innegozjaw dawk li għandhom partita proprjeta` ġo Brussels u jafuhom, m’aħniex se ninnegozjaw aħna.    Voldieri insistejt li dak il-kuntratt jibqa’ validu. L-unika ħaġa kienet li jekk inbiddlu xi ħaġa li tiswa aktar minn dak li hemm fil-kuntratt titħallas id-differenza.    

  ONOR. LEO BRINCAT:  Minn rapport li inti ffirmajt, jidher ċar li x-shortlisting ma sarx mill-MIMCOL.  Qed ngħid hekk għaliex ir-rapport jibda billi jgħid li f’Ġunju 2003 il-MIMCOL ġew avviċinati mill-Uffiċċju tal-Prim Ministru biex jikkoordinaw il-procurement tal-bini u fl-istess ħin qed jgħidlek li tramite l-intervent ta’ l-ambaxxata Maltija il-gvern kien diġa` identifika 16 buildings but these had been whittled down to three and eventually to two which coincidentally where adjacent to each other overlooking Schumann Square.  Fil-laqgħat li kellek mal-MIMCOL, kemm qabel ma tlajtu Brussels u anke wara li nżiltu minn Brussels, ingħatajtu xi ħjiel minn min sar u fuq liema bażi sar ix-shortlisting tal-proprjetajiet?

  IS-SUR ALBERT MIZZI:  M’għandi l-ebda idea.  Lili qaluli li kien hemm 16-il proprjeta’, għamlu shortlisting ta’ tlieta u qaluli biex immur ninnegozja ma’ tlieta.   S’hemmhekk naf jien.

 ONOR.  LEO BRINCAT:  Noted.   Sussegwentement wara ż-żjara li għamilt fi Brussels inti kkonfermajt lill-Onor. Mangion li kellek anke laqgħa ma’ rapprezentanti ta’ Cofinimmo ġewwa Malta u nimmaġina li kien hemm anke meetings sussegwenti mal-MIMCOL.   F’xi stadju jew ieħor bejn it-trattattivi li saru fi Brussels u bejn l-iffirmar eventwali tal-kuntratt,   kellek xi kuntatti one to one jew  telefoniċi mas-Sur Richard Cachia Caruana wara li inti nżilt minn Brussels?   

  IS-SUR ALBERT MIZZI:   Jien qatt ma ltqajt mas-Sur Richard Cachia Caruana fuq dan il-post wara li ġejt minn Brussels u meta ġew hawn Malta u ftehemna ma' ta’ 25, Rue Archimede li minflok jikruh ibigħuh u aċċettaw l-offerta tagħna, jien ħriġt mill-kwestjoni.  Id-dettalji tal-kuntratt, il-firem, l-avukati u dawn kollha ma naf xejn fuqhom għax mhux kompitu tiegħi.

  ONOR. LEO BRINCAT:   Issemma diġa` li jekk mhux kollu, parti sostanzjali mill-ground floor tal-premises li ġew mixtrija mill-gvern Malti huma okkupati diġa` mill-ħwienet jew minn azjendi kummerċjali.  Jien il-post ma żortux, jiġifieri dan qed ngħidu mill-informazzjoni li għandi.

  IS-SUR ALBERT MIZZI:  F’dan il-blokk hemm spizerija li qiegħda f’kantuniera, hemm l-entratura u fit-tarf tagħha hemm bieb li jagħti għal kamra żgħira fejn hemm bank.  Mill-bqija m’hemm xejn iżjed.   

  ONOR. LEO BRINCAT:  Imma given li l-operating floors se jkunu fuq il-ground floor ...  Jien ma naħsibx li l-gvern Malti se jutilizza daqstant mill-ground floor innifsu, iżjed u iżjed billi jidher li l-gvern se jutilizza t-top floors mhux il-lower floors.   

  IS-SUR ALBERT MIZZI:   Jien kif se jutlizza l-post il-gvern u x’se jagħmel ma nafx u lanqas dħalt fiha għax ma jinteressanix.

  ONOR. LEO BRINCAT:    Imma ll-punt tiegħi m’huwiex dan. Il-punt tiegħi huwa jekk inti, bħala bniedem intiż fil-proprjeta`, tħossx li kien ta’ handicap li fil-ground floor ikun hemm azjendi kummerċjali li ma kenux se jkunu owned mill-buyer, li f’dan il-każ huwa l-gvern ta’ Malta.  Kont tħossok aktar komdu kieku ma kienx hemm …?

  IS-SUR ALBERT MIZZI:  Iva, kont inħossni iktar komdu kieku ma kienx hemm.   Dan għaliex jekk ma jkun hemm ħadd u tkun trid twaqqa’ l-proprjeta` u tibni blokk ieħor tista’, mentri jekk ikun hemm ħaddieħor ma tistax.  F’dak il-każ jew trid tibni jew fuqu jew tixtrih.  Għalhekk biss kont inħossni aktar komdu.

  ONOR. LEO BRINCAT:   Naf li inti bħala chariman tal-kumitat ma kenitx parti mill-brief tiegħek, imma meta żort il-premises ħassejt li bl-esperjenza tiegħek il-fatt li se jkun hemm azjendi kummerċjali taħt kwestjoni diplomatika jista’ jkun hemm xi forma ta’ security threat?

 IS-SUR ALBERT MIZZI:  Jien ma dħaltx fiha fil-kwestjoni tas-security imma ħallejtha f’idejn il-gvern.   L-unika ħaġa li nista’ ngħidlek hija li jien meta mort hemm ippruvajt nitkellem ma’ l-owners kemm ta’ l-ispiżerija kif ukoll tal-bank biex nara jridux joħorġu u kemm iridu bħala prezz, pero’ dawn ġew lura u qaluli li it was no go.

  ONOR. LEO BRICNAT:   Jekk niftakar sew – jekk jien żbaljat ikkoreġini – meta inti ltqajt ma’ Cofinimmo ġewwa Brussels dawn kienu għadhom qed jagħmlu pressure jew lobbying biex jekk jista’ jkun imorru għal leasing agreement.   Meta intom inżiltu lura minn Brussels, f’xi stadju jew ieħor - ma nafx kemm għadda żmien -  bgħattu l-offerti tagħkom lit-tliet ditti rispettivi?

  IS-SUR  ALBERT MIZZI:  On the 9th November.

  ONOR. LEO BRINCAT:   Qabel ma għamiltu l-offerta kien hemm requested  price min-naħa ta’ Cofinimmo?  Jew intom għamiltu offerta unilaterali min-naħa tagħkom?

  IS-SUR ALBERT MIZZI:  Le, Cofinimmo ma tawna l-ebda offerta għax ma riedux ibigħu. Allura aħna poġġejna bil-qiegħda, iddiskutejna u wasalna għall-konklużjoni li nagħtu dak il-prezz taking into consideration l-prezzijiet li diġa` kellna tat-tnejn l-oħra.  Tant hu hekk li l-price per square metre ta’ din il-proprjeta’ huwa ferm orħos minn tat-tnejn l-oħra.

  ONOR. LEO BRINCAT:  Jien m’iniex qed nistaqsik kif wasaltu għall-prezz imma qed nistaqsi jekk talbukomx prezz qabel offrejtu intom.

  IS-SUR ALBERT MIZZI:   Le, ma tawniex prezz.

  THE CHAIRMAN:  L-Onor. Sammut.

  ONOR. JOSEPH SAMMUT:   Jekk qed nifhmek sewwa l-intiża tiegħek personali kienet dejjem li tixtri.   Din ġiet komunikata lill-uffiċjali tal-MIMCOL qabel sifirt fit-8 ta’ Novembru?

  IS-SUR ALBERT MIZZI:  Le, jien għedtilhom li l-parir tiegħi huwa li l-gvern għandu jixtri mhux jikri meta konna hemmhekk.
  ONOR. JOSEPH SAMMUT:  Imma dak il-parir ġie aktar tard.

  IS-SUR ALBERT MIZZI:  Jien parir tajt għax finalment il-gvern jiddeċiedi mhux jien.   

  ONOR.  JOSEPH SAMMUT:   Imma l-intenzjoni tiegħek kienet mill-ewwel li tixtri, jiġifieri m’hijiex kwestjoni għax kienet ikkomunikata minn xi uffiċjali.   

  IS-SUR ALBERT MIZZI:  Le.

  ONOR. JOSEPH SAMMUT: Jimporta tgħidli min kontu meta żortu l-proprjetajiet?  Kont waħdek, jew kellek xi uffiċjali miegħek?

  IS-SUR ALBERT MIZZI:  Il-Ħadd ma kelli lil ħadd.  Imbagaħd kelli lis-Sur Vince Mifsud u lis-Sur Ivan Falzon.

  ONOR. JOSEPH SAMMUT:   U liema proprjeta` rajtu meta kontu intom t-tlieta?

  IS-SUR ALBERT MIZZI:  It-tlieta erġajna rajnihom.  

  ONOR. JOSEPH SAMMUT:  Jiġifieri erġajtu rajtu kollox it-tlieta flimkien.  Kemm-il darba ltqajt ma’ l-uffiċjali tal-MIMCOL tul dawn in-negozjati?

  IS-SUR ALBERT MIZZI:  Diversi drabi; kienu jċempluli u jibagħtuli e-mails u kont ukoll immur għand il-MIMCOL.

  ONOR. JOSEPH SAMMUT:   L-uffiċjali li kienu jkunu preżenti dejjem kienu l-istess?   

  IS-SUR ALBERT MIZZI:  Dejjem l-istess.

  ONOR. JOSEPH SAMMUT:  Tista’ tindikahomlna?

  IS-SUR ALBERT MIZZI:  L-iktar li ddijlajt kien mas-Sur Ivan Falzon u mas-Sur Vince Mifsud.   

  ONOR. JOSEPH SAMMUT:  Barra inti ddiskutejtu ma’ xi uffiċjali jew membri oħra nkarigati l-kwestjoni tal-proprjeta`?

  IS-SUR ALBERT MIZZI:  Jien ma ddiskutejt ma’ ħadd.

  ONOR. JOSEPH SAMMUT:   Jiġifieri dejjem int waħdek tajt il-pariri lill-MIMCOL.   Nirringrazzjak.

  THE CHAIRMAN:  L-Onor. Gatt.

  ONOR. AUSTIN GATT (Ministru għall-Investiment, Industrija u Teknoloġija ta’ l-Informazzjoni):   Sur Mizzi, xtaqt nagħmillek ftit domandi fil-qosor.   Mit-tliet proprjetajiet li semmejt,  jiġifieri 11, Rue Schumann u 1 u 25, Rue Archimede,  tikkonferma li kollox ikkonsidrat,  il-proprjeta` li nxtrat kienet l-irħas waħda?

  IS-SUR ALBERT MIZZI: Iva.

  ONOR. AUSTIN GATT:  Fl-esperjenza tiegħek bil-flus li ntnefqu anke tar-refurbishment,  il-gvern għamel deal tajba?

  IS-SUR ALBERT MIZZI:   Għal dik l-area iva għax imbagħad inti tista’ tmur kantuniera ‘l isfel u tixtri b’orħos.   Dan l-istess bħall-Belt; l-istess proprjeta’ tixtriha nofs prezz jekk minflok Strada Rjali tkun f’South Street.

  ONOR. AUSTIN GATT:  Għalhekk noqgħod fi Strada Rjali jien!  Inti għedt ukoll li tajt il-parir li l-post għandu jinxtara u mhux jinkera.  Għaliex?  

  IS-SUR ALBERT MIZZI: Għax proprjeta` f’site bħal dik il-valur se tkompli tiela' u ħadd m’hu se jagħmel dik is-site ikbar.  Allura ladarba l-valur se jkompli tiela’ tieħu l-benefiċċju mhux tħallas il-kera imbagħad jgħaddu 50 sena u ma jkollok xejn.   Ta’ l-inqas issa wara 50 sena hemm xi ħaġa.

  ONOR. AUSTIN GATT:  Jiġifieri li kieku kont qiegħed tiddijlja għalik personali kont tixtri?  

  IS-SUR ALBERT MIZZI:  Iva, ċertament kont nixtri.  

  THE CHAIRMAN:  L-Onor. Tonio Fenech.

  ONOR. TONIO FENECH (Segretarju Parlamentari):  L-ewwelnett nixtieq nirringrazzjak tas-servizz li tajt lill-pajjiż għax ħadd ma qallek grazzi.  L-Onor. Mangion staqsik jekk kellekx esperjenza ta’ negozjar ta’ proprjeta` fi Brussels.  Meta ġejt mistieden biex tipparteċipa f’din il-proprjeta` ħassejtek li ma kenitx għal idejk għax kienet ġo Brussels?  

  IS-SUR ALBERT MIZZI:  Ċerti prinċipji fil-proprjeta` huma l-istess, tkun fejn tkun il-proprjeta’.   

  ONOR. TONIO FENECH:  Kien hemm il-kumment li tlajt darba biss tara l-postijiet.  Kieku tlajt darbtejn jew tlieta oħra sabiex tara l-postijiet, taħseb li kien jinbidel il-ġudizzju tiegħek dwar il-prezz?

  IS-SUR ALBERT MIZZI: Le, kieku jien tlajt u rajt proprjeta` waħda kont nidħol f’dubji u kont ridt inkun immur nikkonsulta ruħi ma' xi ħaddieħor ħalli nara l-proprjeta’ f’dik l-area kemm qed tiswa, imma  meta jien rajt tliet proprjetajiet fl-istess area u nnegozjajt magħhom it-tlieta u rajt x’inhu l-valur in that area allura kont sodisfatt li l-valur tal-proprjeta’ f’dik l-area huwa dak li hu. 

  THE CHAIRMAN:  L-Onor. Mario de Marco. 

  ONOR. MARIO DE MARCO:  Sur Mizzi, qed nara r-rapport li kont ippreparajt inti flimkien ma' Dr. Caruana Galizia, mal-Perit Martin Xuereb u mas-Sur Ivan Falzon.  Nifhem li kulħadd qabel mal-kontenut ta’ dan ir-rapport u ffirmah.  Hux hekk?  

  IS-SUR ALBERT MIZZI:  Iva.

  ONOR. MARIO DE MARCO:  Nifhem tajjeb ukoll li ħadd ma pprova jinfluwenzak biex tasal għall-konklużjoni li hemm riflessa f’dan ir-rapport?  

  IS-SUR ALBERT MIZZI:  Lili żgur li ma nfluwenzani ħadd.

  ONOR. MARIO DE MARCO:  Jiġifieri din il-konklużjoni wasalt għaliha minn jeddek mill-esperjenza tiegħek?

  IS-SUR ALBERT MIZZI:  Jien wasalt għal din il-konklużjoni minn jeddi, imbagħad id-deċiżjoni ma kenitx tiegħi.   Il-gvern seta' qal li ma jridx jixtri u ma xtarax.

  ONOR. MARIO DE MARCO:   Pero’ biex nieħu biss sintesi ta’ dan ir-rapport, inti semmejt li qed taqbel li l-gvern kellu jagħżel 25, Rue Archimede u mhux 11, Rue Schumann jew 1, Rue Archimede.  It-tieni nett għedt ukoll li l-gvern kellu jixtri u mhux jikri.  Qed naqblu li dan huwa s-sintesi tar-rapport?

  IS-SUR ALBERT MIZZI:  Iva.

  ONOR. MARIO DE MARCO:  U naqblu wkoll li 25, Rue Archimede kienet tirrapreżenta, kif qal sew l-Onor. Gatt, good value for money għal dak il-post hemmhekk.   

  IS-SUR ALBERT MIZZI: Correct.

  ONOR. MARIO DE MARCO:  Sur Mizzi,  bi tweġiba għad-domanda ta’ l-Onor. Leo Brincat inti għedt li intom għamiltu l-offerta tal-prezz l-ewwel. Tista’ tispjegali kif wasaltu għall-prezz?

  IS-SUR ALBERT MIZZI:  Wasalna għall-prezz li offrejna għall-proprjeta` l-ewwelnett wara li rajna l-prezzijiet ta’ l-oħrajn u anke meta sirna nafu kemm ried jikrilna l-post.  Konna nafu l-prezz li bih ried jikrih u allura we could work backwards.

  ONOR. MARIO DE MARCO:  Jiġifieri għamilt working fuq il-kera.

  IS-SUR ALBERT MIZZI:  U anke fuq kemm kienu l-prezzijiet tal-proprjetajiet fl-istess area.  Aħna offrejna prezz orħos mill-oħrajn għax per square metre - inti trid tieħu l-metraġġ għax mhux il-bini huwa ta’ l-istess daqs -  huwa ferm orħos mill-oħrajn.

  ONOR. MARIO DE MARCO:  Jekk rajt sew, il-prezz per square metre ta’ 1, Rue Archimede kien Euro4,750 per square metre filwaqt li dak ta’ 25, Rue Archimede kien ta’ Euro3,985 per square metre.  Hekk hu fil-fatt?

  IS-SUR ALBERT MIZZI:  Iva, hekk hu.

  THE CHAIRMAN:  L-Onor. Gatt.

  ONOR. AUSTIN GATT:  Sur Mizzi, meta kont Brussels jew fin-negozjati li ħadt sehem fihom inti, kien hemm involuti l-aġenti?  

  IS-SUR ALBERT MIZZI:  Iva, kien hemm l-aġent.   

  ONOR. AUSTIN GATT:  Jiġifieri 25, Rue Archimede li nxtrat kien hemm l-aġent għaliha.

  IS-SUR ALBERT MIZZI:   Iva, l-istess estate agent kien hemm.   

  THE CHAIRMAN:   Sur Mizzi, jekk fhimt sew, meta ġejt ikkuntatjat l-ewwel darba mis-Sur Richard Cachia Caruana huwa kien qallek li hemm xi proprjeta` fi Brussels li trid tinxtara mill-gvern u qallek sabiex tikkuntattja lill-MIMCOL.

  IS-SUR ALBERT MIZZI:   Le, qalli li l-gvern beħsiebu jixtri ambaxxata barra minn Malta, u staqsieni jekk kontx ippreparat biex ninnegozja.  Għedtlu li jien kont lest li mmur, basta ma kenitx xi ħaġa tat-tul u hu qalli li ma kenitx.  Qalli wkoll biex nagħmel kuntatt mal-MIMCOL u jiena hekk għamilt.

  THE CHAIRMAN:  Ma takx xi indikazzjoni liema kienu l-proprjetajiet?

  IS-SUR ALBERT MIZZI: No, qabel ma ltqajt mas-Sur Vince Mifsud tal-MIMCOL ma kontx naf liema kienu.  Kont naf mingħand is-Sur Vince Mifsud li qalli liema huma t-tlieta li kienu shortlisted għax kien hu li għamilli l-appuntament biex immur narahom il-Ħadd. 

  THE CHAIRMAN:  Inti tajt parir lill-gvern li fl-opinjoni esperta tiegħek l-aħjar option kienet li jixtri.  Qed tgħid hekk għax il-gvern kellu xi darba l-ħsieb li jikri minflok jixtri?  Għax aħna ħadna l-impressjoni li l-gvern diġa` kellu l-ħsieb li jixtri u juża l-mudell tal-Malta House f’Londra. 

  IS-SUR ALBERT MIZZI:   Meta jien mort ma kontx naf il-gvern x’kien beħsiebu jagħmel; ma kont naf xejn, la liema daqs irid u lanqas xi jrid.  Jiena mort hemm, rajt dawn it-tliet proprjetajiet, innegozjajthom, tajt il-views tiegħi, imbagħad ħallejt għall-gvern biex jiddeċiedi xi jrid jagħmel;  jekk iridx jikri jew jixtri affari tiegħu.  Staqsewni for my views u għedtilhom li l-parir tiegħi kien li hemmhekk kellhom jixtru.

  THE CHAIRMAN:  Jiġifieri inti qatt ma kellek ebda say fuq il-location tal-proprejta`; kont ippreżentat b'fait accompli. 

  IS-SUR ALBERT MIZZI:   Kont ippreżentat b’dawn it-tliet sites.

  THE CHAIRMAN:  U s-16-il proprjeta` l-oħra, la kont taf bihom u lanqas rajthom?  

  IS-SUR ALBERT MIZZI:   Qaluli imma ma kontx naf kemm kellhom.

  THE CHAIRMAN:  Imma fir-rapport li ffirmajt isemmi hawnhekk li kien hemm identified 16 buildings. 

  IS-SUR ALBERT MIZZI:  Jien ma nafx fejn huma u ma naf xejn.

  THE CHAIRMAN:  Jiġifieri m’għandekx idea jekk dawn il-proprjetajiet kenux fl-istess lokalita`.  Qed ngħid hekk għaliex waħda mill-assessments li għamilt inti u kont korrett kienet li ovvjament trid tħares lejn il-location u aħna bl-impressjoni li l-oħrajn piu` o meno kienu fl-istess area.  I stand to be corrected imma dik hija l-impressjoni li ħadna l-bieraħ, jiġifieri li kollha kienu fl-istess area.  Jekk inti ġejt imqabbad biex tinnegozja fuq tlieta biss, ma  kellek l-ebda interess li tħares lejn l-oħrajn biex tkun tista’ tagħmel assessment. 

  IS-SUR ALBERT MIZZI:    Le, għax fuq dawk qaluli biex ninnegozja.  

  THE CHAIRMAN:  Issa nixtieq  naqbad daqsxejn mal-punt li semma l-Onor. Tonio Fenech dwar il-fatt jekk qattx innegozzjajt xi proprjeta` fi Brussels.  Meta ġejt mistoqsi dan inti għedt li le, pero’ ovvjament m’għandix dubju li l-business acumen xorta waħda jibqa’ hemmhekk.  Jekk fhimt sew min kien qed jinnegozja ried jikri u ma tax prezz tal-proprjeta`,  ħlief ta’ 11, Rue Schumann li talab madwar Euro 24 miljun għaliha.  

  IS-SUR ALBERT MIZZI:  Anke ta' 1, Rue Archimede talab prezz.

  THE CHAIRMAN:  Meta mbagħad għamiltu l-counteroffer inti kkonsultajt ma’ xi ħadd dwar il-valur tal-proprjeta`?  Il-proprjeta` l-oħra li kienet qiegħda fl-istess lokalita` ma rajthiex għax ma ġejtx imqabbad biex taraha u allura ma stajtx tagħmel…..

  IS-SUR ALBERT MIZZI:   Lanqas biss kont naf jekk kienx hemm proprjeta’ oħra fl-istess area.

  THE CHAIRMAN:  Mela inti dawn it-tliet proprjetajiet biss rajt u allura ma stajtx tikkompara ma’ proprjeta’ oħra li setgħet kienet fl-istess area u forsi l-prezzijiet tagħha setgħu jvarjaw.   Jiġifieri inti qgħadt fuq tlieta li kienu qrib xulxin.  

Allura meta ġejtu għall-valur li tattribwixxu lil din il-proprjeta`, ħadt il-parir ta’ l-aġent jew inkella kien assessment li wasaltu għalih intom?

  IS-SUR ALBERT MIZZI:    Le, l-assessment wasalna għalih aħna.   Tkellimna ma’ l-aġent imma ovvjament dan għandu interess li jbigħ u allura għalkemm tista’ tieħu l-parir tiegħu, trid imbagħad tiżnu.

 THE CHAIRMAN:  Jiġifieri kellkom il-parir ta’ l-aġent dwar il-valur tal-proprjeta`.

  IS-SUR ALBERT MIZZI:  Imma dak għandu l-interessi tiegħu.

  THE CHAIRMAN:  Kulħadd għandu l-interessi tiegħu imma mbagħad wieħed jevalwahom.  Imma effettivament huwa fatt li wasaltu għall-valur ġust abbażi, kif għedt inti, li għamilt comparative study  bejn it-tliet proprjetajiet u t-tliet offerti u għedt u allura wasaltu għal something in between.   

Il-fatt li l-gvern jista’ jikkummerċjalizza parti mill-proprjeta` kien suġġeriment ġej min-naħa tiegħek from a businessman point of view?  

 IS-SUR ALBERT MIZZI: Jekk qed tistaqsini għall-parir tiegħi dwar jekk għandux jikri ngħid li skond jiena jagħmel ħażin li jikri parti minnu;  għandu jżommu kollu għax jekk għada pitgħada jrid l-ispazju, se jiswielu aktar. 

  THE CHAIRMAN: Tajjeb. Niġu ftit għar-refurbishing contract. Jekk fhimt sew, il-kumpannija ta’ 25, Rue Archimede diġa` kellha l-kuntratt ta’ l-appalt miftiehem. 

  IS-SUR ALBERT MIZZI:  Iva, bid-dati meta se jibda, meta se jkun lest u kollox. 

  THE CHAIRMAN: Stajtu kieku ridtu toħorġu minn dak il-kuntratt? Apparti l-konsiderazzjonijiet l-oħra li inti semmejt, naħseb ma tantx seta’ l-gvern …

  IS-SUR ALBERT MIZZI: Iva, dawn li biegħuluna qalulna li jekk aħna ma rriduhx stajna nwaqqfuh. Jiena għedilhom biex iħallu l-kuntratt kif kien, imbagħad jekk konna rridu nbiddlu xi ħaġa, nibdluha, jew jibdluha mingħajr cost jew jekk hi ħaġa differenti u tiswa aktar, inħallsu d-differenza. Qatt ma stajna ninnegozjaw kuntratt bħal dak  ġo pajjiż barrani għax din hija kumpannija kbira u dan il-bniedem li qed jagħmel ir-refurbishing għandhom kwantitajiet kbar ta’ proprjeta` u jagħmel refurbishing ta’ proprjetajiet oħra. 

  THE CHAIRMAN: Il-variations li seta’ kien hemm fir-refurbishing contract li kellhom attwali u dak li seta’ jitlob il-gvern, dħaltu fih?  Iddiskutejtuh?

  IS-SUR ALBERT MIZZI: Ma nafx xejn.  Jien fil-prinċipju dħalt.  La naf x’se jsir  u lanqas naf x’biddlu minnu.

  THE CHAIRMAN:  L-Onor. Sammut.

  ONOR. JOSEPH SAMMUT: Tista’ tispjega r-raġuni għalfejn il-kuntratt ġie ffirmat minn persuni oħra barra minnek?

  IS-SUR ALBERT MIZZI: Għax f’ħafna affarijiet li saru kienu preżenti miegħi. 

  ONOR. JOSEPH SAMMUT: Mela x’inhi r-raġuni li meta staqsejtek min kienu ...

  IS-SUR ALBERT MIZZI: Hemm affarijiet fir-rapport li m’għamilthomx jien imma għamluhom huma. 

  ONOR. JOSEPH SAMMUT: Jiġifieri inti ffirmajt għal affarijiet li m’għamiltx inti?

  IS-SUR ALBERT MIZZI: Imma r-rapport ma jgħidx li għamilthom jien.

  ONOR. JOSEPH SAMMUT: Jiena qed nistaqsik għalfejn iffirmajt għar-rapport.

  IS-SUR ALBERT MIZZI: Għax għamlu rapport comprehensive li jinkludi kollox u ffirmajtu. Il-partijiet li qalu fuqi huma korretti.

  ONOR. JOSEPH SAMMUT: Jiġifieri hemm partijiet fejn inti ffirmajt għalihom u ma kontx preżenti. 

  IS-SUR ALBERT MIZZI: Iva.

  ONOR. JOSEPH SAMMUT: Tista’ tindikalna liema kienu, jekk jogħġbok?

  IS-SUR ALBERT MIZZI: Ma ngħidlekx. Hemm miktub fir-rapport. Ċerti affarijiet ma kontx involved jien fihom. Dawn marru u raw postijiet oħrajn qabel. Ma kontx involved jien.

  THE CHAIRMAN: Sur Mizzi, f’paġna 6 tar-rapport hemm miktub li r-refurbishment ta’ l-uffiċini jsir darba kull 14-il sena. Dan ir-rapport ġie sottomess lilna l-bieraħ; ma nafx jekk hux l-istess verżjoni li għandek inti. 

  IS-SUR ALBERT MIZZI:  Iva, huwa l-istess.

  THE CHAIRMAN: Issa meta jkollok lease ir-refurbishment ikun fuq l-owner.

  IS-SUR ALBERT MIZZI: After 14 years.

  THE CHAIRMAN: Inti li għandek esperjenza f’ħafna uffiċini taħseb li refurbishment darba kull 14-il sena f’post pubbliku wżat tant frekwentament huwa biżżejjed? 

  IS-SUR ALBERT MIZZI: F’ħafna każi iva u f’ħafna oħrajn le, għax f’ċerti postijiet ikun hemm affarijiet li tkun trid tagħmel refurbishment tagħhom anke wara ħames snin bħal, per eżempju,  tapiti, purtieri u tibjid.  Dawk trid tagħmilhom wara ħames snin imma r-refurbishing  ta’ mobbli u ta’ partitions, sakemm ma tridx tbiddel il-layout eċċ., idum 14-il sena u anke aktar jekk trid. 

  THE CHAIRMAN:  Anke ta’ lifts? 

  IS-SUR ALBERT MIZZI:  Jekk tagħmel il-maintenance tagħhom bil-maintenance agreement u tkompli ssib tixtri spare parts, iva. 

  THE CHAIRMAN: Jiġifieri fl-opinjoni tiegħek, refurbishment ġenerali kull 14-il sena fuq bini pubbliku wżat b’mod regolari ...
  IS-SUR ALBERT MIZZI: Li tgħid li r-refurbishment kollu jsir darba kull 14-il sena, mhux korretta għax ikun hemm partijiet żgħar bħal tapiti u affarijiet hekk li juża l-pubbliku kuljum.

  THE CHAIRMAN: Jiġifieri fl-opinjoni tiegħek, kieku inti dik l-assumption ma toqgħodx fuqha u tagħmel reconsideration tagħha. Naqblu? 

Hemm aktar domandi?  L-Onor. Robert Arrigo.

  ONOR. ROBERT ARRIGO: Sur Mizzi, xtaqt nistaqsik - għax forsi ma toħroġx eżatta - jekk is-Sur Richard Cachia Caruana qatt takx xi ordni bil-fomm li inti tagħti opinjoni fuq li wieħed għandu jixtri, speċifikament 25, Rue Archimede5.

  IS-SUR ALBERT MIZZI: Nerġa’ nirrepeti li jien qatt ma ddiskutejt mas-Sur Richard Cachia Caruana minn dakinhar li mort sakemm għamilt l-offerti fuq dawn il-postijiet. 

  ONOR. ROBERT ARRIGO:  Kieku inti kont li qed tbigħ dik il-proprjeta` lill-gvern Malti, inti kont se tistmaha iżjed milli xtrajta inti jew milli tajt l-opinjoni biex tixtriha?  (Interuzzjonijiet) Jien irrid noħroġ din il-ħaġa għax waħda mill-brief tal-Kumitat hija l-value for money. 
  IS-SUR ALBERT MIZZI: Kieku kienet tiegħi, jien ma kontx inbigħha. Din il-kumpannija biegħetha għax għandha ħafna postijiet.  Għalhekk l-ewwel ma riedux ibigħu u nsistew li jikru għax l-area fejn qiegħda,  bil-bini li tiela' ħdejha,  se tapprezza ruħha.

  ONOR. ROBERT ARRIGO: Jiġifieri inti qed tgħid li kwazi ġiet okkazjoni u l-gvern Malti ħatafha.

  IS-SUR ALBERT MIZZI:  Naturlament m’intix se tbigħha għada u se taqla’ xi miljuni kbar, imma jekk igħaddu ħamsa jew sitt snin taqla’ l-flus minnha.

  THE CHAIRMAN: Dan dejjem jekk tassumi li l-valur tal-proprjeta` hemmhekk se jiżdied. 

  IS-SUR ALBERT MIZZI: Jekk Brussels jibqa’ kif inhu, mhux se jinżel il-prezz. Jiena bl-istess prezz nixtriha mingħand il-gvern, jekk jgħaddu ħames snin,  u nerġa’ nbigħha! Għax tkun telgħet żgur in five years time. Mhux għada imma ħames snin oħra iva.

  THE CHAIRMAN: Forsi tkun għall-bejgħ.

  ONOR. MARIO DE MARCO:  Sur Mizzi, naqblu li bħala investment value hemmhekk huwa prime site?

  IS-SUR ALBERT MIZZI:  Correct.

  THE CHAIRMAN: Hemm aktar mistoqsijiet? Jidher lli m’hawnx għalhekk nirringrazzja lis-Sur Mizzi u nsejjaħ lil Dr. Peter Caruana Galizia.

L-Avukat Peter Caruana Galizia ħa postu madwar il-Mejda.

  THE CHAIRMAN:  Dr. Caruana Galizia nirringrazzjak talli ġejt għal dan il-Kumitat. Xtaqt nibda ovvjament billi nistaqsik l-involviment jew ir-relazzjoni tiegħek mall-MIMCOL. Inti l-konsulent regolari tal-MIMCOL?

  DR. PETER CARUANA GALIZIA: Qabel xejn nixtieq li niġi meħlus mis-sigriet professjonali mill-klijent tiegħi għax skond il-liġi ma nistax naqbad u nirrispondi għal dawn il-mistoqsijiet.

  THE CHAIRMAN:  Inti tlabthom lill-MIMCOL biex jeħilsuk?  

  DR. PETER CARUANA GALIZIA:  Iva, ktibtilhom il-ġimgħa l-oħra.

  THE CHAIRMAN:  U x’qalulek?

  DR. PETER CARUANA GALIZIA: Għadhom ma rrispondewx.

  ONOR. AUSTIN GATT:  Mr Chairman, jiena bħala ministru responsabbli mill-MIMCOL, u anke wara li kkonsultajt mal-Prim Ministru, nista’ ngħid lill-Dr. Caruana Galizia li huwa eżentat mis-sigriet professjonali u jista’ jagħti kull informazzjoni bil-liberta` kollha lil dan il-Kumitat.  

  THE CHAIRMAN:  Nirringrazzjak.   Mela for the record, Dr. Caruana Galizia huwa eżentat mis-sigriet professjonali.  

Dr. Caruana Galizia, tista’ tirrispondi għad-domanda li għamiltlek, jekk jogħġbok?

  DR. PETER CARUANA GALIZIA:  Rigward ir-relazzjoni tiegħi bħala avukat mal-MIMCOL nista’ ngħid li din bdiet f’Ġunju tas-sena l-oħra.  Kien ċempilli Mr. Ivan Falzon biex ngħinhom fl-akkwist - dak iż-żmien lanqas kien xiri - ta’ ambaxxata fi Brussels.

  THE CHAIRMAN:  Jiġifieri ma kienx hemm xi call għal servizz legali u rrispondejt għaliha inti?

  DR. PETER CARUANA GALIZIA:  M’għandix idea x’kien hemm, pero’ naf biss li kien ċempilli Mr. Ivan Falzon.  Jiena qatt ma applikajt biex inkun l-avukat jew il-konsulent legali tagħhom. 

  THE CHAIRMAN:  Jiġifieri kkuntattjak direttament Mr. Ivan Falzon?

  DR. PETER CARUANA GALIZIA:  Iva, kien ċempilli Mr. Ivan Falzon.

  THE CHAIRMAN:  Kien ċempillek xi ħaddieħor qabel is-Sur Falzon dwar l-istess ħaġa?

  DR. PETER CARUANA GALIZIA:  Le, qatt. Fil-fatt kienet sorpriża għalija; għandu jkun kien is-Sibt wara nofs inhar u kien out of the blue.

  THE CHAIRMAN:  U nassumi Ii wara li ltqajt mal-MIMCOL jew mas-Sur Ivan Falzon.

  DR.  PETER CARUANA GALIZIA:  Kien qalli biex immur inkellem lil Mr. Vince Mifsud u mingħalija kont ċempiltlu Monday - jew konna ftehemna l-appuntament is-Sibt stess, insejt ezatt meta kien -  u konna ftehemna li mmur għandu jumejn wara jew the next working day.  Jien kont mort il-MIMCOL - kont anke staqsejthom fejn hu għax lanqas kont naf fejn qegħdin eżatt  għax qatt ma mort -  dan tani briefing u wara ftit konna morna Brussels u ltqajna ma’ xi nies hemmhekk.

  THE CHAIRMAN:  La kienet xi ħaġa mhux konswetudinali allura ovvjament wieħed jiftakar id-dettall.  Meta tak il-brief,  x’kien ir-remit li tak?

  DR. PETER CARUANA GALIZIA:  Kienu qaluli li jien se nkun l-avukat għan-nom tal-MIMCOL biex nassistihom fl-acquisition; dak iż-żmien mingħalija konna qed nitkellmu fuq kera ta’ proprjeta` fi Brussels.  L-idea kienet li mmorru Brussels jien u Mr. Vince Mifsud u fil-fatt konna tlajna u konna għamilna meetings anke ma’ nutar u ma’ accountants hemmhekk.  Kienu rranġaw l-appuntamenti kollha l-ambaxxata ta’ Malta fi Brussels u konna ltqajna wkoll ma’ l-aġent u rajna waħda mill-proprjetajiet.  Fil-bidu dak kien li għamilna. 

  THE CHAIRMAN:  Meta tlajtu Brussels, jiġifieri early June jew matul Ġunju, il-proprjeta` li ġiet indikata lilek kienu s-16-il proprjeta, sitt proprjetajiet jew tlieta?  

  DR.  PETER CARUANA GALIZIA: Le, kienet vaga ħafna għax kienet għadha ma tteħditx deċiżjoni liema kienet il-proprjeta`.  Aħna morna on a fact finding mission biex naraw it-tax exposure,  l-ispejjeż involuti, is-sistema kif taħdem u kif wieħed jakkwista proprjeta`, jew b’kera jew b’sistema ta’ enfitewsi li jużaw hemmhekk bħalma fil-fatt għandna Malta. Aħna rajna t-tax implications u sibna li jekk tikri għal iżjed minn ċertu żmien,  il-kuntratt irid isir ukoll bin-nutar.  Kien hemm dawn il-ħafna affarijiet li ovvjament ma kenux bħal hawn Malta, pero’ kienu kkoordinaw kollox l-ambaxxata tagħna hemmhekk.  

  THE CHAIRMAN:  Meta qed tgħid ikkoordinaw kollox l-ambaxxata jfisser li l-persuni identifikati bħala konsulenti, kemm jekk kienu KPMG bħala l-accountants kif ukoll is-soċjeta` notarili,  ġew identifikati mill-ambaxxata?

  DR. PETER CARUANA GALIZIA:  Le, ma nafx jekk eżatt min għażilthom; m’iniex żgur intgħażlux mill-ambaxxata jew le pero’ żgur li mhux m’għażilthomx jien.  Naf li l-ambaxxata organizzaw l-appuntamenti u mingħalija ma’ l-accountants konna ltqajna fl-uffiċċju ta’ l-ambaxxata stess peress li l-uffiċċju tagħhom ma kienx fiċ-ċentru ta’ Brussels u ma tantx kellna ħin.

  THE CHAIRMAN:  U dakinhar, jiġifieri f’Ġunju, ma rajt l-ebda proprjeta`?

  DR. PETER CARUANA GALIZIA:  Mingħalija kont rajt 1, Rue Archimede. 

  THE CHAIRMAN:  Jiġifieri meta qed tgħid li ma kienx hemm shortlisting tal-proprjeta` imma mbagħad mort tara 1, Rue Archimede,  x’kienet ir-raġuni?  Xi ħadd qallek biex tmur tara din il-proprjeta’?

  DR. PETER CARUANA GALIZIA:  Ma nafx.  L-appuntamenti mhux jien għamilthom; jien mort magħhom bħala team.  Jien lanqas kien ix-xogħol tiegħi li noqgħod nara l-bini jew ngħid jekk hux tajjeb jew le.  Mingħalija kien hemm perit, kien hemm l-estate agent u ħafna nies oħra.  Sadanittant kien iltaqa' magħna Mr. Ivan Falzon; konna tlajna jien u Mr. Vince Mifsud biss pero’ mbagħad iltaqa’ magħna Mr. Ivan Falzon.  Wara li rajna l-post konna morna lura l-ambaxxata u kien hemm xi negozjati.  Dak iż-żmien l-owners ta' 1, Rue Archimede riedu bilfors jikru u kienu semmew xi figuri.

  THE CHAIRMAN:  Jiġifieri inti u s-Sur Vince Mifsud tlajtu on a fact finding mission?

  DR. PETER CARUANA GALIZIA: Iva, konna rajna 1, Rue Archimede, konna ltqajna ma’ l-accountants u konna ltqajna man-nutar biex naraw x’għandu bżonn isir, bħal spejjeż u affarijiet simili.

  THE CHAIRMAN:  U s-Sur Ivan Falzon  kien tela’ jiltaqa’ magħkom?

  DR. PETER CARUANA GALIZIA:  Mas-Sur Ivan Falzon konna ltqajna naħseb fit-tieni ġurnata.  

  THE CHAIRMAN:  U għamiltu laqgħa ta’ negozjar.

  DR. PETER CARUANA GALIZIA:  Konna għamilna laqgħa ta’ negozjar mas-sidien ta' 1, Rue Archimede li kellu wkoll - Archimede hija kantuniera ma’ Schumann roundabout  -  ħanut li kellu tieqa fuq ix-Schumann roundabout.  L-idea kienet li jekk neħduh nagħmlu bieb fejn hemm il-ħanut biex l-indirizz ikun fuq ir-roundabout mhux fuq 1, Rue Archimede li teknikament kien indirizz aħjar.  

  THE CHAIRMAN:  Il-punt li wieħed jixtieq jikkjarifika huwa jekk in-negozjar f’Ġunju kienx inbeda.  Ma kienx hemm shortlist minn 16-il proprjeta` ...

  DR. PETER CARUANA GALIZIA:  Le, dak kien laħaq sar.  Kienu diġa` ġew identifikati xi postijiet, imma jien ma nafx għax dak kien qabel żmieni.  Jien dħalt fl-aħħar.

  THE CHAIRMAN:  Imma f’Ġunju n-negozjati kienu għadhom fil-bidu.

  DR. CARUANA GALIZIA:  Imma naħseb kienu diġa` raw xi postijiet;  ma nafx jekk hux Mr. Ivan Falzon.

  THE CHAIRMAN:  Jiġifieri inti fl-opinjoni tiegħek, għax tidher li m’intix ċert …

  DR. PETER CARUANA GALIZIA:  Fuq dak li qed ngħid ċert ħafna.

  THE CHAIRMAN:  Mela la ċert allura qed ngħidu Ii f’Ġunju diġa` kien hemm ix-shortlist tal-proprjeta` u bdejtu tinnegozjaw jew iltqajtu biex tinnegozjaw ma' 1, Rue Archimede.

  DR. PETER CARUANA GALIZIA:  Meta tlajt l-ewwel darba tlajt għal jumejn jew tlieta u ltqajna ma’ l-accountants u man-nutar li ma kienx l-istess nutar li wżajna eventwalment.  

  THE CHAIRMAN:  Dan kien f’Ġunju.

  DR. PETER CARUANA GALIZIA:  F’Ġunju ta’ l-2003.

  THE CHAIRMAN:  Qed nistaqsik dan għax fir-rapport inti l-ewwel darba li tlajt għedt li ltqajt man-nutara u l-KPMG.  Imma l-fatt li kien hemm in-negozjati …

  DR. CARUANA GALIZIA:  Le, għax imbagħad kont tlajt waħdi wkoll.

  THE CHAIRMAN:  Imma meta saru n-negozjati kien hemm it-team kollu preżenti, jiġifieri inti, s-Sur Vince Mifsud u s-Sur Ivan Falzon flimkien mal-perit?  

  DR. CARUANA GALIZIA:  Le, il-perit ma kienx hemm.  Kien hemm xi periti li kienu qabbdu Brussels stess imma mhux il-Perit Martin Xuereb.

 THE CHAIRMAN:  Imma kien hemm diskussjoni fuq 1, Rue Archimede as early as June dwar il-kambjamenti  fil-proprjeta`, jiġifieri dħaltu f’ċertu dettall.  

  DR. PETER CARUANA GALIZIA:  Le, kienu offrewlna biex nikruh u kien hemm żewġ prezzijiet; wieħed għal refurbished u l-ieħor għal un-refurbished.  Mingħalija, kienu qed jitolbu madwar Euro650,000 fis-sena għall-un-refurbished, mentri li għar-refurbished kienu qed jitolbu d-doppju, u kien se jinkera għall-15 years jew xi ħaġa hekk.  Apparti minn hekk il-prezz kien jiżdied ukoll bl-inflation kull sentejn.  Insomma kien ikkumplikat.

  THE CHAIRMAN:  Dakinhar inti għedt li kont tlajt bir-remit li tinnegozja a lease agreement, hux hekk?

  DR. PETER CARUANA GALIZIA:  Le, jiena ma kontx hemm biex ninnegozja.

  THE CHAIRMAN:   Imma mort biex tifformola lease agreement.
  DR. PETER CARUANA GALIZIA:  Le, ma kontx iddraftjat lease agreement, dak sar iżjed tard.  L-ewwel darba li tlajt kien hemm din il-laqgħa li saret fl-ambaxxata Maltija, mingħalija kien hemm preżenti anke l-ambaxxatur u nies mill-ambaxxata, u l-aġent.  Fil-fatt konna ħafna nies u konna qed nitkellmu biex naraw jekk nistgħux naslu.

  THE CHAIRMAN:  Taslu fuq xiex?  On a lease agreement?

  DR. PETER CARUANA GALIZIA:  L-akbar problema kien il-perijodu, apparti l-flus għax is-sidien ma riedux jintrabtu long-term.  Dawn kienu Lhud u tistgħu taħseb kemm kienu diffiċli.  Kienu jafu li l-proprjeta` kienet f’location tajba, kienet kantuniera u kienet tħares fuq ir-roundabout ta’ Schumann, jiġifieri kienet a prominent site.  Kien kbir - għalkemm kien ftit iżgħar minn dak li mbagħad xtrajna -  pero` l-indirizz kien daqsxejn aħjar u naħseb li per square metre kien iżjed għoli.

  THE CHAIRMAN:  Kellek indikazzjoni li jista’ kien hemm proprjetajiet oħra li tkellmu wkoll dwarhom, jew inti fuq dak biss tkellimt ?

  DR PETER CARUANA GALIZIA:  F’dak il-perijodu le; naf li kienu raw xi ħaġa oħra, pero` ma kontx naf id-dettalji.  

  THE CHAIRMAN:  Speċi kienu diġa` ffokati fuq dan?

  DR. PETER CARUANA GALIZIA:  Iva, kien hemm bħal attempt biex naslu magħhom u konna qed nippruvaw niskopru nistgħux niftehmu fuq il-kera u fuq il-perijodu.   U niftakar li l-akbar problema kienet il-perijodu għax il-gvern ried li jkollu security of tenure u ma riedx li wara 15-il sena joqgħod jerġa' jfittex.  Hemmhekk ovvjament l-inkwilin mhux protett bħal hawn Malta.  Fil-fatt imbagħad inżilna u naħseb li għamilt xi rapport lill-MIMCOL dwar x’sar fil-meetings.

  THE CHAIRMAN:  Għandek kopja ta’ dak ir-rapport?   Tista’ tgħaddi kopja tiegħu lil dan il-Kumitat?    

  DR. PETER CARUANA GALIZIA:  Il-problema hija li qiegħed ġo xi file ieħor, għax imbagħad meta bdejna nikkonċentraw fuq il-proprjeta` l-oħra, jiena neħħejt l-affarijiet ta’ 1, Rue Archimede mill-file u ma naħsibx li qiegħed hawn.  Pero` probabbli l-MIMCOL għandhom.

  THE CHAIRMAN:  Taħseb li wara li tispiċċa minn hawnhekk tkun tista’ tibgħat kopja lil dan il-Kumitat?

  DR. PETER CARUANA GALIZIA:  Ma nafx jekk għandix.  Nista’ nfittxu pero` naħseb li l-MIMCOL għandhom u jekk jistgħu jippreżentawh huma jiffrankawli biċċa xogħol.  Pero` bażikament ir-rapport kien qasir u kien jgħid li morna għand l-accountants u qalulna x’inhi t-tax exposure jekk jixtri l-gvern jew jekk ma jixtrix il-gvern,  għax hemmhekk il-boll huwa għoli mhux ħażin u trid tħallas il-boll meta tixtri u trid tħallas it-taxxa meta tikri u anke jekk ma tikrix, mentri jekk jakkwista l-gvern ikun eżenti minn dawn l-affarijiet kollha.  Mingħalija fil-bidu kien hemm xi suġġeriment li ssir kumpannija bħalma għamlu Londra, pero` dik il-proposta kellna nwarrbuha għax ma kenitx tiġi taqbel u konna neħlu wisq iżjed.

  THE CHAIRMAN:  Jiġifieri t-tax position tal-gvern  taħt il-various possibilities jew vehicles li jista’ juża biex jakkwista l-proprjeta`, lease jew xiri,  kienu ġew diskussi u kellkom parir hemmhekk diġa`. 

  DR. PETER CARUANA GALIZIA:  Iva, kellna parir mill-accountants u mingħalija huma għamluh ir-rapport li bagħtu lill-MIMCOL, pero’ jien m’għandix kopja.  

  THE CHAIRMAN:  Imma r-rapport kien eżawrjenti? 

  DR. PETER CARUANA GALIZIA:   Ma nafx, lanqas naf jekk rajtux jien.

  THE CHAIRMAN:   Imma waħda mill-konsiderazzjonijiet li kien fih ....

  DR. PETER CARUANA GALIZIA:  Il-function tiegħi rajtha iżjed biex meta jiddeċiedu x’se jagħmlu inkun żgur li kollox isir sew.  Jiġifieri jien kont qiegħed hemm biex nara li jekk se jixtru t-title u l-conditions huma tajbin u affarijiet hekk.  Dak kien xogħli mhux li nara t-tax implications.

  THE CHAIRMAN:  Imma meta tkellimtu ma’ l-accountants jekk l-advice dwar it-tax implications kienet komprensiva?  Il-gvern kellu l-istampa kollha?

  DR. PETER CARUANA GALIZIA:  Jien kont preżenti għall-meeting u niftakar li din ħarġet, jiġifieri li jekk jixtri l-gvern,  hemm it-treaty ta' Vienna li permezz tagħha jkun exempt, mentri jekk jixtri individwu jew kumpannija ma jeħux dik l-exemption.  Din hija an international treaty li tapplika għal Malta wkoll.  

  THE CHAIRMAN:  U fir-rapport hemm inkluż l-implikazzjonijiet tat-taxxa f’każ li l-gvern jerġa’ jikri kummerċjalment jew lill-kumpanniji jew entitajiet tiegħu?

  DR. PETER CARUANA GALIZIA:  Iva, naħseb li kien hemm xi ħaġa.   Niftakar li l-conditions kienu li jrid jixtri l-Istat u jrid jużah l-Istat sabiex jieħu l-exemption.

  THE CHAIRMAN:  Allura jekk l-Istat jgħaddiha lill-entita` ta’ l-Istat igawdi l-istess exemption jew inkella ....?

  DR. PETER CARUANA GALIZIA:  Naħseb li iva; meta jkun hemm il-privat jitlef l-exemption għax hemmhekk għandhom qisu withholding tax, jiġifieri jaraw kemm għandek square metres u meta jkun commercial, kull sena l-owner irid iħallas tant per square metre, jikri jew ma jikrix.  Fil-fatt anke jekk ikun vojt irid iħallashom.  

  THE CHAIRMAN:  U l-gvern bħala gvern meta jkun qiegħed jużah iħallas taxxa jew ma jħallas xejn?  

  DR. PETER CARUANA GALIZIA:  Le.

  THE CHAIRMAN:  Lanqas il-municipal taxes?
  DR. PETER CARUANA GALIZIA:  Le, ikun eżenti minn kollox.  Meta xtrajna ma ħallasna xejn taxxa.

  THE CHAIRMAN:  Jiġifieri lanqas taxxa tal-boll?

  DR. PETER CARUANA GALIZIA:  Le, konna eżenti minn kollox.

  THE CHAIRMAN:  Hawn  aktar domandi?  L-Onor. Sammut.

  ONOR. JOSEPH SAMMUT:  Dr. Caruana Galizia, inti għedtilna li kont irċevejt telefonata minn ċertu Ivan Falzon.  

  DR. PETER CARUANA GALIZIA:  Iva, iċ-chairman tal-MIMCOL. 

  ONOR. JOSEPH SAMMUT:  Tista’ tgħidilna fuq rakkmandazzjoni ta’ min?

  DR. PETER CARUANA GALIZIA:   M’għandix idea.   

  ONOR. JOSEPH SAMMUT:  Staqsejtu min kien li ressaq ismek?  

  DR. PETER CARUANA GALIZIA:  Le, u fil-fatt kont sorpriż ħafna.  Jien naħseb għax kont involut fl-emendi li saru fl-acquisition of property by non-residents Act minħabba l-accession ta’ l-Unjoni Ewropea. Naħseb jew minn hemm jew irrakkmandani xi ħadd, pero` m’għandix idea.  Qabel dak kont involut bħala avukat mal-Land Department u naħseb li it was a complete sort of circle, jiġifieri x-xogħol iġib ix-xogħol.  Jien qatt ma kont ħdimt għall-gvern qabel.   

  ONOR. JOSEPH SAMMUT:  Jiġifieri ma ndikawlek lil ħadd.  Issa inti għedtilna li tlajt f’xi okkażjonijiet ...

  DR. PETER CARUANA GALIZIA: Tlajt xi sitt darbiet b’kollox.

  ONOR. JOSEPH SAMMUT:  F’dawn l-okkazjonijiet iltqajt xi darba mas-Sur Albert Mizzi?

  DR. PETER CARUANA GALIZIA:  Fi Brussels qatt ma kont miegħu; f’Malta ltqajt miegħu.   

  ONOR. JOSEPH SAMMUT:   F’liema stadju ltqajtu?

  DR. PETER CARUANA GALIZIA:   Iltqajna fil-Milied tas-sena l-oħra.   

  ONOR. JOSEPH SAMMUT:  Bħala diskussjoni fuq il-proprjeta` qed nirriferi.

   DR. PETER CARUANA GALIZIA:   Imbagħad bdew jitkellmu fuq xiri.

  ONOR. JOSEPH SAMMUT:   Jiġifieri qabel dan l-istadju d-diskors kien dejjem kiri?

  DR. PETER CARUANA GALIZIA :   Iva, għax skond l-aġent, leases biss kienu available, ħadd ma ried ibigħ hemmhekk.   Fil-fatt kienu qalulna prosit, anke l-aġent kien qalilna,  talli rnexxielna nixtru u mhux nikru.   

  ONOR. JOSEPH SAMMUT: U ġiet diskussa dik il-proprjeta` partikolari jew proprjetajiet oħra?

  DR. PETER CARUANA GALIZIA:  Kien hemm żewġ meetings qrib xulxin.  Fit-12 ta’ Diċembru, 2003 konna ltqajna mas-sidien ta’ 1, Rue Archimede u fis-16 ta’ Diċembru, 2003 konna ltqajna ma’ Cofinimmo hawn Malta u kienu ċempluli l-MIMCOL biex immur għall-meeting.   Apparti Mr. Ivan Falzon, Mr Vince Mifsud u Mr. Mario Mizzi tal-MIMCOL, kien hemm preżenti Mr. Albert Mizzi, il-Perit Xuereb  u l-barranin.

  ONOR. JOSEPH SAMMUT:    At that stage il-proprjetajiet kienu diġa` listed?

  DR. PETER CARUANA GALIZIA:  At that stage kien hemm tnejn - jien ma kontx involut fin-negozjati fuq il-prezz għax dak mhux xogħli – li kienu 1, Rue Archimede u 25, Rue Archimede.   Niftakar li ġew ġimgħa wara xulxin u kien hemm diskussjonijiet fuq il-prezz inkluż ir-refurbishment.   Mr. Albert Mizzi kien qed jinsisti li neħduhom bħala package, jiġifieri nixtru l-proprjeta` plus ir-refurbishing contracts ħaġa waħda għax kien jgħid li aħna ma nistgħux ninnegozjaw mal-kuntratturi daqskemm jistgħu n-nies ta’ hemmhekk.     

  ONOR. JOSEPH SAMMUT:  Inti mort tarahom viżwalment il-proprjetajiet?

  DR. PETER CARUANA GALIZIA:  Kont rajt 1, Rue Archimede.

  ONOR. JOSEPH SAMMUT:  25, Rue Archimede ma kontx rajtha?

  DR. PETER CARUANA GALIZIA:  Mingħalija kont rajtha biss minn barra, pero’ naf li kien ikbar, kellu iżjed square metres.   1, Rue Archimede kellu kmamar imxattrin, kien hemm il-problema tal-metro minbarra problemi oħrajn.   

  ONOR. JOSEPH SAMMUT:  Jiġifieri inti personali ma dħaltx fi 25, Rue Archimede.  In vista tad-dikjarazzjoni li hemm f’paġna 4 tar-rapport li ġie ppreżentat lilna l-bieraħ ...

  DR. PETER CARUANA GALIZIA:  Il-post kont naf fejn hu, kont rajt ir-ritratti u kont rajtu minn barra.  Kien hemm il-kejl tiegħu u kemm kellu parking spaces.  Imma jien, bħala avukat, m’iniex se noqgħod ....

  ONOR. JOSEPH SAMMUT:  Kont dħalt fid-dettalji ta’ x’jikkostitwixxu 1 u 25, Rue Archimede?   

  DR. PETER CARUANA GALIZIA:  1, Rue Archimede rajtu sew, rajt kull sular u dħalt fil-lifts, tlajt fuq il-bejt, mort fil-basement, rajt il-garages u pprovajna naraw minn fejn se jkun il-metro biex naraw hux se jfixkel.    Is-sidien ta' dan il-post kienu daqsxejn diffiċli, ma kenux jgħidulek kollox u konna qed nibżgħu minnhom ħafna, mentri dawk ta’ 25, Rue Archimede kienu ħafna iżjed sinċieri u serji.   Fil-fatt meta qaluli li l-gvern iddeċieda li jixtri dan ta’ l-aħħar kont ħadt ir-ruħ għax kien deher li kienu iżjed onesti, u wieħed seta' jafdahom iżjed.  

  ONOR. JOSEPH SAMMUT: Jiġifieri dan ir-rapport min ippreparah?

  DR. PETER CARUANA GALIZIA:   Dan bażikament kien responsabbli biex jagħmlu Mr. Vince Mifsud, pero’ kollha għamilna input fih ; hu kien ġabar l-input tagħna lkoll u qabel ma qassamnih kien staqsiena naqblux mar-rakkmandazzjoni.   Jien niftakar li kont qbilt  u ma kelli l-ebda problema biex niffirmah.   

  ONOR. JOSEPH SAMMUT:  Lura għall-kuntratt per se.   Bħala d-dettalji tal-prezz fil-kuntratt, dan kien lump sum jew  maqsum? 

  DR. PETER CARUANA GALIZIA :   Le, kien maqsum.   Ta’ 25, Rue Archimede kien hemm prezz għall-bini, imbagħad kien hemm ir-refurbishment contract.  

  ONOR. JOSEPH SAMMUT:  U l-prezz tal-bini kemm kien?

   DR. PETER CARUANA GALIZIA :  Kien Euro15.5 miljun u kien hemm deposit preliminary agreement normali bħal hawn Malta u l-bilanċ mal-kuntratt.   

  THE CHAIRMAN :  Aktar domandi?  L-Onor. Leo Brincat.

   ONOR.  LEO BRINCAT:   Dr. Caruana Galizia, jekk fhimtek sew inti ndikajt li f’xi stadji għamilt xi xogħlijiet għall-gvern.   Tista’ tagħtina overview fil-qosor - m’hemmx għalfejn dettalji - ta’ bejn l-1998 u llum?  X’tip ta’ assignments u consultancies kellek jew mal-gvern jew ma’ kumpanniji parastatali f’dan iż-żmien?

  DR. PETER CARUANA GALIZIA:   Naħseb l-istorja tiegħi mal-gvern bdiet meta kien hemm avviż fil-gazzetta tal-gvern maħruġ mid-dipartiment ta’ l-artijiet, il-Baviera, fejn talbu avukati interessati li jaħdmu għad-dipartiment fuq l-expropriationsi - jagħtu pariri u jagħmlu kawżi tal-land arbitration board  - japplikaw.  Jien tħajjart, tfajt applikazzjoni, imbagħad kitbulna.  Niftakar li qaluli li   kienu applikaw xi 20 avukat u ddeċidew li jaċċettawhom kollha u jqassmu x-xogħol bejn kulħadd.    Ix-xogħol bażikament kien jikkonsisti f’li l-gvern jesproprija mingħand il-privat biex jagħmel toroq, skejjel, eċċ u aħna ridna nistabbilixxu min hu s-sid biex ikun jista’ jitħallas tal-kumpens.  Xogħli kien li nistabbilixxi min huma s-sidien ta’ artijiet esproprjati mill-gvern bil-presidential declaration.  Kien xogħol li jew tħobbu jew ma tħobbux.  Jien ix-xogħol drajtu u bil-mod il-mod bdew jagħtuni iżjed, u bdew jagħtuni files ikkomplikati ħafna.   L-avukat li kien qiegħed full-time mad-dipartiment kien irrizenja jew whatever u allura kellhom din il-problema.   Sabu li din is-sistema kienet aħjar u iżjed effiċjenti.  Naħseb li over a period of years għaddejt miljuni kbar ta’ compensation.   

Imbagħad minn hemm tqabbadt mis-Central Bank biex ngħin fl-emendi għal-liġi ta’ l-acquisition on property by non-residents.  Dik ukoll kienet battikata u ħaditli xi sena jew sena u nofs, kellna ħafna meetings, kien involut ukoll is-Sur Richard Cachia Caruana bħala coordinator,  kien hemm uffiċjali mis-Central Bank, u darbtejn f’xahar konna niltaqgħu u bil-mod il-mod beda speċi joħroġ x’ridna nbiddlu fil-liġi peress li ma stajniex inħallu d-diskriminazzjoni favur il-Maltin li jixtru hawnhekk imma kellna naċċettaw li jkun hemm l-acquistion by European member state citizens under certain limitations. U minflok li l-enfasi baqgħet fuq is-citizenship kif kienet qabel May 2004, din marret fuq ir-residents.  Jiġifieri bażikament kull EU state citizen li jgħix hawn Malta għal ħames snin continuously għandu dritt jakkwista proprjeta` hawn Malta, daqskemm għandna dritt int u jien.

  ONOR. LEO BRINCAT:   Nirringrazzjak.   Meta inti ġejt għat-terms of payments għas-servizzi li ġejt mitlub toffri lill-MIMCOL, dawn ġew mgħarrfin lilek fit-tmiem l-assignment tiegħek jew ġew innegozjati ma’ xi ħadd fil-bidu ta’ l-assignment?    

  DR. PETER CARUANA GALIZIA:  Fil-bidu qabel ma ġiet identifikata l-proprjeta` u li se nixtru, kelli ftehim ma’ Mr Falzon għax kien staqsieni fuq il-fees u kont għedtlu li kien diffiċli tgħid kemm se tieħu, għax ma tkunx taf kemm se ddum u x’inhu x-xogħol.   Konna ftehemna an hourly rate li tvarja - skond jekk inkunx hawn Malta jew barra - bejn Lm25 u Lm35 fis-siegħa plus VAT pero' mbagħad meta identifikaw il-proprjeta` kienu talbuni nagħtihom stima tal-fees tiegħi u kien hemm xi korrispondenza li riedu bilfors li nagħmlu capping.  Fil-fatt konna ftehemna li l-fees ma jaqbżux is-Lm6,000 u xorta kienu bbażati fuq il-ħin,  jiġifieri ma kenux ibbażati fuq il-valur għax kieku kienu jitilgħu ħafna iżjed.  Jien apprezzajt li ma kienx aċċettabbli għall-MIMCOL li nieħu persentaġġ fuq l-ammont  skond it-tariffa li nistgħu nieħdu u meta bagħtu l-kont kien inqas mill-capping.

  ONOR. LEO BRINCAT:  Fid-dokument li ħarġu l-MIMCOL u li jġib il-firma ta' diversi nies, fosthom tiegħek, jissemma n-negotiating team, it-technical team u l-ad hoc committee li kien chaired mis-Sur Albert Mizzi.  Inti tikkonsidra ruħek li kont parti minn dawn it-tlieta, jew effettivament dawn it-tlieta kienu team wieħed?

  DR. PETER CARUANA GALIZIA:  Iżjed milli team kien grupp ta’ nies li kollha kienu jgħinu skond l-iskill tagħhom.  Per eżempju,  lili kienu jċempluli u jgħiduli biex immur għax għandhom meeting jew għax se jmorru barra.  Nista' ngħid li mas-Sur Albert Mizzi darbtejn biss kont fl-istess meeting miegħu;  meta kien qed jinnegozja hawn Malta mas-sidien ta' 1, Rue Archimede u mas-sidien ta' 25, Rue Archimede.  Meta kien hemm bżonn li jitla’ il-perit ma kienx hemm għalfejn nitla' miegħu.  L-input tiegħi kien fil-bidu dwar il-lease għax anke kont tlajt waħdi nipprova ninnegozja - għan-nom tal-gvern Malti - żmien itwal mill-15-il sena oriġinali u kien irnexxieli nikkonvinċi lis-sidien ta' 1, Rue Archimede jagħmlu proposta li b'kollox kien ikollna 30 sena - almenu nafu li għandna 30 sena qegħdin hemm - pero' mbagħad ma tantx kont involut u kont erġajt ġejt involut meta kienu ddeċidew x'se jixtru u x'kien il-prezz għax imbagħad kellna nagħmlu preliminary agreement,  li jkun bħal konvenju, u kellna ninnegozjaw il-conditions.  Niftakar li kellna meetings twal ħafna u konna tlajna hemmhekk mas-Sur Falzon u mas-Sur Mifsud u mingħalija anke mas-Sur Mizzi u kellna meeting li beda kmieni filgħodu u spiċċa tard filgħaxija sakemm ftehemna fuq il-kondizzjonijiet kollha – ovvjament aħna ma konniex awtorizzati niffirmaw - ...  Ladarba kellna l-preliminary agreement bdejna naraw x'għandna bżonn nagħmlu biex isir il-kuntratt fis-sens li nsibu nutar u affarijiet hekk.  

Niftakar li fil-preliminary agreement - għax jien ridt li jkolli avukat anke hemmhekk u konna sibna wieħed minn Brussels, ċertu Olivier Toussant li kont naħdem miegħu u konna in korrispondenza l-ħin kollu - ...

  ONOR. LEO BRINCAT:  Jekk fhimt sew, l-ewwel irriferejt għal sitt meetings.  Dawn jinkludu wkoll il-laqgħat li kellek f'Malta u fi Brussels jew inkella qed tirriferi għal ta’ Brussels biss?  

  DR. PETER CARUANA GALIZIA:  Le, iltqajna ħafna iżjed minn hekk.  Naħseb li s-sitt darbiet huma meta tlajt hemm.  Tlajt darbtejn f'Ġunju tas-sena 2003, imbagħad bejn Mejju u Ġunju tlajt xi tlieta jew erba' darbiet oħra.  

  ONOR. LEO BRINCAT:  Bejn iż-żjarat li għamilt fi Brussels u anke l-laqgħat li attendejt f'Malta, kienu jinżammu minuti formali minn xi ħadd u kienu jiġu ċċirkolati lill-membri ta' dan il-kumitat, jiġifieri lilek bħala membru tal-kumitat?

  DR. PETER CARUANA GALIZIA:  Proprjament ma kienx kumitat proprjament.  Almenu jien ma jidhirlix li kien kumitat.  Jien kont l-avukat, Martin Xuereb kien il-perit minn hawn Malta u kellna perit u avukat hemmhekk.  

  ONOR. LEO BRINCAT:  Qed nistaqsi dan għax l-affarijiet kienu daqsxejn scattered.


  DR. PETER CARUANA GALIZIA:   Le, ma kenux scattered.  Per eżempju,  jien m'għandix x'naqsam ma’ deċiżjonijiet dwar refurbishment jew dwar liema proprjeta` se jixtri l-gvern.  Bażikament meta ġie deċiż li jippruvaw jixtru 25, Rue Archimede u s-sidien kienu ċedew - għax fil-bidu kienu qed jinsistu li jikru - dħalt jien biex nara l-kondizzjonijiet tal-kuntratt u affarijiet hekk.

  ONOR. LEO BRINCAT:  Dr. Caruana Galizia, jien m’iniex qed nikkritika lilek.  Meta qed ngħid "scattered", fis-sens li jidher li kien hemm meetings fuq element ta' taxxa, meetings fuq aspett legali, meetings fuq aspett fiskali.  Allura meta jkollok din il-frammentazzjoni ta' meetings qisu għandek ad hoc sub-committees.

  DR. PETER CARUANA GALIZIA:  Le,  Mr. Ivan Falzon kien sort of il-coordinator ta' kulħadd u kien in charge.  

  ONOR. LEO BRINCAT:  Imma għall-mument insa l-input li taw konsulenti oħrajn f'oqsma li inti ma kellekx x'taqsam magħhom.  Fl-oqsma li kellek x'taqsam magħhom inti direttament ma' dan il-każ ta' “Dar Malta”,  inti ġejt fornut b'minuti in draft form jew in bullet point ta' dak li ġie diskuss f'dawk il-laqgħat li attendejt għalihom inti stess?

  DR. PETER CARUANA GALIZIA:    Le, imma jien kont nieħu noti u kien hemm e-mails u memos u affarijiet bħal dawn.  Minuti qatt ma rċevejt, imma jien ma jidhirlix li kelli dritt nirċievi.  Ma nafx x'kienu jagħmlu l-MIMCOL; m'iniex impjegat tal-MIMCOL u dik hija affari tagħhom.

  ONOR. LEO BRINCAT:  Fair enough.  Fir-rapport li intom iffirmajtu flimkien mal-konsulenti l-oħrajn,  qed jingħad li fil-chronology of events since June 2003,  at one stage inti u s-Sur Vincent Mifsud mortu Brussels u kellkom taħdidiet ma' Van de Velde & Guillemyn li huma nutara u anke ma' KPMG (Belgium), u intqal hekk - se nikkwota bl-Ingliż apposta -:

"The objective was to obtain important information as to any legal and fiscal implications of the proposed transaction.".

Issa ladarba sal-bieraħ stess il-Prim Ministru kkonferma li għad hemm ċerti pendenzi li għandhom x'jaqsmu ma' taxxa, l-aspett fiskali dħalt fih, jew inkella dħalt fl-aspett legali bħala legal advisor?

  DR. PETER CARUANA GALIZIA:  Jien dħalt bħala legal advisor pero' I was aware mit-tax implications u kien importanti li jixtri l-gvern - din għamiltha ċara ma' Mr Falzon għax għall-bidu kienu qed igħidu li jkun hemm kumpannija jew vehicle jew whatever  - ... 

  ONOR. LEO BRINCAT:  Qed nistaqsi dan - mhux neċessarjament tagħtini risposta inti – għax hawnhekk qed nitkellmu fuq eżerċizzju li bdejtu f'Ġunju 2003, jiġifieri quite some time back u jidher li xorta għad hemm pendenzi jew issues ta' taxxa li għad iridu jiġu ċċarati speċjalment ma' KPMG fuq il-punt li semma l-Prim Ministru fl-intervent tiegħu l-bieraħ.  

Meta intom tlaqtu mit-taħdidiet li kellkom man-nutara fi Brussels u ma' KPMG,  ma tlaqtux b'xi pakkett wound up fejn,  biex ngħid hekk, il-problemi kollha ġew trashed out, imma sempliċement esplorajtu d-diffikultajiet li setgħu jinqalgħu jew inqalgħu.

  DR. PETER CARUANA GALIZIA:  Aħna morna nesploraw u naraw x'taxxi jkun hemm jekk nixtru,  jekk nikru jew  jekk nieħdu b’ċens għax dan huwa pajjiż fejn għandhom ħafna taxxi speċjalment fuq il-proprjeta` u aħna m'aħniex imdorrijin bihom.  Anke din li trid tħallas it-taxxa anke jekk ma tikrix kienet kerha u kien hemm implications.  

  ONOR. LEO BRINCAT:  Dr. Caruana Galizia, skond ir-rapport ismek jidħol l-aktar fil-kuntest ta' negozjati li kien hemm dwar 1, Rue Archimede aktar milli 25, Rue Archimede.  Inti għedt li 25, Rue Archimede rajtu ftit minn barra u ma dħatx ġo fih kif forsi dħalt f'1 Rue Archimede.  Apparti mil-laqgħat li għamilt Malta fil-preżenza tas-Sur Mizzi f'Novembru jew Diċembru, inti f'xi stadju ieħor, waqt li kont Brussels, kont involut f'xi taħdidiet jew f'xi konsultazzjonijiet konnessi strettament ma' 25, Rue Archimede?

  DR. PETER CARUANA GALIZIA:  Le, fi 25, Rue Archimede jien qatt ma kelli x'naqsam ma' negozjati, kont preżenti meta sar meeting fil-Christmas il-MIMCOL, fejn kien hemm is-Sur Albert Mizzi,  u niftakar li konna qed niġġebbdu fuq il-prezz.  Pero' jien ma tkellimtx, kont preżenti biss.

  ONOR. LEO BRINCAT:  Fl-introduzzjoni tiegħek inti semmejt li fi stadju minnhom - dan wara Ġunju għax il-MIMCOL ma setgħux qabbduk qabel ma ġew imqabbdin huma stess għal dan l-eżerċizzju - kont qed tidħol fl-implikazzjonijiet ta' kieku kellu jsir xi forma ta' lease agreement aktar milli ta' xiri.  

  DR. PETER CARUANA GALIZIA:  Għax fil-bidu x-xiri kien out of the question għax ħadd ma ried ibigħ.

  ONOR. LEO BRINCAT:  Li xtaqt inkun naf mingħandek - jekk qiegħed f'pożizzjoni li tagħtini din l-informazzjoni - huwa jekk kienx hemm xi stadju partikolari li fih ġejt mgħarraf jew sirt taf permezz tal-meetings li kien qed ikollok ma' membri oħrajn tal-MIMCOL u tan-negotiating team dwar f’liema stadju l-gvern Malti ddeċieda li jagħmel switch-over minn dak li kien lease agreement u formalment imur għal purchase agreement. 
  DR. PETER CARUANA GALIZIA:  Jien tlajt darbtejn f’Ġunju ta’ l-2003 within a week.  Il-gvern kien qed jikkonċentra li jkollu perijodu twil ta’ kera u jien kien irnexxieli nikkonvinċi lis-sidien ta' 1, Rue Archimede jagħtuna 30 sena.  Jien tajt il-proposti lill-MIMCOL u għedtilhom li dawk kienu l-kondizzjonijiet li kienu lesti jagħtuna.  Fosthom kien hemm id-dritt li nissullokaw u affarijiet oħra. Jien kont ippruvajt inġib kemm jista’ jkun conditions favur tagħna.  Imbagħad ma smajt xejn iżjed sakemm f’Diċembru ta’ l-istess sena mort għall-ewwel meetings il-MIMCOL  f’San Ġwann,  fejn id-diskors inbidel u konna qed nitkellmu anke mas-sidien ta' 1, Rue Archimede fuq xiri. L-idea ma nafx kif inbidlet għax ma kontx involut fil-bidla imma naħseb li l-gvern induna li ma jistax ikun li nħallsu dik il-kera kollha imbagħad ma jkollna xejn.  Fil-fatt jien, bħala ċittadin, qbilt  għax deherli li kien aħjar hekk.

  ONOR. LEO BRINCAT:  F’wieħed mill-interventi tiegħek, inti semmejt li f’xi stadju jew ieħor, waqt li kont Brussels, kellek xi taħdidiet li saru fil-bini ta’ l-ambaxxata għax ma kienx hemm fejn tiltaqgħu u allura għamiltuha fl-ambaxxata stess. 

  DR. PETER CARUANA GALIZIA: Le, mingħalija t-taħdidiet li kellna ma’ dak in-nutar kienu fl-uffiċċju tan-nutar. 

 ONOR. LEO BRINCAT: Imma at one stage semmejt li saru taħdidiet fl-ambaxxata.

  DR. PETER CARUANA GALIZIA: Iva, imma l-meetings li kellna fl-ambaxxata kienu ma’ l-accountants,  għax mingħalija l-uffiċċju tagħhom kien ‘il barra u peress li konna daqsxejn tight fil-ħin, biex niffrankaw il-ħin kien ġie deċiż li jiġu huma minflok immorru aħna. Anke għall-meeting mas-sidien ta' 1, Rue Archimede kien hemm ħafna nies preżenti.  

  ONOR. LEO BRINCAT: Il-meetings li kellkom fl-ambaxxata fi Brussels kienu fl-ambaxxata li hija responsabbli għall-Belġu, fejn hemm is-Sur Zammit jew fil-mission ta’ Malta għall-EU? 

  DR. PETER CARUANA GALIZIA:  Fejn hemm is-Sur Zammit.

  ONOR. LEO BRINCAT: Minn mindu kkuntattjak fil-bidu nett f’Ġunju jew whatever is-Sur Falzon, kien hemm xi stadju jew ieħor li fih kellek xi forma ta’ kuntatt personali jew telefoniku min-naħa tas-Sur Richard Cachia Caruana?

  DR. PETER CARUANA GALIZIA: Le, ma tantx.  Ovvjament kont naf li l-post kien intiż li jaħdem fih Mr. Richard Cachia Caruana – naħseb li kulħadd jaf - pero` qatt ma kelli kuntatt dirett miegħu.  Jien naħseb li kien jiddijlja mas-Sur Falzon imbagħad hem jiġifieri Ivan Falzon, was coordinating everything. Jien nista’ ngħid li qatt ma rċevejt instructions mingħand Mr. Richard Cachia Caruana. 

  ONOR. LEO BRINCAT:  F’dan l-istadju m’għandix iktar domandi. Nirringrazzjak.

  THE CHAIRMAN:  Dr. Caruana Galizia, kemm-il darba tlajt Brussels minn Ġunju sakemm ġie ffirmat il-konvenju preliminari tax-xiri?  

  DR. PETER CARUANA GALIZIA: Tlajt darbtejn f’Ġunju 2003 u tliet darbiet bejn Mejju 2004 u Ġunju 2004.  Wara li tlajna darbtejn f’Ġunju 2003, kont tlajt f’Mejju 2004 biex ninnegozjaw il-kondizzjonijiet tal-konvenju, imbagħad konna tlajna biex niffirmawh - mhux jiena ffirmajt imma kont preżenti - imbagħad erġajt tlajt għall-final contract fil-25 ta’ Ġunju 2004.   
  THE CHAIRMAN: Tista’ tgħaddilna kopja tal-konvenju anke jekk mhux iffirmat? 

  DR. PETER CARUANA GALIZIA:   Iva.  

   THE CHAIRMAN:  Dan id-dokument li għadek kemm għaddejtilna huwa l-final draft? 

  DR. PETER CARUANA GALIZIA:     Iva. 

  THE CHAIRMAN: Qiegħed bil-lingwa Franċiża.

  DR. PETER CARUANA GALIZIA: Iva, fil-fatt dik kienet problema oħra. 

  THE CHAIRMAN: Translation tiegħu għandek?

  DR. PETER CARUANA GALIZIA: Le, naf li kienet saret xi translation pero` l-oriġinal kien iffirmat bil-Franċiż.  It-translation personalment ma kenitx togħġobni u ppreferejt il-Franċiż,  għax min għamel it-translation ma kienx avukat u kien diżastru.  M'għoġbitnix it-translation u fil-fatt kont iżjed komdu bil-Franċiż; allavolja ma tantx għamilt Franċiż I could understand better. 
  THE CHAIRMAN: Imma kont assistit minn avukat minn hemmhekk ukoll.   

   DR. PETER CARUANA GALIZIA: Iva, minn Olivier Toussant.

  THE CHAIRMAN: Kienu avukati li ndikawlek l-ambaxxata jew indikajthomlom  inti?

  DR. PETER CARUANA GALIZIA: Le, proprjament l-avukat kien sabu s-Sur Albert Mizzi li kellu xi kuntatt hemmhekk u ma nafx kienx jaf xi ħadd li kien jaħdem mas-Sabena,  peress li hu kien ma’ l-Air Malta.  Jien ippruvajt  insib avukat mill-ambaxxata pero` qaluli li ma setgħu jirrikkmandaw lil ħadd fuq proprjeta`. 

  THE CHAIRMAN: Jiġifieri l-ambaxxata m'għandhomx legal advisor tagħhom? 

  DR. PETER CARUANA GALIZIA: Le jużaw pero` qatt ma kellhom bżonn għax huma kienu jikru hemmhekk u forsi beżgħu jirrikkmandaw.  Insomma ma nafx x’kienet il-problema. 

 THE CHAIRMAN: Jiġifieri dan kien identifikat mis-Sur Albert Mizzi.

  DR. PETER CARUANA GALIZIA:  Forsi mhux Albert Mizzi tani l-isem pero` niftakar li kont ċempilt lil Albert Mizzi u għedtlu li kellna bżonn avukat u staqsejtu jekk jistax jirrikkmanda lil xi ħadd. Wara ftit kien ċempilli u tani l-isem, pero’ ma nafx sabux hu jew sabux ħaddieħor.

  THE CHAIRMAN: Il-proprjeta` 25, Rue Archimede kont rajtha f’Ġunju, 2003?

  DR. PETER CARUANA GALIZIA: Naħseb kont rajtha minn barra għax qiegħda round the corner mill-oħra. Konna mxejna minn quddiemha pero` ma konniex rajniha minn ġewwa għax għandu jkun l-aġent ma kellux iċ-ċwievet.  

  THE CHAIRMAN: Meta tgħid li rajtha, jiġifieri nġibditlek l-attenzjoni li dik possibbilment jista’ jkun hemm negozjati fuqha?

  DR. PETER CARUANA GALIZIA: Iva. 

  THE CHAIRMAN: U dan kien f’Ġunju?

  DR. PETER CARUANA GALIZIA:  M’iniex ċert, pero` mingħalija iva.

  THE CHAIRMAN: Qed nistaqsik għax hekk deherli li għedt inti,  li f’Ġunju tkellimtu man-negozjaturi fuq 1, Rue Archimede u rajtu wkoll 25, Rue Archimede.
  DR. PETER CARUANA GALIZIA: Le, f’Ġunju 2003 ma kontx rajt 25, Rue Archimede u ma konniex iltqajna mas-sidien.  Jien ma kontx iltqajt mas-sidien. 

  THE CHAIRMAN: Iltqajt mas-sidien ta’ 1, Rue Archimede u 25, Rue Archimede kontu rajtuha minn barra. 

  DR. PETER CARUANA GALIZIA: Mingħalija iva.

  THE CHAIRMAN: 11, Rue Schumann kontu rajtuha f’Ġunju?

   DR. PETER CARUANA GALIZIA:  Le, 11, Rue Schumann qiegħda next door u tmiss ma’ 12, Rue Archimede. Din kont rajtha biss minn barra.

  THE CHAIRMAN: Allura qishom it-tliet proprjetajiet li kienu shortlisted li effettivament imbagħad huma msemmijin fir-rapport tagħkom bażikament f’Ġunju wieħed kellu diġa` idea tagħhom. Fuq 1, Rue Archimede kien hemm aktar negozjati?

  DR. PETER CARUANA GALIZIA: Fuq 1, Rue Archimede kien hemm aktar negozjati.  Is-sidien kienu tawni proposta għal-lease agreement in 2 stages, 15 years extendable għal 15 years oħra u bil-kondizzjonijiet.  Konna dħalna iżjed fid-dettall - niftakar li kont tlajt għal meeting waħdi għax ħadd ma seta’ jmur - għax kien hemm anke problema tat-tax exposure tas-sidien ta’ 1, Rue Archimede.  Kif għedtilkom dawn kienu Lhud u  ma tantx kienu jħobbu jħallsu taxxa.

 THE CHAIRMAN: Għandek xi preġudizzju kontra l-Lhud?

  DR. PETER CARUANA GALIZIA: Le, m'għandix,  lanqas xejn pero` kont iżjed komdu ninnegozja mas-sidien ta' 25, Rue Archimede.  Per eżempju, is-sidien ta’ 1, Rue Archimede riedu li nixtru x-shares tal-kumpannija biex insiru s-sidien rather milli nixtru l-proprjeta` outright għax kien jaqblilhom aktar għat-taxxa u jien ma kontx komdu biha. 

  THE CHAIRMAN: Imma jekk ngħid li f’Ġunju kien sar negozjar fuq 1, Rue Archimedei u kontu rajtu bħala possibbilitajiet 25, Rue Archimede u 11, Rue Schumann inkun korrett?

  DR. PETER CARUANA GALIZIA:  Iva. 

  THE CHAIRMAN:  Allura jekk 25, Rue Archimede u 11, Rue Schumann kienu nġibdu għall-attenzjoni tan-negotiating team f’Awissu – dan skond dak li hemm f’paġna 1 tar-rapport tagħkom - kif f’Ġunju, xahrejn qabel,  diġa` kien hemm indikazzjoni li dawn setgħu kienu qegħdin hemm għall-offerta?  
  DR. PETER CARUANA GALIZIA:  Jien niftakar li konna għaddejjin - naħseb li kont mas-Sur Vincent Mifsud jew mas-Sur Falzon jew l-aġent, insejt min kien – u qaluli li kien hemm dawn ukoll.  Dawn kienu kollha fl-istess biċċa.  

  THE CHAIRMAN: Jiġifieri l-aġent kien diġa` indikahom li qishom kienu qegħdin hemmhekk on the market?  

  DR. PETER CARUANA GALIZIA:  M’iniex żgur u aħjar ngħid li ma niftakarx, pero’ jien iltqajt biss ma’ l-owners ta' 1, Rue Archimede meta tlajt f’Ġunju 2003.  

  THE CHAIRMAN:  Fir-rapport li ffirmajt inti wkoll jidher biċ-ċar li 25, Rue Archimede daħlet fix-xena in August and not in June.  Il-bieraħ intqal li l-aġent ikkomunika mas-Sur Falzon in August and not in June dwar il-proprjeta`.  

  DR. PETER CARUANA GALIZIA:  Ħalli nkun ċar.  Meta jien tlajt f’Ġunju 2003 proprjeta` waħda biss kienet ta’ in negotiation u din kienet 1, Rue Archimede.  Pero` niftakar li fl-oħra, jiġifieri 11, Rue Schumann kien hemm xi sinjal li kienet for lease u kienu qed jirranġawha, pero` negotiations kien hemm biss fuq 1, Rue Archimede.

  THE CHAIRMAN:  Jien m’iniex qed nirriferi għal negotiations imma għal-lista ta’ proprjetajiet.

  DR. PETER CARUANA GALIZIA:  Ma kontx naf x’kien hemm iżjed available jew x’kien ra jew whatever.  Li nista’ ngħid hu li jien qatt ma dħalt fiċ-choice.  

  THE CHAIRMAN:  Qed nistaqsi sempliċement biex nikkonstataw id-dati li għandna fuq dan ir-rapport.  Il-preliminary agreement kien sar  ma' l-owners diretti? 

  DR. PETER CARUANA GALIZIA:  Dawn huma a public company kbira, għandhom uffiċċju kbir ħafna u għandhom madwar 150 proprjeta` fi Brussels għall-kera.  Huma jispeċjalizzaw fil-commercial leases -  jixtru blokok kbar jew jibnuhom jew they refurbish, and they lease out per square metre  - u tant huma tajbin f’dak li jagħmlu li l-gvern ta’ Brussels stess kien biegħilhom xi proprjeta` li kellu fejn għandu xi ministeru u reġa’ kriha mingħandhom.  Huma serji ħafna u ta’ l-affari tagħhom u tieħu gost tiddijlja magħhom.  Il-konvenju mingħalija ffirmah il-managing director u l-kuntratt finali ġie ffirmat ukoll mill-istess nies.

  THE CHAIRMAN:  Meta kienu ġew Malta inti kont iltqajt magħhom?

  DR. PETER CARUANA GALIZIA:  Kont iltqajt ma’ wieħed minnhom għax bażikament kien hemm tnejn li ffirmaw, pero` mbagħad kien hemm wieħed taħthom li kien in charge tan-negotiations  li pero’ ma kellux firma, kien qisu l-manager.   

  THE CHAIRMAN:  U mas-Sur Albert Mizzi tikkonferma li ltqajt biss hawn Malta u qatt ma tlqajt miegħu fi Brussels?

  DR. PETER CARUANA GALIZIA:  Iva, meta kien tela' f’Novembru jien ma kontx tlajt.   

  THE CHAIRMAN:  Aktar domandi?   L-Onor. Robert Arrigo.

  ONOR. ROBERT ARRIGO:  Dr. Caruana Galizia, kieku għamilt din il-biċċa xogħol għal xi ħadd privat, kemm kien jitla' l-kont?  

  DR. PETER CARUANA GALIZIA:  Il-problema kienet li l-MIMCOL rieduni ngħid minn qabel kemm se niċċarġja mingħajr ma kont naf kemm se ndumu ninnegozjaw u xi problemi kien se jkolli.  Bħala avukat, jien responsabbli li t-title ta’ l-ownership li se jixtri l-klijent tiegħi ikun tajjeb; irrid niggarantixxi li qed jixtri tajjeb, li m’hemmx dejn fuq il-post u li l-conditions huma fair u tajbin.  Skond it-tariffa aħna għandna dritt ta’ persentaġġ fuq l-ammont -  iI-persentaġġ jinżel bl-ammont, iżjed ma’ l-ammont ikun kbir iżjed jinżel il-persentaġġ - li f’dan il-każ  il-kont tiegħi kien jitla’ madwar Lm35,000 minħabba l-professional responsibility fuq dak l-ammont u dan apparti l-kuntratt tar-refurbishment.
  ONOR. ROBERT ARRIGO:  U minn dak li rajt inti,  hemm xi ħaġa skandaluża jew illeċita jew li xi ħadd għamel xi ħaġa mhux flokha?  

  DR. PETER CARUANA GALIZIA:  Lanqas xejn, it was absolutely transparent.  

  THE CHAIRMAN:  L-Onor. Gatt.

  ONOR. AUSTIN GATT: Dr. Caruana Galizia, inti għedt li kellek meeting l-ambaxxata.  Tista’ tgħidilna min kien preżenti?

  DR. PETER CARUANA GALIZIA:  Kien hemm Mr. Falzon, Mr. Mifsud u  mingħalija Mr. Mizzi mill-MIMCOL, u kien hemm periti li kienu tqabbdu minn hemm dwar l-istructure u l-bini, l-estate agent u ċertu wieħed Wilfred Mallia mill-ambaxxata.   Naħseb li kien hemm ukoll is-Sur Tarcisio Zammit; jekk ma kienx hemm kien il-ħin kollu dieħel u ħiereġ.  U ovvjament kien hemm jien.   

  THE CHAIRMAN:  Peress li semmejt f’xi stadju li s-Sur Richard Cachia Caruana kien jikkomunika mas-Sur Ivan Falzon u ovvjament kien hemm anke persuni min-naħa ta’ l-ambaxxata nvoluti, inti qatt kellek xi laqgħat mas-Sur Richard Cachia Caruana meta tlajt hemmhekk jew x’imkien ieħor?  

  DR. PETER CARUANA GALIZIA:  F’Ġunju 2003 Richard Cachia Caruana ma kienx Brussels, pero` meta mbagħad tlajna f’Mejju u f’Ġunju mingħalija kien hemm għax kien diġa` beda bis-sistema li jagħmel erbat ijiem hemm u tliet ijiem hawn.  U aħna konna mmorru fost il-ġimgħa u ovvjament kien ikun hemm u ġieli anke konna fuq l-istess ajruplan, fi klassi differenti.  Meta konna nitilgħu Monday evenings konna nkunu fuq l-istess ajruplan u anke meta konna ninżlu l-Ħamis konna nkunu fuq l-istess ajruplan.  Mingħalija konna ltqajna xi darba miegħu filgħaxija wara l-meetings  to brief him għax ovvjament kellu nteress.

  THE CHAIRMAN:  Jiġifieri kien ikun hemm briefing fuq il-proċess ... ?

  DR. PETER CARUANA GALIZIA:  Naf żgur li Mr. Falzon kien ikellmu regolari għax kien jgħidli, pero` jien ma kontx inkun preżenti.   

  THE CHAIRMAN:  Aktar domandi?  L-Onor. Tonio Fenech.

  ONOR. TONIO FENECH:  Dr. Caruana Galizia, aktar kmieni ġejt mstoqsi jekk rajtx il-postijiet jew le u ħareġ li inti rajt biss 1, Rue Archimede minn ġewwa u l-oħrajn rajthom minn barra.  

  DR. PETER CARUANA GALIZIA:  Fil-fatt jien qatt ma dħalt fi 25, Rue Archimede.   

  ONOR. TONIO FENECH:  Pero` taħseb li kien ibiddel b’xi mod il-valur tax-xogħol li inti kont qed tagħmel li kieku dħalt ġewwa u rajt?

  DR. PETER CARUANA GALIZIA:  Le, ma kienx jagħmel differenza.  L-ewwelnett bħala avukat jien ma niddeċidix x’jixtri l-klijent, pero` l-fatt li kien irħas, ikbar u s-sidien kienu, fl-opinjoni tiegħi, ħafna iżjed faċli biex tinnegozja magħhom,  ħassejtni iżjed komdu ma’ l-owners ta' 25, Rue Archimede.

  ONOR. TONIO FENECH:  Il-brief tiegħek fil-parteċipazzjoni ta’ dan il-proċess kollu kien li tgħid lill-gvern jekk il-postijiet humiex adattati, sbieħ, kmamar kbar biżżejjed, l-istruttura hijiex b’saħħitha biżżejjed jew li tagħti parir tekniku u legali?  

  DR. PETER CARUANA GALIZIA:  Le, jien kont hemm biex nagħti parir legali, fis-sens jekk hux qed jixtri tajjeb jew le.  Naturalment il-gvern kien se jonfoq ħafna flus -  almenu jien jidhirli li huma ħafna flus - u ried jara li kien qed jixtri sew.

  ONOR. TONIO FENECH:  Għalfejn aktar kmieni għedtilna li ħadt ir-ruħ meta smajt li l-gvern iddeċieda li jixtri 25, Rue Archimede? 

  DR. PETER CARUANA GALIZIA:  Għax jien naħseb li meta inti għandek bżonn post long-term ma narahx jagħmel sens li tikri, iżjed jagħmel sens li tixtri speċjalment f’pajjiż bħal dak meta l-kera kienet diġa` iebsa ħafna għax kienet madwar Lm1,000 kuljum – almenu ta’ 1, Rue  Archimede hekk kienet -  li titla’ bl-index of inflation plus li wara 15 years trid terġa’ tinnegozja.   Mingħalija Mr. Mifsud tal-MIMCOL kien ikkalkula li over so many years jaqbillek ħafna li tixtri għax tonfoq inqas.

  ONOR. TONIO FENECH:  Sarulek ħafna domandi dwar jekk iltqajtx mal-permanent representative, li preċedentement kien il-kap tas-segretarjat tal-Prim Ministru,  qisu hemm xi ħaġa li ma tistax tkellmu lil dan il-bniedem.  Fl-integrita` professjonali tiegħek,  kien hemm xi konflitt kieku ltqajt ma’ Richard Cachia Caruana u għedltu bonġu ...

  DR. PETER CARUANA GALIZIA:  Jien ma nistħix ngħid li lil Richard Cachia Caruana ili nafu żmien.   Kien l-universita` miegħi allavolja mhux fl-istess kors …

  THE CHAIRMAN:  Jien naħseb li d-domandi li saru qabel ma kenux jekk jgħidlux bonġu jew le, imma kienet dwar jekk is-Sur Richard Cachia Caruana kienx informat bil-proċess.  U Dr. Caruana Galizia qalilna li fl-opinjoni tiegħu s-Sur Falzon kien iżommu nformat bil-proċess kollu.   

  ONOR. TONIO FENECH:  Mela ħalli nkun iktar dirett. Is-Sur Richard Cachia Caruana tħoss li b’xi mod influwenza l-opinjoni tiegħek fix-xogħol kollu li inti għamilt f’dan il-perijodu?

  DR. PETER CARUANA GALIZIA:  Le, lanqas xejn.  Jien naħseb li l-akbar say li kellu Richard Cachia Caruana kienet fuq l-għażla tal-post flimkien ma’ Albert Mizzi.  Mingħalija hu kien mar idur ma’ l-aġenti u affarijiet hekk.  Minn dak li stajt nifhem jien huwa kien speċi ta’ delegat mill-Kabinett biex isib post u ovvjament jekk kien se jaħdem fih kellu nteress.  

  THE CHAIRMAN:  Jiġifieri fuq l-għażla tal-post lilek ma kellmekx.    Se mai ma tistax tinfluwenza fuq legal advice.

  DR. PETER CARUANA GALIZIA:  U lanqas naħseb li se jieħu l-parir tiegħi, jaf jagħżel waħdu u fl-opinjoni tiegħi għażel sew.  

  THE CHAIRMAN:  Pero’ fl-opinjoni tiegħek kien imdaħħal fl-għażla tal-post ukoll.

  DR. PETER CARUANA GALIZIA:  Kien involut żgur.

  THE CHAIRMAN:  Aktar domandi?  L-Onor. De Marco.

  ONOR. MARIO DE MARCO:  Dr. Caruana Galizia, inti kont firmatarju tar-rapport datat 9 ta’ Frar 2004 flimkien mas-Sur Martin Xuereb, is-Sur Albert Mizzi u s-Sur Ivan Falzon.  Qed ngħid sew?

  DR. PETER CARUANA GALIZIA:  Iva.

  ONOR. MARIO DE MARCO:  Għedtilna wkoll li dan ir-rapport ġie ċċirkolat …

  DR. PETER CARUANA GALIZIA:  Iva, qabel ma ffirmajnih konna rajnih kollha u jien kont qbilt mar-recommendation,  speċjalment li l-gvern jixtri u mhux jikri,  u ħadt ir-ruħ meta rajt hekk għax biex tonfoq Lm1,000  kuljum u l-post qatt m’hu tiegħek, bħala taxpayer …
  ONOR. MARIO DE MARCO:  F’dan ir-rapport hemm rakkmandazzjoni dwar l-għażla ta’ 25, Rue Archimede.  Hekk hu?

  DR. PETER CARUANA GALIZIA:  Iva.

  ONOR. MARIO DE MARCO:   It-tieni nett qed jagħmel rakkmandazzjoni wkoll li l-gvern jixtri u mhux jikri.

  DR. PETER CARUANA GALIZIA:  Iva.  Irrid ngħid ukoll li għalija bħala avukat  waħda mill-ikbar problemi b'1, Rue Archimede kienet li s-sidien riedu li l-gvern jixtri x-shares li huma kellhom f’kumpannija li kienet l-owner ta' 1, Rue Archimede u kif jaf kwalunkwe avukat,  meta tixtri shares minflok ma tixtri proprjeta` qatt ma taf eżatt x’int tixtri għax qed issir is-sid tal-kumpannija li jista’ jkollha d-dejn u mhux faċli tiskopri dan.

  ONOR. MARIO DE MARCO:  Allura int ħassejtek komdu mal-konklużjoni ta’ dan ir-rapport li tintgħażel 25, Rue Archimede.

  DR. PETER CARUANA GALIZIA:  Żewġ affarijiet kont 100% ċert fuqhom;  li jixtru u li jkun 25, Rue Archimede.

  ONOR. MARIO DEMARCO:  Xi ħadd ipprova jinfluwenzak fuq dawn il-konklużjonijiet?

  DR, PETER CARUANA GALIZIA:  Le, u lanqas ippruvajt ninfluwenza jien għax l-opinjonijiet tiegħi żammejthom għalija.

  ONOR. MARIO DE MARCO:  Kellmek is-Sur Cachia Caruana biex taslu għal din il-konklużjoni?

  DR. PETER CARUANA GALIZIA:  Assolutament le.  

  THE CHAIRMAN:  Hawn aktar domandi?  Jidher li m’hawnx għalhekk nirringrazzja lil Dr. Carauna Galizia u nissospendi l-Kumitat għal ftit minuti.

Il-Kumitat ġie sospiż fil-5:05p.m. u rriżuma fil-5:17p.m.
  THE CHAIRMAN:  Nergħu nirriassumu x-xogħol ta’ dan il-Kumitat u nsejjaħ issa lill-Perit Martin Xuereb.  

Il-Perit Martin Xuereb ħa postu madwar il-Mejda.

  THE CHAIRMAN:  Sur Xuereb, insellimlek u nibda biex nistaqsik x’kien l-involviment tiegħek fil-proċess kollu tax-xiri ta’ “Dar Malta”.   Kif ġejt approached inizjalment għal dan ix-xogħol?  

  IL-PERIT MARTIN XUEREB:  L-ewwel ħaġa nixtieq ngħid li bħall-kollega tiegħi, Dr Peter Caruana Galizia, jien staqsejt lil Mr. Ivan Falzon jekk nistax nitkellem – aħna bħall-avukati wkoll mhux suppost nitkellmu fuq il-klijenti tagħna - u hu qalli li nista’ nitkellem u għalhekk se nirrispondi mill-aħjar li nista’ għal dak kollu li tistaqsuni.

  THE CHAIRMAN:  Grazzi ħafna.   Mela for the record il-Perit Xuereb huwa rilaxxat mis-sigriet professjonali.

  IL-PERIT MARTIN XUEREB:  Fuq dan il-klijent biss.

  THE CHAIRMAN:  Naturalment fuq dan il-klijent li qed nitkellmu dwaru llum.    Aħna dan il-klijent jinteressana; wara kollox dan il-Kumitat ma jistax jitkellem fuq klijenti privati jekk ma jkollhomx x’jaqsmu mal-public sector.   

Mela Sur Xuereb, kif beda r-rapport bejnek u l-MIMCOL?

  IL-PERIT MARTIN XUEREB: Sempliċi ħafna.  Kien ċempilli s-Sur Falzon fejn staqsieni jekk kontx interessat li nidħol bħala perit.  Jien kont sorpriż pero’ naturalment ħadt gost għax huwa inkarigu sabiħ li tagħti advice fuq ambaxxata.     Qalli li peress li kont involut intensament fuq żewġ ambaxxati hawn Malta xtaq li kieku kont nagħmel parti mit-team.   Għedtlu li jien ma nsib l-ebda problema u huwa bgħattli ittra - I think it was the 18th October -  fejn talabni niffirma li jiena kont qed naċċetta l-kariga.   Jien iffirmajtha, bgħatthielu u minn hemmhekk beda l-proċess.

  THE CHAIRMAN:  X’kienu l-parametri ta’ dik l-ittra?

  IL-PERIT MARTIN XUEREB:  Il-parametri ta’ dik l-ittra kienu li jien min-naħa tiegħi kemm jista’ jkun noħroġ planning brief;  kemm hemm bżonn spazju, kemm  hemm bżonn areas, security zones u dawn l-affarijiet kollha, imbagħad ngħidilhom kif dawn jistgħu jagħmluhom flimkien sabiex joħorġu ambaxxata tajba.  

  THE CHAIRMAN:  Meta kellek dan il-planning brief kien indikalek fuq liema proprjeta` jew kienet sempliċement broadly?

  IL-PERIT MARTIN XUEREB:  Le,  ma kien hemm ebda proprjeta’.

  THE CHAIRMAN:  U nassumi li mbagħad inti għamilt il-planning brief. 

  IL-PERIT MARTIN XUEREB:  Mhux planning brief eżatt.   L-ispazju ta’ kull ambaxxata jiddependi minn kemm nies se jkun hemm fiha, kif se jaħdmu, jekk hijiex fuq livell wieħed jew jekk għandhiex ħafna pjani, u affarijiet bħal dawn.  L-ewwel ħaġa li għamilna kienet li stabbilixxejna bejn wieħed u ieħor - għax eżattament ma stajniex inkunu nafu dak iż-żmien - kemm se jaħdmu nies u x’tip ta’ xogħol se jkollha kull persuna, iċċekkjajna wkoll kemm hemm bżonn għal computer systems u affarijiet hekk u minn dik ħriġtilhom area report ta’ kemm hemm bżonn spazju. Dan kont għamiltu u kont bgħattulhom. 

  THE CHAIRMAN: Allura l-MIMCOL tawk il-brief u ndikawlek kemm iridu spazju …

  IL-PERIT MARTIN XUEREB: Fil-fatt fuq dik kont tkellimt ma’ l-ambaxxatur Richard Cachia Caruana għax aktar hu kien jaf x’kien hemm bżonn għal dan it-tip ta’ xogħol.  Fil-fatt ġeneralment dejjem isir hekk għax min ikun se jmexxi l-post ikun jaf eżattament kif irid imexxih. Dan l-istess bħal meta qed tibni dar; trid tistaqsi lil dak li se jużaha kif se jużaha.  Għalhekk wieħed irid imur għand il-klijent li f’dan il-każ kienu l-MIMCOL imma ovvjament kien hemm involviment qawwi min-naħa ta’ l-ambaxxatur Richard Cachia Caruana.

  THE CHAIRMAN: Nippresupponi li kien tak id-dettalji preċiżi ta’ kemm irid nies, spazju eċċ.

  IL-PERIT MARTIN XUEREB: Preċiż ma tistax tkun għax dejjem jinbidlu l-affarijiet, imma kemm jista’ jkun viċin, iva.  
  THE CHAIRMAN: Kien approssimattiv.

  IL-PERIT MARTIN XUEREB:  Yes. Biex inkunu ċari ma qallix kemm hi l-area għax inkella jiena ma kien ikolli x’nagħmel xejn.  Hu qalli l-personnel li jaħseb li se jkun hemm bżonn u x’tip se jkunu, jiġifieri jekk hux clerk, secretary jew whatever,  biex jiena nkun nista’ noħroġ l-areas u ngħidilhom eżattament x’area għandhom bżonn għal din l-ambaxxata.

  THE CHAIRMAN: Allura bħala riżultat ta’ dawn ir-requirements, x’kienet l-area li  inti kont irrikkmandajt fir-risposta tiegħek?

  IL-PERIT MARTIN XUEREB:  Dak iż-żmien kienu madwar 4,000 square meters imma f’dik il-planning brief kien hemm ukoll li se ndaħħlu affarijiet oħra bħall-Air Malta mhux l-ambaxxata biss. Kien hemm allocations għal azjendi oħrajn tal-gvern u anke mhux tal-gvern. 

  THE CHAIRMAN:  U l-ambaxxata bħala ambaxxata kemm riedet spazju?

  IL-PERIT MARTIN XUEREB: Bħala ambaxxata kienet xi 2,500 square metres jew 3,000 square meters. 
  THE CHAIRMAN: Allura l-kumplament kienu għall-Air Malta u kumpanniji tal-gvern. Fil-planning brief jew fir-remit kienu qalulek li għandhom il-ħsieb li jikkummerċjalizzaw parti mill-proprjeta`?

  IL-PERIT MARTIN XUEREB: Le, ma dħaltx fiha dik.

   THE CHAIRMAN: Jiġifieri in your recommendations inti ma dħaltx fil-fażi li jistgħu jikruha lil terzi?

  IL-PERIT MARTIN XUEREB: Qed nitkellmu fuq il-parti tal-bidu.

  THE CHAIRMAN: Ottubru.

 IL-PERIT MARTIN XUEREB:  Eżatt. Dak iż-żmien jien ma dħaltx f’dik. Jien kont qed nagħmel planning brief ta’ x’hemm bżonn u x’ma hemmx bżonn u ma kienx hemm an identified location.   Jiġifieri ma kienx hemm retail jew mhux retail; ma kien hemm xejn. 

  THE CHAIRMAN: Fil-brief ma qallekx per eżempju li jistgħu jużaw uffiċini oħra tal-gvern imma mhux …?

  IL-PERIT MARTIN XUEREB:  Le, dak iż-żmien ma kien hemm xejn jew għallinqas lili ma qaluli xejn.

  THE CHAIRMAN: Tista’ tipprovdilna kopja tal-planning brief tiegħek?   

  IL-PERIT MARTIN XUEREB: Jien ma nistax, se mai jagħtuhielkom il-klijenti. 
  THE CHAIRMAN: Jiġifieri inti għaddejtha lill-MIMCOL bid-dettalji. Sussegwentement meta tlesta dan il-planning brief nassumi li kellek xi kuntatt ieħor mal-MIMCOL.  Is-Sur Richard Cachia Caruana kellu xi laqgħa oħra miegħek?

  IL-PERIT MARTIN XUEREB: Iva, kelli ħafna imma wara li nxtara l-post għax ovvjament imbagħad, la jkun inxtara l-post, wieħed ikun jista’ jibda jgħid fejn se jpoġġi l-affarijiet u fejn se jagħmel “hekk” u “hekk”. L-ewwel fażi kont involut mas-Sur Richard Cachia Caruana kemm biss nagħmlu dan il-planning brief.  Minn hemm ‘il quddiem is-Sur Richard Cachia Caruana, safejn naf jien, ma daħal assolutament xejn, la biex jgħidilhom jixtru post u lanqas biex jgħidilhom jixtru post ieħor. Li erġajt dħalt jiena kien wara li sar il-bejgħ biex nippruvaw niċċekkjaw eżattament kif se nqassmu l-ambaxxata u l-permanent representation. 
  THE CHAIRMAN: Tista’ tagħtina indikazzjoni tat-dati approssimattivi?   

  IL-PERIT MARTIN XUEREB: Fl-20 ta’ Ottubru bdejt nagħmel ir-rapport, imbagħad kont tlajt f’Diċembru biex nara 1, Rue Archimede u 25, Rue Archimede.  Tkellimt ukoll mal-periti li kienu nvoluti f’1, Rue Archimede.

  THE CHAIRMAN: Jiġifieri ltqajt mas-Sur Richard Cachia Caruana bejn it-18 ta’ Ottubru u qabel ma tlajt tara dawn iż-żewġ postijiet?

  IL-PERIT MARTIN XUEREB:  Eżattament. To make the planning. 
 THE CHAIRMAN:  U minn Diċembru 2003 ‘il quddiem komplejt mal-MIMCOL.

  IL-PERIT MARTIN XUEREB: Iva
  THE CHAIRMAN: Sakemm domt tikkomunika mal-MIMCOL?

  IL-PERIT MARTIN XUEREB: Anke s’issa. 

  THE CHAIRMAN: Imma inti għedt li mill-kuntratt ‘l hemm erġajtu bdejtu tagħmlu l-laqgħat ovvjament għax id-dar hija mixtrija.

  IL-PERIT MARTIN XUEREB:  Le, mhux ħafna laqgħat.  Mort on site, mort nara ż-żewġ postijiet u kelli nagħmel ir-recommendations mhux bħala perizja għax hemmhekk kont għedtilhom li aħjar iqabbdu nies tal-lokal.  Fil-fatt il-MIMCOL qabbdu periti u inġiniera lokali biex jagħtuhom pariri u jien rajt ir-rapporti tagħhom biex inkun ċert x’kien hemm miktub u qbilt magħhom perfettament.

 THE CHAIRMAN:  Meta tgħid perizja jiġifieri l-istructural …?

  IL-PERIT MARTIN XUEREB:  Per eżempju, kien hemm wieħed minnhom meta kont mort narah kien mimli asbestos u kienu għadhom ma qalgħu xejn minnu.  Ridt nara wkoll eżattament il-pjanti ta’ x’kien se jsir għax allavolja fir-rapport tagħhom semmew li se jsir metro taħt, xtaqt inkun naf eżattament kif kien se jsir.  Allavolja ma kontx jiena involut ridt nagħtihom it-teknika fuqha u xtaqt inkun naf totalment kemm kien se jiġi l-fond, fejn kien se jiġi allokat eżattament.  Fil-fatt rajt id-drawings – u għandi kopji tagħhom - u rajt li hemmhekk se jkun hemm problemi serji ‘l quddiem jekk wieħed ma joqgħodx attent. 

Imbagħad mort nara 25, Rue Archimede u rajt li hemmhekk kienu diġa` neħħew kollox għal dak li hu asbestos ħlief għal xi 5% jew 10%.  U again, bħala struttura kienet roughly mibnija fl-istess perijodu, kellha madwar 40 sena, dehret tajba ħafna imma xorta kont għedtilhom li kif għamlu fuq 1, Rue Archimede, jerġgħu jdaħħlu l-istess periti biex jerġgħu jagħmlu core tests u jkunu ċerti li l-istruttura hija sound.  Kienet tidher tajba meta wieħed iħares  lejha but I think it would have been better to get a check. 
  THE CHAIRMAN: Kemm 1, Rue Archimede u anke 25, Rue Archimede kellhom l-asbestos.  Issa 25, Rue Archimede huwa ċċertifikat li huwa asbestos free? 

  IL-PERIT MARTIN XUEREB: Safejn naf jiena, iva. Kienu għadhom ineħħuh għax qiegħed fil-kuntratt li jneħħu kollox u kif għedtlek qabel, fl-aħħar site visit li kont għamilt, mort naraha anke mal-perit ta’ hemmhekk, kien għad fadal ftit fis-suffett, jiġifieri mhux mal-ħitan jew affarijiet hekk.  Jiġifieri fi 25, Rue Archimede m’hemm prattikament xejn u diġa` qiegħed imdaħħal fil-kuntratt of refurbishment - mingħalija qiegħed madwar Lm10,000 - biex ineħħuh kompletament.   
  THE CHAIRMAN:  Min hija l-persuna responsabbli li tiċċertifika li l-bini jkun   effettivament asbestos free? 

  IL-PERIT MARTIN XUEREB:   Meta kellimt lill-perit tagħhom kien qalli li fi Brussels dan iċ-ċertifikat joħorġuh il-local authorities li qishom bħall-MEPA ta' Malta.  

  THE CHAIRMAN:  U l-planning authorities ta' Brussels iċċertifikawh il-post?    Nifhem li bħalissa qed isir ir-refurbishment process.

  IL-PERIT MARTIN XUEREB:   Ovvjament jiċċertifikawh meta x-xogħol ikun lest, ma jistgħux jiċċertifikawh qabel.  

  THE CHAIRMAN:  Mela sal-lum għad hemm l-asbestos li jrid jitnaddaf.

  IL-PERIT MARTIN XUEREB: Ma nkunx preċiż jekk ngħid li “sal-lum”.  Li nista' ngħid hu li sa xahar ilu kien hemm, pero’ peress li hemm ix-xogħlijiet għaddejjin jista' jkun li s'issa diġa` tneħħa.  

  THE CHAIRMAN:  Qed nistaqsi dan għax fil-gazzetti issemma dan il-fatt.

  IL-PERIT MARTIN XUEREB:  Fil-fatt I was very surprised.   Forsi ħadu żball għax f’1, Rue Archimede kien hemm ħafna u kien għadu ma tneħħiex; is-suffetti kienu għadhom kollha hemmhekk.  

  THE CHAIRMAN: Imma din hija konsiderazzjoni importanti.  Allura l-involviment tiegħek għadu għaddej?  Illum li nxtrat il-proprjeta` u għaddej il-proċess tar-refurbishment, għadek inkarigat mill-MIMCOL biex issegwi l-eżekuzzjoni tax-xogħol?

  IL-PERIT MARTIN XUEREB:  Le, it-terms of reference tiegħi mingħand il-MIMCOL kienu speċifikament sakemm jinxtara l-post u l-pjanti li nixtiequ aħna jingħataw lill-periti ta' hemmhekk.  Jiġifieri jien min-naħa tiegħi daqshekk.  Ovvjament jekk ikun hemm involvements oħrajn wieħed jgħidli imbagħad naraw, imma min-naħa tiegħi, l-involvement tiegħi huwa sa hemmhekk.  

Peress li jien bdejt bil-proċess tal-pjanti - ovvjament mhux biżżejjed li tikteb biss l-area requirements peress li daqsxejn aktar ikkumplikat - jien mort oltre minn dan u ppreparajt pjanti li jkunu aċċettabbli mill-klijenti biex aħna nkunu nistgħu nagħtuhom lill-periti ta' hemmhekk biex huma mbagħad jimxu fuqhom.  Jien kelli rwol l-oppost ta' meta kont involut f'żewġ ambaxxati f'Malta.  Fil-fatt il-periti ta' barra qaluli r-requirements tagħhom u jien kelli niddisinja ċerti affarijiet u nagħmlu complete, imbagħad ovvjament jerġgħu jiġu huma u jiċċekkjaw u jaraw jekk ix-xogħol huwiex magħmul kif riedu huma.  Jiġifieri r-role hawnhekk kien bil-maqlub ta’ dak li kont involut fih qabel;  jien ngħidilhom x'għandna bżonn bħala ambaxxata u huma jesegwixxu x-xogħlijiet.

  THE CHAIRMAN:  Allura la hemm dan ir-rwol u x-xogħlijiet għadhom għaddejjin,  kif m'intix involut?

  IL-PERIT MARTIN XUEREB: Jien kont involut biss biex nagħti l-ispace requirements, mhux l-interior design dwar x'se jsir u kif se jsir; dak huwa proċess differenti.  Jien min-naħa tiegħi, bħala l-perit, fejn dħalt kien biex ngħidilhom eżattament l-area li hemm bżonn għall-ambaxxata.  Barra minn hekk ridt inkun ċert li wara li jagħżlu l-post jista’ jsir l-ispace allocations li jridu, għax kif għedt qabel, jekk għandek sular wieħed tista' tagħmlu mod u jekk għandek sitt sulari and a fire escape fin-nofs, tiġi daqsxejn aktar komplessa għax ikun hemm security levels differenti.

  THE CHAIRMAN:  Jiġifieri l-laqgħat bejnek u s-Sur Cachia Caruana kienu jkunu fil-linja biex tara l-ispace allocations tal-personnel li prevvist li jmur jaħdem l-ambaxxata?

  IL-PERIT MARTIN XUEREB:   Eżatt. Aħna ltqajna ferm aktar minn darba.  Jien kont nagħmel sketches biex naraw l-allotments, min se joqgħod fil-kmamar u x'kariga se jkollhom, imbagħad ovvjament ħriġt il-pjanti biex inkun nista' ngħaddihom lill-periti barranin.

  THE CHAIRMAN: Fid-diskussjonijiet dwar il-pjanti li jridu jsiru u l-ispace allocations eċċ. qatt kien hemm maħsub li parti mill-ambaxxata tiġi żviluppata f'residenza?  

  IL-PERIT MARTIN XUEREB:   Iva, fil-bidu nett konna kkonsidrajniha imma għal diversi fatturi kellna nwarrbuha.  Fil-fatt bażikament kien hemm żewġ fatturi u waħda minnhom kienet dik strutturali għaliex ovvjament jekk se tagħmel ċerti partitions fuq dak it-tip ta' bini se jkun hemm il-problemi.  Ikun hemm problemi wkoll għax meta inti qed tagħmel uffiċċju tista' tagħmel it-toilet,  washrooms eċċ,  in a designated area, mentri meta qed tagħmel residenza ma tistax titfagħhom f'post wieħed u allura beda jiġri li meta bdejt nitkellem mal-periti ta' hemmhekk sibna diffikultajiet kbar biex inkunu nistgħu nbiddlu sular jew forsi tnejn għax kien se jinvolvi ħafna u ħafna flus.  Għalhekk imbagħad eliminajna dik l-idea u għedna li m'hijiex vijabbli.  

  THE CHAIRMAN:  Aktar domandi?  L-Onor. Leo Brincat.

  ONOR. LEO BRINCAT:  Sur Xueteb, fiż-żjara tiegħek fi Brussels, kemm rajt proprjetajiet?

  IL-PERIT MARTIN XUEREB:   Tnejn; 1 u 25, Rue  Archimede.

  ONOR. LEO BRINCAT:  Ir-rapport li ġie mħejji min-naħa tal-MIMCOL u li fuqu hemm anke l-counter signature tiegħek jitkellem dwar ix-xogħol. Fil-fatt f’paġna 4 hemm comparative analysis bejn 1, Rue Archimede u 25, Rue Archimede.    Meta titkellmu dwar the state of the building, filwaqt li fl-ewwel każ qed jingħad li it's tired, wear and tear has taken its toll u refurbishment is in process,  għal 25, Rue Archimede qed jingħad li refurbishment is in process.  Kemm kien avvanzat dan ir-refurbishment process fl-opinjoni tiegħek?

  IL-PERIT MARTIN XUEREB:   L-ewwelnett nixtieq nikkjarifika xi ħaġa li smajtha tingħad aktar kmieni.  Hawnhekk qed nitkellmu fuq team fejn kulħadd għamel il-parti tiegħu u kull wieħed jiċċekkja l-parti tiegħu.  Jien kont involut fuq ċerti affarijiet u nies oħrajn kompetenti f’affarijiet oħra kienu nvoluti fuq affarijiet oħra.  Issa meta inti tagħmel rapport trid tiċċekkja l-affarijiet tiegħek u trid ukoll taqbel ma' dak li jkun hemm fir-rapport.  Fil-fatt nixtieq nikkjarifika li dak ir-rapport kien sar mill-MIMCOL imma qabel ma ffirmajnih kienu ċċirkolawh biex jekk kien hemm xi ħaġa li xi ħadd ma jaqbilx magħha,  ovvjament seta' jitkellem.  

Min-naħa tiegħi, mill-parti teknika ma kien hemm xejn li ma qbiltx miegħu.  Rigward ċerti affarijiet oħrajn fejn ma kontx involut jien għax kont għadni ma dħaltx fil-kwestjoni,  bħal meta marru jaraw proprjetajiet oħrajn, jien qbilt magħhom għax ovvjament naħseb li għandhom integrita` biżżejjed li xogħolhom għamluh sew.  

Skużani pero’ naħseb li ma rrispondejtx għad-domanda li għamiltli.  Tista’ jekk jogħġbok terġa’ tgħidli x’kienet?

  ONOR. LEO BRINCAT: Il-mistoqsija tiegħi kienet bażikament fuq kemm kien avvanzat ir-refurbishment process.

    IL-PERIT MARTIN XUEREB:   Ir-refurbishment process fuq 1, Rue Archimede kien għadu qed jibda jsir għax meta dħalt fih kien għad hemm it-twapet, kien għad hemm ħafna suffetti u anke l-bibien kienu għadhom hemm,  jiġifieri kien għadu lura ħafna.  Rigward 25, Rue Archimede ma kienx refurbishment imma destructive,  biex ngħid hekk, għax kienu ħattew kollox.  Kienu neħħew is-suffetti u l-art kollha u allura minn dak il-lat kien ftit aktar avvanzat.  

  ONOR. LEO BRINCAT:  Inti spjegajt tajjeb li għalkemm ir-rapport ġie ffirmat min-nies tekniċi nvoluti, flimkien ma' l-uffiċjali tal-MIMCOL, intom kontu responsabbli individwalment għall-parti li tikkonċerna lilkom.  Pero' fl-aħħar hemm konklużjoni, u dik li qed tissejjaħ the way forward, fejn qed jintqal hekk: 

“It is of utmost importance that we document our intentions to Cofinimmo without any delay to avoid the possibility of losing out on the deal to another interested party.”.

Fil-fehma tiegħek – qed nitkellem mill-aspett purament ta’ perizja mhux bħala ambaxxata - inti taqbel ma’ dan l-assessment li l-gvern kellu jfittex jikkonkludi ma’ Cofinimmo għaliex kien hemm riskju kbir li seta’ tilef din il-proprjeta’ għal terzi?

  IL-PERIT MARTIN XUEREB:  Tant kemm m’hemmx proprjeta’ għall-bejgħ hemmhekk li dak il-kumment huwa ovvju.   Meta qed titkellem fuq area li kulma hemm biex tixtri huwa biss 3%, iktar kemm se ddum biex tixtriha iktar hemm ċans li titlifha.   Jiġifieri dak il-kumment huwa ġust u tajjeb ħafna.   Fil-fatt kien hemm trattattivi -  ma kontx ċert eżattament x’kienu imma ovvjament meta konna niltqagħu konna nitkellmu – fejn kien hemm nies oħrajn involuti u ovvjament f’postijiet bħal dawk kull minuta tgħodd.   Xi kultant f’siegħa jew sagħtejn tista’ titlef ċans li tixtri proprjeta’.   Jiġifieri jien naqbel ħafna ma’ dak li nkiteb.

  ONOR. LEO BRINCAT:    Għandek amment f’liema xahar saru l-ewwel żjarat tiegħek fi Brussels?

  IL-PERIT MARTIN XUEREB:  L-ewwel li mort kien 19 and 20th December, 2003.

  ONOR.  LEO BRINCAT:  Jiġifieri meta kienet qed tikkristalizza l-pożizzjoni tal-gvern li jixtri.

  IL-PERIT MARTIN XUEREB:  Iva, fil-fatt jien kont mor nara żewġ proprjetajiet għax l-oħra kienet diġa` ġiet imwarrba.

  ONOR. LEO BRINCAT:  Fid-dokument hemm riferenza kemm għas-servizzi tiegħek u anke għas-servizzi tas-civil engineers Belġjani.  Inti, min-naħa tiegħek, ippruvajt taħdem xi forma ta’ estimates tar-refurbishing costs, jew ma kenitx parti mill-brief tiegħek?

  IL-PERIT MARTIN XUEREB:  Ma kenitx parti mill-brief tiegħi, imma ovvjament bla ma jrid wieħed joqgħod ftit attent biex jara li dak li qed jintqal ikun tajjeb.   Jiġifieri għalkemm ma kienx parti mill-brief nista’ nassigurak li huma tajbin.

  ONOR. LEO BRINCAT:  Imma bħala appendix għad-dokument innifsu, hemm e-mail li rċieva s-Sur Vince Mifsud mingħand Denis Xavier min-naħa ta’ Cofinimmo fejn dan qed jagħmel żewġ riferenzi; waħda għax-xogħlijiet li kellhom jagħmlu Blaton - qed nimmaġina li huma relatati mar-refurbishment tal-post innifsu – u ntqal ukoll li ġie kkuntattjat ċertu Mr Guy Chatel li kellu jagħmel studju indipendenti dwar il-bini u dwar il-proposed refurbishment works.   Kien hemm xi degree ta’ overlap bejn l-assignment li kellhom dawn is-sinjuri u l-assignment li ngħata lilek?  Jew inti ġejt anke fl-istess ħin mitlub biex tagħmel  l-evalwazzjoni li għamlu dawn il-persuni?

  IL-PERIT MARTIN XUEREB: Guy Chatel huwa l-binder li għamel l-architectural u structural analysis tal-post, mentri Blaton huma l-kuntratturi.  Jiġifieri m'hemm l-ebda rbit bejniethom u għalhekk ma nistax nifhem id-domanda.   Wieħed huwa l-konsulent u l-ieħor huwa l-kuntrattu; m’hemm l-ebda tie bejniethom.

  ONOR. LEO BRINCAT:  Imma inti kont inkarigat biex tissorvelja l-operat li kien qed isir mill-partijiet Belġjani?

  IL-PERIT MARTIN XUEREB:  Le, għax me kienx hemm għalfejn.  Jien min-naħa tiegħi għedtilhom li nissuġġerixxi li kif għamlu fuq 1, Rue Archimede jagħmlu fuq 25, Rue Archimede biex inkunu ċerti li l-istruttura hija tajba.  Dawn hekk għamlu u fil-fatt għandhom ir-rapporti ta’ SSA/XX li hija kumpannija Belġjana ta’ periti u civil and mechanical engineers.

  ONOR. LEO BRINCAT:  F’dan l-istadju nieqaf hawnhekk.   Nirringrazzjak.

  THE CHAIRMAN:   Aktar domandi?  L-Onor. Joseph Sammut.

  ONOR. JOSEPH SAMMUT:  Mill-konvenju ffirmat jirriżulta li kienet saret applikazzjoni ma' l-awtoritajiet kompetenti ta’ Brussels biex issir renovation tal-post.    L-applikazzjoni kienet saret fit-28 ta’ Ġunju, 2001 u l-expiry date tagħha kienet 8 ta’ Lulju, 2004.   Tista’ tgħidilna xi ħaġa fuq din?

  IL-PERIT MARTIN XUEREB:  Sempliċi ħafna.  Bħalma fil-fatt isir Malta, dawn jagħtuk permess imma miegħu jagħtuk ukoll id-data ta’ l-iskadenza.   Pero’ jekk inti tkun bdejt ix-xogħol, dak jiġi estiż awtomatikament.  Jiġifieri kieku damu aktar kien ikun hemm ċans li jitilfu l-permess, imma l-fatt li bdew fil-ħin stipulat il-permess ma ntilifx. 

  ONOR. JOSEPH SAMMUT:  L-estensjoni wara d-data tat-8 ta’ Lulju ssir awtomatikament jew trid issir proċedura biex terġa’ testendih?

  IL-PERIT MARTIN XUEREB:  Le, jekk inti tkun bdejt ix-xogħlijiet u se tibqa’ bl-istess pjanti awtomatikament se jkollok il-permess, pero’ jekk se tbiddel, ikollok bżonn permessi ġodda.    

  ONOR. JOSEPH SAMMUT:  Imma l-prassi hija li titlob estensjoni tagħha.

  IL-PERIT MARTIN XUEREB:   Titlob estensjoni fuq il-permess li għandek diġa`.   Jekk aħna, min-naħa tagħna, inkunu rridu li nbiddlu xi affarijiet, ovvjament irridu napplikaw għal dawk l-affarijiet li nkunu se nbiddlu.

  ONOR. JOSEPH SAMMUT: Kien hemm il-każ li jridu jsiru applikazzjonijiet ġodda minħabba xi tibdil li se jsir?

  IL-PERIT MARTIN XUEREB:  Kieku morna b’ċerti disinji li konna se nagħmlu, li fil-fatt imbagħad ma kenux economically viable,  kien ikun hemm bżonn.   Bis-sitwazzjoni kif inhi issa,  ikun hemm bżonn application żgħira għax se nagħmlu internal partitions.  Qabel kien hemm l-intenzjoni li ssir an open plan, pero’ l-open plan hija ħaġa antika u wieħed kemm jista’ jkun m’għandux imur għal open plan għal ħafna raġunijiet.   Imma dik hija xi ħaġa interna mhux xi ħaġa kbira, qisha l-GDO ta' Malta. 

  ONOR. JOSEPH SAMMUT:  Ħalli nerġgħu niġu għall-punt oriġinali, jiġifieri għal wara t-8 ta’ Lulju, 2004.  Ittieħdu l-proċeduri biex il-permess jiġi estiż?     Kien hemm xi spiża nkorporata meta ntalbet dik l-estensjoni?

  IL-PERIT MARTIN XUEREB:   Ma nafx.   Safejn naf jien – I stand to be corrected – Blaton,  bħala kuntratturi għandhom l-obbligu li jżommi l-permess attiv.  Huwa fl-interess tagħhom ukoll li jispiċċaw ix-xogħol għax fil-kuntratt hemm klawsola li it safeguards this particular thing.
  THE CHAIRMAN:  Aktar domandi?  L-Onor. Austin Gatt.

  ONOR. AUSTIN GATT:   Perit, kemm tħallast għax-xogħol li għamilt?

  IL-PERIT MARTIN XUEREB:  S’issa għadni ma tħallastx.

  ONOR. AUSTIN GATT:  Dak huwa normali mal-gvern!  Imma hemm agreement dwar kemm għandek titħallas?  X’inhu dan l-agreement?   Huwa agreement skond it-tariffa jew prezz partikolari?  Jekk hu prezz partikolari,  kieku kellek taħdem skond it-tariffa, kemm kont titħallas?

  IL-PERIT MARTIN XUEREB:  Ix-xogħol li għamilt fuq dan is-sit m'huwiex covered by tariff K - dik tapplika biss fuq perizja - u allura bilfors kellha tkun somma raġonevoli.   Jien ħadtha iktar bis-sigħat u bgħattilkom il-kont fuq dak li għamilt s’issa peress li jien spiċċajt ix-xogħol tiegħi.   Kieku kellu jgħidli xi ħaddieħor biex nagħmel l-istess ħaġa ovvjament kont niċċarġġjah l-istess prezz. Id-differenza  tkun li maybe I get paid a bit quicker.

  ONOR.  AUSTIN GATT:   Kien hemm ukoll ħafna allegazzjonijiet fil-gazzetta li inti qisek xi blue-eyed boy tal-gvern u tieħu ħafna direct orders.   Tista’ tgħidilna basically kemm-il darba ħdimt għall-gvern?

  IL-PERIT MARTIN XUEREB:  Qatt.  L-unika darba li kont għamilt xi ħaġa kien ir-refurbishment ta’ l-air terminal l-antik ta’ Ħal-Luqa, li kienu rieduh malajr.   

  ONOR. AUSTIN GATT:  Jiġifieri inti mhux regolarment tirċevi telefonati mingħand is-Sur Richard Cachia Caruana jew mingħand xi ħaddieħor għal xogħol long-term?

  IL-PERIT MARTIN XUEREB:  Fuqxiex qed nitkellmu hawn?  Fuq xogħol tal-gvern?

  ONOR. AUSTIN GATT:  Iva.

  IL-PERIT MARTIN XUEREB:  Absolutely nothing.  Fil-fatt fuq il-job ta’ Żal Luqa kienu għadhom lanqas ħallsu kollox u issa tlifthom.  

  ONOR. AUSTIN GATT:  Hawn is-Sur Gauci hawnhekk u jieħu nota!  Pero' apparti minn dan, ħalli nieħdok ftit lura.  Ir-refurbishment contract li hemm viġenti li mingħalija  huwa ta’ Lm2.5 miljun rajt fiex jikkonsisti?

  IL-PERIT MARTIN XUEREB:  Iva.

  ONOR. AUSTIN GATT:  Fl-opinjoni tiegħek, li għandek esperjenza vasta f’dan it-tip ta’ xogħol u kkonsidrat ukoll li x-xogħol se jsir fil-Belġju,  jidhirlek li l-prezz huwa eċċessiv jew huwa raġunevoli?  
  IL-PERIT MARTIN XUEREB:  Le, definitely m'huwiex eċċessiv.  Naturalment ma tistax tikkomparah mar-rati hawn Malta, għalkemm hawn Malta m’humiex daqshekk orħos!

  ONOR. AUSTIN GATT:  X’konsolazzjoni dik!

  IL-PERIT MARTIN XUEREB:  Imma huwa stat ta’ fatt.

  ONOR. AUSTIN GATT:  Jiġifieri inti bħala perit il-kuntratt tarah raġonevoli?  

  IL-PERIT MARTIN XUEREB:  Bħala perit u aktar bħala interior design għax tinsiex li fih hemm it-twapet,  l-air-conditioning, il-faċċati  u affarijiet oħra, nasħeb li huwa raġonevoli. 

  ONOR. AUSTIN GATT:  F’xi stadju l-Onor. John Dalli jew is-Sur Richard Cachia Caruana avviċinawk biex inti tkun perit ta’ dan il-proġett jew biex tagħti konsulenza f’dan il-proġett?

  IL-PERIT MARTIN XUEREB:  L-uniku bniedem li avviċinani kien Mr. Ivan Falzon tal-MIMCOL.

  THE CHAIRMAN:  Aktar domandi?  L-Onor. Robert Arrigo.

  ONOR. ROBERT ARRIGO:  Perit, xtaqt nistaqsik jekk il-prezz fl-opinjoni tiegħek jirriflettix sew il-post li nxtara?

  IL-PERIT MARTIN XUEREB:  Jien ma kontx imqabbad biex nagħti evalwazzjoni fuq il-prezzijiet tal-post għaliex ovvjament kieku kont mitlub nagħmel hekk kont nieħu passi differenti.   Jien kont mitlub biex min-naħa tiegħi nagħtihom l-areas.  Imma ovvjament għandi l-opinjoni tiegħi u l-opinjoni tiegħi hija li l-post huwa tajjeb ħafna.  

  THE CHAIRMAN:  Perit, fir-refurbishing contract hemm xi  kambjamenti u l-gvern żamm ir-riżerva li jekk ikun hemm bżonn ta’ tibdil, dan isir.  Inti kont inkarigat li tara li jsir dan it-tibdil?

  IL-PERIT MARTIN XUEREB:  Fuq din m’iniex involut personalment, pero' aħna tajna l-pjanti lill-periti konċernati u anke lill-kuntrattur biex jipprezza dawn iċ-changes.  Nixtieq ngħid li aħna mhux biss żidna.  Fil-kuntratt hemm li jekk innaqqsu ovvjament ikun hemm savings, u biex nippruvaw nagħmlu dawn is-savings, struttura li kienet se tkun magħmula fuq il-bejt biex ngħattu xi equipment u affarijiet hekk m’aħniex se nagħmluha.  Jiġfieri wieħed irid jara kollox biex fl-aħħar mill-aħħar ikun jaf eżattament x’se tiġi tiswa. 

F’dan l-istadju l-perit Dennis Xavier qiegħed jagħmel il-costings biex jaraw dak li aħna nixtiequ kemm fil-fatt se jiġi jqum aktar.  Hawnhekk qed nitkellmu fuq partitions u internal doors mhux xi air-conditioning ġdid jew affarijiet hekk.

  THE CHAIRMAN:  Pero’ effettivament hemm capping fuq il-massimu ta’ l-ispejjeż.

  IL-PERIT MARTIN XUEREB:  Iva.

  THE CHAIRMAN:  U ma jistax jeċċedi aktar minn ċertu ammont.

  IL-PERIT MARTIN XUEREB:  Jekk jeċċedi dak l-ammont ovvjament imbagħad wieħed irid iħallas extra fuqu.

  THE CHAIRMAN:  Imma aħna ħadna l-impressjoni li diġa` hemm capping fuq iċ-changes, jiġifieri ċ-changes huma identifikati u allura nafu li ma jistgħux jeċċedu iż-Lm2.5 miljun.   Il-bieraħ kellna l-asserzjoni anke mill-Prim Ministru li l-ispiża ma tistax teċċedi ż-Lm2.5 miljun, pero’ inti bħala l-perit qed tgħid li l-pjanti m'humiex finalizzati u ma tistax definittivament tgħid li dan l-ammont mhux se jinqabeż. 

  ONOR. AUSTIN GATT:  Mr Chairman, ħalli nintervjeni ftit għax naħseb li l-interpretazzjoni hija ftit żbaljata.  Il-Prim Ministru qal li hu ħareġ ordni li jiġri x’jiġri fil-variations ma jistgħux jintnefqu iżjed minn Lm2.5 miljun.  Jiġifieri mil-lat finanzjarju amministrattiv, joħorġu kif joħorġu l-variations, id-deċiżjonijiet ultimi jridu jidħlu f’budget ta’ Lm2.5 miljun.  Dan ifisser li ladarba l-variations jiġu costed kif qed jgħid il-Perit Xuereb,  jekk jaqbżu  se jkollhom jaqtgħu xi ħaġa biex jerġgħu jaqgħu fuq il-figura ta’ Lm2.5 miljun.  Din hija l-interpretazzjoni eżatta.

  IL-PERIT MARTIN XUEREB:  Eżattament.  Fil-fatt li kont se nipprova nispjega huwa dan. Jekk inti għandek budget ta’ ‘’daqstant’’ u l-Prim Ministru jgħidlek biex ma tonfoqx aktar u tkun taf li għandek erba’ sulari biex isiru bit-twapet, tista’ tagħmel f’sular minnhom u fl-oħrajn ma tagħmilhomx.  Jiġifieri trid tneħħi minn ħaġa u tagħmel oħra, imma finalment il-budget ma jridx jiġi maqbuż.  
  THE CHAIRMAN:  L-aqwa li r-remit tiegħek jgħid ċar u tond li dak li jkun in excess of Lm2.5 million ma jistax jinqabeż.  

Bħala l-perit, inti dħalt fid-deskrizzjoni tal-proprjeta`?  Jiġifieri you inspected it?
  IL-PERIT MARTIN XUEREB:  Iva dażgur.  U mxejniha għax niftakar li dakinhar il-lift ma kienx qed jaħdem.   Xtaqt hawnhekk nagħmel kjarifika.  Ħafna nies jgħidu li dan il-bini fih disa’ sulari.  Fil-fatt dan il-bini fih 13-il sular għaliex għandu tliet sulari taħt u għaxra oħra li m'hijiex ċajta. 

  THE CHAIRMAN:  Pero’ il-bini m’huwiex kollu tal-gvern.   

  IL-PERIT MARTIN XUEREB:  Le, jien qed ngħid bħala għoli.  Imma d-differenza qiegħed fil-fatt li f’binja ta’ ħames sulari l-method of construction huwa mod filwaqt li f’binja oltre minn dak l-ammont ta’ sulari, il-building construction u anke l-istruttura trid tkun differenti għaliex jidħlu earthquake conditions u affarijiet oħra.  Li qed nipprova ngħid hu li hemm differenza bejn bini ta’ 13-il sular u bini ta’ ħamsa jew erba' sulari.  Għalhekk qed ngħidlek li fih 13-il sular, jiġifieri the cost implications are of a 13-storey building. 
  THE CHAIRMAN:  Imma dan bħal meta tixtri flat jew tixtri villa, jew inkella tixtri flat Tas-Sliema jew tixtri flat iż-Żurrieq jew Ħal-Luqa.  

  IL-PERIT MARTIN XUEREB:  Eżattament. I’m trying to tell you that the cost implication on the height is an important element.

  ONOR. TONIO FENECH:  Imma l-perit mhux għal-location qed jirriferi imma  qed jgħid fis-sens ta' construction of the building.

  IL-PERIT MARTIN XUEREB:  I just wanted to point it out because nobody mentioned it.  

  THE CHAIRMAN:  Tajjeb li jkollna d-deskrizzjoni tal-proprjeta`.  

Fil-konvejnu qed jingħad li l-underground areas se jkunu kollha tal-gvern.  Hekk hu fil-fatt, jew hemm xi partijiet li huma ta’ terzi?  

 IL-PERIT MARTIN XUEREB:  Le, m’hemm xejn ta’ terzi.  Hemm 41 car parking spaces and about 560 square meters at that floor.  

  THE CHAIRMAN:  Qed ngħid dan għaliex hawnhekk hawn li parti minnu huwa exclusively owned by the seller u fl-oħra hemm il-co-ownership.  Il-co-ownership fejn qiegħed?

  IL-PERIT MARTIN XUEREB:  Isfel fil-basement m’hemm xejn co-ownership.

  THE CHAIRMAN:  Mela fejn hemm co-ownership?  

  IL-PERIT MARTIN XUEREB:  Fil-ground floor biss.

  THE CHAIRMAN:  U qed nassumu li l-overlying airspace hija comprised ukoll fuq it-tenth floor?

  IL-PERIT MARTIN XUEREB:  Mhux nassumi imma ċert li hija parti  minn ‘’Dar Malta’’.  Tant hu hekk li qabel konna qed miċċekkjaw biex naraw jekk nistgħux forsi nibnu sular ieħor.  Ovvjament kien se jkollna problemi kbar ma’ l-awtorita` ta’ hemmhekk għax ma kenux se jagħtuna  l-permessi, pero’ bħala struttura sibna li ma tiflaħx.  Pero' l-arja hija definately ta’ ‘’Dar Malta’’.  

  THE CHAIRMAN:  Fil-konvenju għandna li l-vendor eskluda lilu nnifsu mill-latent defects.  Ma nafx jekk hijiex il-konswetudni fi Brussels li jagħmlu hekk, pero’ f’Malta, meta nagħmlu hekk ikun għax ikollna dubju dwar l-istruttura tiegħu.  Dan il-punt kien ġie diskuss at any stage meta kontu qegħdin hemmhekk bħala kumitat?  

  IL-PERIT MARTIN XUEREB:   Dażgur.  Meta kont rajtu jien l-ewwel darba kien għadu ma sarx il-core tests tal-binja kollha u għalhekk qabbadna kumpannija minn hemmhekk – mhux jien qabbadthom imma qabbduhom il-MIMCOL – biex jagħmlu l-core tests u core samples.  Dawn iċċekkjawh u ċċertifikawh li huwa kompletament sound, jiġifieri kien hemm dan iċ-ċertifikat qabel ma nxtara l-post.  L-uniċi latent defects li jista’ ikun hemm f’dan il-post huma, jew l-istruttura jew il-lifts għaliex kollox, inkluż iċ-ċeramika li hemm fit-toilets,  se jkun ġdid.  Jiġifieri l-uniku latent defect li jista’ jkun hemm huwa biss fuq l-istruttura.  Għalhekk għamlu tajjeb il-MIMCOL li ċċekkjaw biss l-istruttura għaliex kollox se jsir kompletament ġdid;  air-conditioning, water system, fire fighting - you name it and it’s new, except for the gates to the car park and the lifts.  Il-lifts kienu għadhom f’kondizzjoni tajba u huma kbar u allura m’hemmx għalfejn li wieħed jibdilhom mhux bħalma kienu ta’ 1, Rue Archimede. 

  THE CHAIRMAN:  L-aqwa li l-gvern huwa konfortat b’ċertifikat.   Hawn aktar domandi?  Jidher li m’hawnx għalhekk nirringrazzjaw lill-Perit Martin Xuereb u nsejjaħ lill-uffiċjali tal-Ministeru ta’ l-Affarijiet Barranin.   

Ms. Cecilia Attard Pirotta u s-Sur Charles Mifsud ħadu posthom madwar il-Mejda.

  THE CHAIRMAN:  Nirringrazzjakom ta’ l-attendenza tagħhom u nibda biex nistaqsikom kemm ilkom fil-Ministeru ta’ l-Affarijiet Barranin.   

  IS-SUR CHARLES MIFSUD (Director Corporate Services fil-Ministeru ta’ l-Affarijiet Barranin):  Jien ili DCS għal dawn l-aħħar sentejn u fil-Ministeru ta’ l-Affarijiet Barranin ili mill-1990.  

  THE CHAIRMAN:  Jiġifieri bħala DCS ilek mis-sena 2002.

  IS-SUR CHARLES MIFSUD:  Minn Ottubru ta' l-2002. 

  THE CHAIRMAN:  Ir-rwol ta’ DCS x’jinvolvi?     

  IS-SUR CHARLES MIFSUD:  Fil-każ tal-ministeru tagħna tista’ tgħid li finance and administration, jiġfieri l-amministrazzjoni kollha sija għal dak li huwa finanzi u sija f'dak li huwa purament administration, personnel u dawn l-affarijiet kollha.   

  THE CHAIRMAN:  Anke ta’ l-ambaxxati?

  IS-SUR CHARLES MIFSUD:  L-ambaxxati jaqgħu taħtna, jiġifieri jkollna nippreparaw il-budget bħal dawn iż-żmenijiet, imbagħad eventwalment kull ambaxxata tamministra l-budget within certain parameters li aħna nkunu rridu  napprovaw jew nawtorizzaw.  

  THE CHAIRMAN:  Jiġifieri intom tikkontrollaw kemm il-budget kif ukoll il-finance administration ta’ l-ambaxxata.  

  IS-SUŻR  CHARLES MIFSUD:  Sa ċertu punt iva.

  THE CHAIRMAN:  U fl-esperjenza tiegħek, meta tkun identifika proprjeta` barra biex tinxtara jew tinkera bħala ambaxxata jew ħaġa oħra ...?

  IS-SUR CHARLES MIFSUD:  Bħala xiri jiena s’issa qatt ma kelli esperjenza.

  THE CHAIRMAN:  Imma tkun involut normalment meta jkun hemm l-indikazzjoni li l-foreign affairs irid ambaxxata barra?  Issa insa ftit taħt liema titolu.

  IS-SUR CHARLES MIFSUD:  Ħalli nieħdu l-kiri.  Fil-kiri jkollna l-ambaxxatur li jkun fuq il-post, jidentifika l-post u naturalment aħna noqgħodu ħafna fuq il-parir li jagħtina għax ikun qed jara l-post fiżikament u jkun jista’ jasal biex ikun jista’ jikri l-post.  Fil-każ ta’ xiri, bħalma għedtlek, s’issa għad m’għandi esperjenza ta’ xejn għax anke meta s-Sur Naudi semma l-aħħar waħda li xtrajna, jiġifieri r-residenza tal-Ġermanja,  ma kontx għadni qiegħed hemmhekk.  Pero` nimmaġina li kieku kellna naslu biex nixtru xi post bħal dan inkunu kkonsultati bħal meta nikru.

  THE CHAIRMAN:   Ma kellekx esperjenza ta’ xiri f’dawn is-sentejn li ilek hemmhekk, pero` meta tikru ssegwu l-proċess kollu from day one sal-konklużjoni tiegħu.  U inti bħala l-uffiċjal inkarigat tikklerja l-affarijiet mal-ministeru tal-finanzi?

  IS-SUR CHARLES MIFSUD:  Kieku kellna naslu għal xiri iva, imma fil-każ tal-kirjiet le.  

  THE CHAIRMAN:  Imma fil-każ ta’ kirjiet intom tkunu tlabtu l-finanzjament minn qabel u tkunu kklerjajtu l-affarijiet minn qabel.

  IS-SUR CHARLES MIFSUD:  Eżattament,  jiena kulma nara huwa li nkunu within the budget.

  THE CHAIRMAN:  U meta qed tgħid li ssegwi l-proċedura, jiġifieri tara li jkunu qed jiġu esegwiti metikolożament ir-regoli u l-proċeduri finanzjarji jew ...?

  IS-SUR CHARLES MIFSUD:  Iva.

  THE CHAIRMAN:  Issa fl-ambaxxata ta’ Brussels - li skond l-ex-ministru Joe Borg il-foreign affairs kien involut - inti kellek xi involviment?  

  IS-SUR CHARLES MIFSUD:   Kif semma s-Sur Naudi l-bieraħ, l-involviment tiegħi beda fil-5 ta’ April 2004 meta jiena ġejt mitlub nattendi għal meeting li kien sar bejn is-Sur Naudi u r-rappreżentanti tal-MIMCOL.  Kien hemm preżenti s-Sur Ivan Falzon u s-Sur Mario Mizzi u dakinhar jien sirt naf li kien hemm id-deċiżjoni li tinxtara proprjeta’ u konna instructed biex nibdew nippreparaw ħalli nkunu nistgħu ngħaddu l-flus lejn Brussels sabiex jitħallas il-konvenju u eventwalment il-pagament tax-xiri.   

  THE CHAIRMAN:  Jiġifieri jekk qed nifhmek sew, fil-5 ta’ April 2004 inti ġejt informat li se tinxtara din il-proprjeta`, u sempliċement il-kompitu tiegħek kien li  tgħaddi l-flus.

  IS-SUR CHARLES MIFSUD:  Eżattament.  Jien ikkoordinajt mal-ministeru  tal-finanzi u mat-Teżor biex ikollna l-flus available.  

  THE CHAIRMAN:  U mingħand min waslet l-informazzjoni?  Il-ministru ta’ l-affarijiet barranin ta’ dakinhar informak li se tinxtara dar?

  IS-SUR CHARLES MIFSUD:  Le, f’dan il-meeting sirt naf li se tinxtara din id-dar. 

  THE CHAIRMAN:  Imma l-meeting kif ġie mgħajjat?  Nimmaġina li meeting jiġi organizzat minn xi ħadd. 

  IS-SUR CHARLES MIFSUD:  Fil-każ tiegħi sejjaħli l-permanent secretary u qalli biex ninżel ftit ħdejh għax kienu ġejjin il-membri tal-MIMCOL biex nitkellmu dwar xiri fi Brussels.  U hemmhekk sirt naf li dan kien se jkun is-suġġett.   

  THE CHAIRMAN:  Jiġifieri kien hemm meeting ad hoc il-Ministeru ta’ l-Affarjiet Barranin fejn kien hemm preżenti inti, is-Sur Naudi u r-rappreżentanti tal-MIMCOL.   Il-ministru ta’ l-affarijiet barranin ta’ dakinhar kien preżenti?

  IS-SUR CHARLES MIFSUD:  F'dak il-meeting le.

  THE CHAIRMAN:  U hemmhekk il-MIMCOL għaddewlkom xi report, jew sempliċement qalulkom li se jixtru proprjeta’?

  IS-SUR CHARLES MIFSUD:  Le, wara nofsinhar konna tlabnihom jekk hemmx xi dokumenti jew xi ħaġa u għaddewlna r-rapport li eventwalment tqassam il-bieraħ. 

  THE CHAIRMAN:  Allura mbagħad kif ikkomunikaw miegħek il-Ministeru tal-Finanzi?  

   IS-SUR CHARLES MIFSUD:   Imbagħad konna nafu l-prezz kemm hu, mir-rapport ħareġ kemm se jkollna bżonn flus biex ngħadduhom bħala depożitu għall-konvenju u b’koordinament bejn il-Ministeru tal-Finanzi u t-Teżor, kellna l-flus available, imbagħad skond il-proċeduri normali tal-ministeru, għaddejnihom Brussels.

  THE CHAIRMAN: U Kellkom il-flus available diġa`? 

  IS-SUR CHARLES MIFSUD:  Il-flus ġew magħmula available fil-voti tagħna għax ovvjament dak il-ħin ma kellniex.  
  THE CHAIRMAN: Kien hemm it-transfer tal-flus?

  IS-SUR CHARLES MIFSUD:  Eżatt.

  THE CHAIRMAN: Qabel dik id-data inti qatt ma kellek xi informazzjoni mit-Teżor li se jgħaddulkom xi ħaġa?

  IS-SUR CHARLES MIFSUD:  Lanqas xejn.

  THE CHAIRMAN: Int sempliċement kellek l-instructions li dawn il-flus tgħaddihom.  Jiġifieri mill-bqija bħala l-uffiċjal inkarigat fil-ministeru,  ma kellek involviment ta’ xejn.

  IS-SUR CHARLES MIFSUD:  Lanqas xejn.  Jien kelli l-inkarigu li ngħaddi l-flus kif eventwalment għamilt, l-ewwel id-deposit, jiġifieri 10% imbagħad il-bqija tal-flus biex setgħu saru l-kuntratti u kollox.

  THE CHAIRMAN: Meta f’Marzu jew f'April 2003, is-Sur Mallia kien ġie mqabbad biex jidentifika xi lista tal-proprjeta`, inti kont taf b’dan? 

  IS-SUR CHARLES MIFSUD:  Le. 

  THE CHAIRMAN: Jiġifieri lanqas sempliċement li kien hemm din it-talba?

  IS-SUR CHARLES MIFSUD:  Le, ma kont involut assolutament xejn u ma kontx naf li qed isir dan il-proċess.

  THE CHAIRMAN: Qatt rajt il-listi tal-proprjeta` li setgħu waslu?

  IS-SUR CHARLES MIFSUD:  Il-lista tal-proprjeta` rajtha issa,  f'dawn il-jumejn, imma dak iż-żmien qatt ma rajtha. 

  THE CHAIRMAN: Hawnhekk għandi list of properties identified by the Ministry of Foreign Affairs in May 2003. 
 IS-SUR CHARLES MIFSUD:  Le, f’May 2003 definitely ma kontx rajtha.

 THE CHAIRMAN:  Sur Mifsud, qed nurik il-lista li ġiet mgħoddija lilna.  Din qatt rajtha inti?

  IS-SUR CHARLES MIFSUD:  F’Mejju 2003 le.

  THE CHAIRMAN: Tikkonferma li qed taraha llum biss?

   IS-SUR CHARLES MIFSUD:  Iva. 

  THE CHAIRMAN:  At this stage, ma fadallix mistoqsijiet. L-Onor. Leo Brincat.

  ONOR. LEO BRINCAT:  Il-bieraħ staqsejt lis-Sur Gaetan Naudi, ex-permanent secretary fil-Ministeru ta’ l-Affarijiet Barranin, dwar min hu responsabbli għal dawk li huma l-premises ta’ l-ambaxxati li jaqgħu taħt il-foreign office  u għamilt distinzjoni bejn dak li huwa l-budget ta’ l-ambaxxata u dak li huwa premises.  F’dak il-mument jien kont iżjed interessat fil-premises.  Hu qalilna biex nirriferu lilek, bħala d-DCS, dwar dan.   Fil-fatt inti għandek xi team  ta’ nies li huma responsabbli għal dan it-tip ta’ xogħol,  jiġifieri ta’ monitoring tal-premises,  jew ir-responsabbilita` taqa’ kompletament fuqek?

  IS-SUR CHARLES MIFSUD:  Il-bieraħ jidhirli li wżajt il-frażi "premises officer".  As such m'għandniex uffiċjal bħal dan; kulma għandi hu impjegata li tieħu ħsieb l-inventarju u fost l-inventarju tieħu ħsieb iżżomm l-informazzjoni up-to-date, jiġifieri fejn hu l-post, kemm inħallsu kera u dawn l-affarijiet kollha biex meta l-estate management division tal-gvern jitolbuna xi informazzjoni nkunu nistgħu ngħatuhielhom. 

  ONOR. LEO BRINCAT: Meta kien hemm każi fl-imgħoddi taħt diversi amministrazzjonijiet fejn saru audits f’ambaxxati speċifiċi, dawk ikunu kkoordinati min-naħa tad-dipartiment tiegħek?

  IS-SUR CHARLES MIFSUD:  Meta n-National Audit Office jagħmel dawn ir-rapporti, jgħaddihom lilna.   Jien niġbor l-informazzjoni fejn ikun hemm bżonn u jekk ikunu ndikati nieħu azzjonijiet biex nikkoreġu xi affarijiet li hemm bżonn nikkoreġu, ovvjament dejjem b’konsultazzjoni ma’ l-ambaxxata konċernata. 

  ONOR. LEO BRINCAT:   Sur Mifsud, naf li se mmur lura għaż-żmien preċedenti għall-ħatra tiegħek. Fir-Rebbiegħa ta' l-1996 kien sar audit ta’ l-ambaxxata ta’ Londra – qed insemmi dan bħala eżempju mhux biex nidħol fil-merti tiegħu.  F'ċirkostanzi bħal dawk, xi jkun l-input tad-dipartiment tiegħek bħala corporate services? 
  IS-SUR CHARLES MIFSUD:  Kieku kellha tiġri bħalissa, naraw ir-rapport ta’ l-awditur, nitolbu ir-reaction ta’ l-ambaxxatur li naturalment juża l-istaff tiegħu,  u jekk ikun hemm corrective measures li jkunu suġġeriti mill-awditur, neħduhom.  Altrimenti tirrapporta lura lill-awditur bil-passi kollha li tkun ħadt.

  ONOR. LEO BRINCAT: Illum attwalment il-foreign office jqis li għandu policy ċara dwar xiri ta’ ambaxxati? 

  IS-SUR CHARLES MIFSUD:  Jiena qatt ma ġie kkomunikata lili li hemm policy li nixtru bilfors jew nikru bilfors.  S’issa, almenu kemm ili direttur jien, il-policy kienet li naraw l-ambaxxata li tkun se tinfetaħ.  Pero' normalment dejjem krejna  jiġifieri qatt ma kelli instructions diretti li rridu bilfors nixtru jew irridu bilfors nikru.

  ONOR. LEO BRINCAT:  Mela ħalli npoġġiha mod ieħor.  Hemm għallinqas policy proċedurali – m’iniex se nidħol fil-mertu ta' jekk il-gvern għandux jixtri jew jikri f’każi partikolari;  jista’ jkun li hemm ċirkostanzi li jħoss li għandu jixtri u ċirkostanzi fejn iħoss li għandu jikri, xi ħaġa li saret anke f’dawn l-aħħar snin  – dwar l-actual implementation u l-proċedura li għandha tiġi adottata?

  IS-SUR CHARLES MIFSUD:   Le, ma jidhirlix li hemm.

  ONOR. LEO BRINCAT:  Jiġifieri qed nifhem sew li jekk,  per eżempju, għada niddeċiedu li niftħu ambaxxata fil-Mauritania, post fejn żgur m'huwiex jikkonsidra l-gvern fil-preżent,  jiġi trattat on a purely case by case basis ?

  IS-SUR CHARLES MIFSUD: Iva.

  ONOR. LEO BRINCAT:  Il-bieraħ is-Sur Gaetan Naudi qal li xi sentejn ilu - I stand to be corrected fuq iż-żmien –  kienu bdew xi konsultazzjonijiet bejn il-Ministeru tal-Finanzi u l-Ministeru ta’ l-Affarijiet Barranin biex tiġi fformolata xi skema jew policy dwar kif jista’ jibda jsir  il-formalazzjoni ta’ xiri jew akkwist ta’ proprjeta` konnessa mal-Ministeru ta’ l-Affarijiet Barranin.    L-ewwelnett xtaqt li inkun naf kemm inti aġġornat dwar dan il-proċess u t-tieni nett jinteressani jekk dan il-proċess kienx intemm qabel ma nħtart inti jew intemmx fis-sentejn li ilek responsabbli fil-kariga preżenti tiegħek?

  IS-SUR CHARLES MIFSUD:  Rigward il-progress ġieli smajt lis-Sur Naudi, waqt li nkunu qed nitkellmu jsemmi li hemm dawn il-ħsebijiet.   Jien qatt ma kont parti minn dawn id-diskussjonijiet u s’issa ma jidhirli li hemm l-ebda deċiżjoni f’dan ir-rigward.     

  ONOR. LEO BRINCAT: Jiġifieri ma jirriżultalekx li din ġiet, biex ngħid hekk, definita?

  IS-SUR CHARLES MIFSUD:  Le. 

  ONOR. LEO BRINCAT: Dwar il-konvenju nnifsu li ġie ffirmat u sussegwentement il-kuntratt, intom kontu nformati in advance?  Qed nistaqsi hekk għaliex il-kuntratt jidher li ġie ffirmat mis-Sur Tarcisio Zammit, li huwa l-ambaxxatur ta’ Malta għall-Belġju.  F'dak il-każ l-istruzzjonijiet biex jiffirma l-kuntratt inħarġu min-naħa tiegħek jew min-naħa tal-ministru tal-ġurnata ?

  IS-SUR CHARLES MIFSUD:  Le, min-naħa tiegħi ma nħarġux.   Mill-files jirriżulta li kien awtorizzat mill-ministru tal-finanzi biex ikun jista’ jiffirma l-kuntratt.

  ONOR. LEO BRINCAT: Imma biex ingħataw l-instructions lis-Sur Zammit,  dawk ġew komunikati min-naħa tiegħek ?  Min-naħa tas-segretarjat tal-ministru?  Min-naħa tal-permanent secretary?
  IS-SUR CHARLES MIFSUD:  Min-naħa tal-permanent secretary iktar milli min-naħa tiegħi.

  ONOR. LEO BRINCAT:  Inti semmejt li fit-terminu li ilek responsabbli,  ma kontx involut f’xiri ta’ ambaxxati oħrajn.   Nifhem sew li x-xiri ta’ l-ambaxxata ta’ Berlin saret qabel ma ħadt over inti?

  IS-SUR CHARLES MIFSUD:  Fix-xiri tar-residenza ta’ Berlin, jien li kont involut - peress li mbagħad kien hemm il-pagamenti li kienu saru in stages - fl-aħħar biċċa tal-proċedura tal-ħlas.    

  ONOR. LEO BRINCAT:  M’għandix domandi iżjed għas-Sur Mifsud pero’ forsi nista’ nieħu l-opportunita` biex nistaqsi - biex ma noqgħodx nerġa’ nagħmel round ieħor - lill-permanent secretary f’liema data ħadet il-ħatra tagħha bħala permanent secretary.

  MS CECILE ATTARD PIROTTA (Segretarju Permanenti fil-Ministeru ta’ l-Affarijiet Barranin):  Jien ħadt over mis-Sur Naudi fit-18 ta’ Lulju, 2004. 
  ONOR. LEO BRINCAT:  Jiġifieri l-kuntratt kien diġa` ġie ffirmat?  

  MS CECILE ATTARD PIROTTA:  Iva.

  ONOR. LEO BRINCAT:  Jiġifieri inti fl-ebda stadju ma kont involuta fin-negozjati?

  MS. CECILE ATTARD PIROTTA:  No, ma kontx fil-ministeru dak iż-żmien, kont qed inservi f’ambaxxata.

  THE CHAIRMAN:   Aktar domandi?  L-Onor. Gatt.

  ONOR. AUSTIN GATT:  Sur Mifsud, ħalli nipprova nieħdok ftit lura għall-formulazzjoni ta’ l-estimi fit-2003 għall-2004.   Mill-esperjenza tiegħi korrett li ngħid li d-DCS huwa kruċjali fil-formolazzjoni ta’ l-estimi ta’ kull ministeru u jżomm in-numri,  l-accounting eċċ ?  Naħseb li inti kont involut fil-formolazzjoni ta’ l-estimi sottomessi lill-Ministeru tal-finanzi għas-sena 2004.  Correct?

  IS-SUR CHARLES MIFSUD:  Iva.

  ONOR. AUSTIN GATT:  Il-permanent secretary tiegħek ta’ dak iż-żmien tak xi struttuzzjonijiet jew issuġġerielek xi mod biex iddaħħal xi provision biex tinxtara xi proprjeta` fi Brussels jekk Malta ssir membru ta’ l-Unjoni Ewropea?

  IS-SUR CHARLES MIFSUD:   Le.

  ONOR. AUSTIN GATT:  Is-Sur Naudi dak iż-żmien, indikalek indikalek xi possibbilta` li l-gvern seta' kien qed jaħseb biex jikri xi post Brussels?

  IS-SUR CHARLES MIFSUD:   Le.

  ONOR. AUSTIN GATT:  Allura jien korrett li ngħid li s-Sur Naudi, bħala permanent secretary,  fil-budget estimates li għamel lill-Ministeru tal-Finanzi,  ma nkluda ebda provision taħt il-ministeru tagħkom, rigward din l-eventwalita` tal-proprjeta` fi Brussels?  

  IS-SUR CHARLES MIFSUD:   Le, ma nkludihiex.

  ONOR. AUSTIN GATT:  Allura korrett li ngħid li l-estimi li ġew approvati għas-sena 2004, għall-Ministeru tal-Finanzi ma kien jinkludu l-ebda provision?  

  IS-SUR CHARLES MIFSUD:  Le, ma kenux jinkludu provision. 
  ONOR. AUSTIN GATT: Issa jekk ma kenux jinkludu, kif qed naqblu, huwa normali li jekk eventwalment titbiddel il-policy u jkun ġara xi ħaġa d-DCS ma jkunx involut fil-workings ta' dawn l-affarijiet?

  IS-SUR CHARLES MIFSUD:  Jekk ikun hemm bidla ta' policy u jekk ikun hemm bżonn inġibu l-flus, kif fil-fatt ġara f'dan il-każ, biex inkunu nistgħu nixtru, imbagħad inkun involut jien.

  ONOR. AUSTIN GATT:  Wara.  Imma jekk inti ma kellekx fl-estimi approvati f'Novembru, għalik kienet sorpriża li sirt taf f'April li - whoever it is, il-Ministru tal-Finanzi jew il-Ministru ta' l-Affarijiet Barranin - lilek ma nvolviekx? 

  IS-SUR CHARLES MIFSUD:  Jien ma kontx naf b’dan qabel  il-laqgħa tal-5 ta' April.

  ONOR. AUSTIN GATT:  Ovvjament is-segretarju permanenti ma qallek xejn qabel.  Għaddew l-estimi f'Novembru jew f'Diċembru minn dan il-parlament,  ma kellek ebda ħjiel fil-budget li qed tamministra int għall-ministeru li għandha tinxtara xi proprjeta` fi Brussels.   Jiġifieri kienet xi ħaġa komuni għalik li jekk xi ħaddieħor, f'livelli oħra, iddeċieda li jixtri Brussels, inti ma tkunx involut normalment.  Id-deċiżjoni politika li tinxtara ma tinvolvix lilek.

  IS-SUR CHARLES MIFSUD:   Hekk hu.

  ONOR. AUSTIN GATT:  Allura bejn Jannar u April, sakemm sirt taf biha inti, il-permanent secretary tiegħek qatt ma qallek li se jinxtara xi ħaġa?

  IS-SUR CHARLES MIFSUD:  Le, lanqas qatt.

  ONOR. AUSTIN GATT:  Issa normalment meta jiġru dawn l-affarijiet, min jibgħat għalik? Il-ministru jew is-segretarju permanenti?  Min hu your normal line of communication?

  IS-SUR CHARLES MIFSUD:  My normal  line of communication huwa s-segretarju permanenti.  

  ONOR. AUSTIN GATT:  Issa ħalli norbot ftit mad-domanda li għamillek l-Onor. Brincat fuq policy u kif jinkrew l-ambaxxati eċċ.  Inti minn mindu sirt DCS, kemm għadda żmien sakemm spiċċa s-Sur Naudi?

  IS-SUR CHARLES MIFSUD:  Kważi sentejn.  Spiċċa f'Lulju li għadda.

  ONOR. AUSTIN GATT:  F'dawk is-sentejn is-Sur Naudi qatt ikkonsultak fuq formulazzjoni?  Jiġifieri qatt ġie jitkellem miegħek u qallek biex tissuġġerixxu xi policy fuq ix-xiri jew fuq il-kiri?

  IS-SUR CHARLES MIFSUD:   Le, rigward formolazzjoni le.  Ġieli qal li hemm il-ħsieb u tkellimna, imma just ikun qed jgħaddi ħsieb.

  ONOR. AUSTIN GATT:  Jiġifieri qatt ma ssuġġerielek biex tagħmlu policy flimkien?

  IS-SUR CHARLES MIFSUD:   Formalment hekk, le.

  ONOR. AUSTIN GATT:  Però naħseb li bħala segretarju permanenti huwa dover tiegħu li jaħseb ftit huwa wkoll.  

Inti għedtli li kont involut diversi drabi meta ġew mikrija ambaxxati u riċentement krejna diversi ambaxxati.  Il-kiri ta' dawn l-ambaxxati huma provided for fil-budget tal-ministeru?

  IS-SUR CHARLES MIFSUD: Iva, jekk tkun se tinfetaħ ambaxxata ġdida ...

  ONOR. AUSTIN GATT:  Ejjew nieħdu l-każijiet li għaddejt minnhom inti.  Dawn kienu kollha pprovduti jew le?

  IS-SUR CHARLES MIFSUD: Li kont involut fihom jien kienu ta' Dublin u ta' Budapest.  Filwaqt li ta’ Dublin kien hemm ipprovdut, għal ta’ Budapest ma kienx hemm.  

  ONOR. AUSTIN GATT:  Ejjew nieħdu Dublin.  Jien korrett li ngħid li la Dublin kienet ipprovduta fl-estimi, il-proċess mexxejtuh intom mill-foreign office?
  IS-SUR CHARLES MIFSUD:   Iva, bl-għajnuna ta' l-ambaxxatur fuq il-post.

  ONOR. AUSTIN GATT:  Ovvjament, imma mexxejtuh intom.  Fil-każ ta' Budapest, jien korrett li ngħid li kellkom bżonn l-awtorizzazzjoni tal-Ministru tal-Finanzi biex timxu?

  IS-SUR CHARLES MIFSUD:  Id-deċiżjoni li tinfetaħ tiġi komunikata lili mis-segretarju permanenti imbagħad minn hemmhekk 'il quddiem irrid nimplimentaha.  Jiġifieri jien nifhem li l-clearances li kien hemm bżonn ikunu saru wkoll.

  ONOR. AUSTIN GATT:  Il-mistoqsija tiegħi m'hijiex dik.  Billi inti ma kellekx flus fl-estimi għal Budapest, biex tagħmel commitment ta’ dawk il-flus bilfors ridt il-permess tal-Ministeru tal-Finanzi.  

  IS-SUR CHARLES MIFSUD:  Fil-fatt konna nikkonsultaw magħhom u nibdew naraw kif se nipprovdu l-flus għalihom. 

  ONOR. AUSTIN GATT:  Jiġifieri d-distinzjoni bażika hija - biex nerġa' norbot ma' l-ewwel domanda li għamilt  - li jekk inti għandek proġett provided for fl-estimi, il-proġett huwa led mill-ministeru li huwa responsabbli, filwaqt li jekk m'huwiex provided for,  kif ma kienx f'ta' Brussels - ma kienx provided for fil-ministeru tagħkom imma kien hemm provision x'imkien ieħor - allura hemmhekk il-Ministeru tal-Finanzi - u nafu s-Sur Salvu Gauci kif inhu attent għal dawn l-affarijiet - se jkun involut mill-bidu sa l-aħħar.  

  IS-SUR CHARLES MIFSUD:  Hekk hu.  

  THE CHAIRMAN:  Fl-esperjenza tiegħek, hija n-norma u l-prassi li meta tkun qed tinxtara jew tinkera proprjeta` li effettivament tkun se tiġi mħaddma u mmexxija mill-ministeru, uffiċjal ewlieni bħalek lanqas biss ikollok ħjiel tal-proċess kollu li jkun għaddej?  Taħseb li hija normali?  M’iniex qed nistaqsi jekk il-gvern jistax jagħmilha għax l-eżekuttiv jista' jagħmel ħafna affarijiet.

  IS-SUR CHARLES MIFSUD:  Fil-każ ta' kirjiet, meta krejna, kont involut mil-lat amministrattiv, nipprovdu l-flus, jekk inkun naf minn qabel nipprovdi għalih fil-budget ta' wara u dawn l-affarijiet imma s’issa ma kellix esperjenza ta' xiri. 

  THE CHAIRMAN:  Inti għedt fil-bidu li ġejt informat f’April u kont sorpriż li f'daqqa waħda ġejt iffaċċjat bil-fatt li l-foreign affairs se jixtru ambaxxata, li hija entita` sostanzjali.  Kont sorpriż għax inti, bħala uffiċjal, stennejt  ...?  L-ewwelnett inti kemm ilek fis-servizz pubbliku?  

  IS-SUR CHARLES MIFSUD:   Ili 28 sena.

  THE CHAIRMAN:  Jiġifieri taħseb li l-prassi tkun li jekk inti tkun uffiċjal għoli fil-foreign affairs, bir-responsabbiltajiet kollha, kien ikollok daqsxejn imbokkata li hemm dan il-proċess għaddej.  Għalhekk ħassejt ruħek sorpriż?  

  IS-SUR CHARLES MIFSUD:   Hekk hu.

  THE CHAIRMAN:  Ms. Attard Pirotta, bħala segretarju permanenti b'esperjenza wkoll fil-proċeduri u fir-responsabbiltajiet taċ-Ċivil, il-konswetudni hi li meta jkun hemm xi ħaġa ta' din l-entita`, is-segretarju permanenti tal-ministeru konċernat ikun involut mill-bidu?

  MS CECILE ATTARD PIROTTA:  Nassumi li dik għandha tkun il-prassi imma jien ma nistax nitkellem fuq esperjenza personali għax qatt ma kont involuta direttament la f'xiri u lanqas f'lease contracts ta' ambaxxati.  Jien qatt ma ħdimt daqshekk fil-qrib in the administrative side tal-ministeru, però nimmaġina li tgħin fl-amministrazzjoni.  

  THE CHAIRMAN:  L-Onor. Brincat.

  ONOR. LEO BRINCAT:  Sur Mifsud, inti ovvjament f'xi stadju ieħor sirt taf li kienet inxtrat l-ambaxxata fi Brussels.  Inti bħala DCS ġejt mogħti kopja tal-kuntratt?  Tlabt kopja tiegħu inti stess?  Għandek kopja fir-records ta' l-uffiċċju tiegħek?

  IS-SUR CHARLES MIFSUD:  Għandna kopja għax tlabniha wara li kien sar il-kuntratt.  

  ONOR. LEO BRINCAT:  Jiġiiferi ma kienx hemm vetting min-naħa tagħkom qabel ma sar il-kuntratt?

  IS-SUR CHARLES MIFSUD:  Le.  

  ONOR. LEO BRINCAT:  Inti qed titkellem bħala DCS jew bħala foreign affairs in ġenerali?

  IS-SUR CHARLES MIFSUD:  Qed nitkellem bħala DCS.  Ma nafx kienx hemm konsultazzjonijiet ma' ħaddieħor imma miegħi ma kienx hemm.

  ONOR. LEO BRINCAT:  Il-kopja ġiet mgħoddija lilek mis-Sur Naudi jew minn Brussels direttament?

  IS-SUR CHARLES MIFSUD:  Le, ġibnieha minn Brussels.

  ONOR. LEO BRINCAT: Jiġifieri s-segretarju permanenti li kellek dak iż-żmien ma kienx għaddielek kopja tal-kuntratt.

  IS-SUR CHARLES MIFSUD:  Ma kienx hemm kopja fil-files u għalhekk ġibnieha minn Brussels apposta.

  ONOR. LEO BRINCAT:  Grazzi.

  THE CHAIRMAN:  Hawn aktar domandi?  Ma jidhirx li hawn għalhekk nirringrazzja lill-uffiċjali tal-foreign affairs u nistieden fuq il-mejda magħna lis-Sur Pierre Pace. 
ls-Sur Pierre Pace ħa postu madwar il-Mejda.

  THE CHAIRMAN:  Sur Pace, bħala internal audit and investigations directorate f’liema ministeru qiegħed?

  IS-SUR PIERRE PACE (Director, Internal Audit and Investigations Directorate):  Jien naqa' taħt l-uffiċċju tal-Kabinett fl-Uffiċċju tal-Prim Ministru.   

  THE CHAIRMAN:  Kif tiddeskrivi r-responsabiltajiet tiegħek fl-OPM?

  IS-SUR PIERRE PACE:  Ir-responsabbiltajiet tiegħi huma deskritti fl-Att dwar l-internal audit and investigations.  Jiġifieri prattikament għandna żewġ funzjonijiet; waħda li nagħmlu awditjar intern fil-ministeri, dipartimenti u aġenziji li huma supervised mill-permanent secretaries u l-oħra li nagħmlu financial investigations li prattikament huma administrative investigations fejn aktar nidħlu fejn l-impjegati tal-gvern ikunu suspettati,  biex ngħid hekk, li għamlu xi tip ta’ korruzzjoni jew inkella kkontribwixxew biex ikun hemm xi irregolarita`.  

 THE CHAIRMAN:  Meta tgħid aġenziji tal-gvern, jiġifieri bħal fondazzjonijiet?  Per eżempju, il-MIMCOL taqa' taħt dan il-kriterju? 

  IS-SUR PIERRE PACE:  Il-MIMCOL bħala kumpannija ma taqax direttament taħt ir-responsabbiltajiet tagħna imma naturalment jekk il-permanent secretary fil-ministeru jgħidilna biex nagħmlu internal audit fuq is-sistemi tagħhom - għax aħna nagħmlu l-internal audit fuq is-sistemi u mhux fuq nies jew whatever - inkunu nistgħu nagħmluhom.  Nagħmluhom jiġifieri bil-permess,  biex ngħid hekk,  tal-permanent secretary.

  THE CHAIRMAN:  Mill-esperjenza tiegħek, hemm proċedura stabbilita li tapplika għas-settur pubbliku?  Issa b'public sector nifhem dak kollu li jitħallas mit-taxpayer.
  IS-SUR PIERRE PACE:  Aħna bħala dipartiment,  fix-xogħol tagħna dejjem nimxu skond il-financial regulations u l-financial administration and audit Act, jiġifieri l-proċedura li hemm hija stabbilita kif jidhru f’dawk il-financial regulations stess, m’hemmx xi proċedura oħra.  Naf li jeżistu mezzi wkoll fil-financial regulations fejn jista’ jkun hemm ċerti eċċezzjonijiet - ovvjament dejjem irid ikun hemm il-permess tal-ministeru tal-finanzi - bħalma huma direct orders,  per eżempju.   Il-bqija kollox huwa within the regulations.

  THE CHAIRMAN:  Tista’ fil-qosor tagħtina riassunt kif inhi l-proċedura taħt l-internal audit Act dwar il-contracting for services,?

  IS-SUR PIERRE PACE:    Jien m’iniex il-persuna kompetenti.   Kieku kien hawn id-direttur tal-kuntratti jkun jista’ jispjegalkom ferm aħjar.  Nista’ ngħid li bażikmant hemm żewġ proċeduri for contracting of services.  Waħda li hija t-tendering process, imma mbagħad fejn ikun hemm każijiet speċifiċi, fejn ministeru jkollu bżonn ta’ servizzi li huma tekniċi ħafna u speċifiċi,  ġeneralment id-dipartiment jew il-ministeru jitlob lill-ministeru tal-finanzi biex tingħata qisha a direct order, ikun hemm a direct appointment.

  THE CHAIRMAN:  U d-direct appointment minn min irid ikun awtorizzat?  Mill-permanent secretary jew mill-ministru?  

  IS-SUR PIERRE PACE:    Il-financial regulations u l-Att innifsu jagħti l-fakulta` lill-ministru, imma ġeneralment il-ministru tal-finanzi jiddelega lis-segretarju permanenti biex ikun jista' jagħti d-direct orders hu.  Fl-esperjenza tiegħi ukoll bħala, uffiċjal pubbliku,  naf li meta d-direct orders ikunu ta' ċerta portata, dawn ġeneralment jagħtihom il-ministru nnifsu.

  THE CHAIRMAN:  Jiġifieri jew is-segretarju permanenti fil-ministeru tal-finanzi jew inkella l-ministru tal-finanzi jagħti d-direct orders.

Fir-rigward tax-xiri ta' din id-dar fi Brussels li ovvjament hija ta' ċerta portata, inti bħala direttur fl-OPM u peress li l-OPM kien imdaħħal direttament - fil-fatt l-instructions kienu ħarġu mingħand il-prim ministru - dħaltu f'xi stadju f'dan l-eżerċizzju tax-xiri?

  IS-SUR PIERRE PACE:  Fl-ebda stadju.  S'issa ma dħalna xejn.  Ix-xogħol tagħna huwa biex neżaminaw is-sistema taħdimx fl-internal audit, kif spjegajt l-ewwel.  Jiġifieri mhix kwestjoni ta' jekk xirja jew acquisition jew xirja ta' sempliċement stationery saritx tajba jew le.  Aħna dak pjuttost naraw is-sistema kif sar ix-xiri, imma as such bħala internal audit ma nidħlux fid-deċiżjoni ta’ xi nxtara u x'ma nxtarax u dawn l-affarijiet.  

  THE CHAIRMAN: M'iniex qed nirriferi għad-deċiżjoni għax id-deċiżjoni hija politika u lanqas huwa l-kompitu ta’ dan il-Kumitat li jiddiskutiha. Issa qed nitkellmu fuq il-proċedura.  Fil-proċedura esegwita - għax fl-aħħar mill-aħħar jagħmilha min jagħmilha, nifhem li huwa accountable li jsegwi xi proċeduri stabbiliti,  tiġi kif tiġi l-proċedura adottata - is-sezzjoni ta' l-OPM ...

  IS-SUR PIERRE PACE:   Propjament jien naqa’ taħt l-OPM bħala loġistika għax prattikament naqa’ taħt il-Cabinet Office u għandna bord for the technical and professional and the policy-making skond il-liġi li kkwotajt ta’ l-internal audit and investigations.  Jiġifieri l-bord jirregolana for the technical and professional policies tagħna. 

  THE CHAIRMAN: Jiġifieri inti qed tgħid li taqa’ direttament taħt il-Kabinett? 

  IS-SUR PIERRE PACE:   Eżattament.

  THE CHAIRMAN:  Mela qed nitkellmu fuq deċiżjoni tal-Kabinett li f’Awissu li għadda kien hemm diġa` diskussjoni fuqha u f’April li għadda kien hemm l-approvazzjoni.  Jiġifieri f’din l-ispan ta’ sena, ovvjament il-Kabinett kien involut darbtejn,  skond kif ikkonferma l-Prim Ministru l-bieraħ. 

Allura min-naħa tal-Kabinett jew mis-segretarju tal-Kabinett, qatt ma kont b’xi mod informat li għaddej dan il-proċess u b'xi mod tara li l-proċeduri jkunu esegwiti?

  IS-SUR PIERRE PACE:  Le, għax ir-responsabbilita` tiegħi bħala direttur, għalkemm naqa’ taħt is-segretarju tal-Kabinett, ma jien involut xejn fuq deċiżjonijiet li jittieħdu fil-Kabinett.  Jien lanqas biss inkun informat u lanqas għandi interess li nkun informat.  Jien qiegħed hemm sempliċement, naqa’ taħt il-Kabinett għax fix-xogħol tagħna għandna bżonn dik li jgħidulha functional independence.  Allura ġejna located bħala direttorat taħt is-segretarjat tal-Kabinett sempliċement biex ma nkunux,  biex ngħid hekk,  influwenzati mill-ebda ministeru jew dipartiment.  Jien ma nkunx naf u kif għedtlek, u lanqas għandi interess li nkun naf x’deċiżjonijiet ittieħdu mill-Kabinett.

  THE CHAIRMAN:  Le,  id-deċiżjoni tal-Kabinett m’hijiex il-kompitu tiegħek. Meta l-Kabinett jieħu deċiżjoni, ikun ħa deċiżjoni politika pero` ovvjament id-deċiżjoni biex issir, sakemm ma tkunx Harry Potter ma ssirx waħedha, hemm proċedura li tiġi esegwita.  Jien qed nistaqsi jekk fil-proċedura li ġiet segwita -  kien hemm tliet ministeri involuti, l-OPM, il-foreign affairs u l-finanzi - intom bħala internal audit, li qed tgħid li taqgħu taħt il-Kabinett, kontux at any time informati jew inkella kkonsultati.

  IS-SUR PIERRE PACE:   Nista’ nikkonfermalek li xejn.

  THE CHAIRMAN: Ma kontu tafu b’xejn.

  IS-SUR PIERRE PACE:   Li kont naf mill-gazzetti.

  THE CHAIRMAN: Jiġifieri from its inception sa its conclusion ma kont involut f’xejn?

  IS-SUR PIERRE PACE:  F'xejn. 

  THE CHAIRMAN:  Grazzi.  Hawn aktar domandi?  L-Onor. Brincat.

  ONOR. LEO BRINCAT:  Niftakar li meta għaddiet il-liġi għat-twaqqif ta’ l-internal audit office l-oppożizzjoni kienet ħadet sehem attiv mhux ħażin fid-diskussjoni u mingħajr ma nidħol f’polemiċi politiċi, il-punt tat-tluq għat-twaqqif ta’ l-uffiċċju - nixtieqek tikkonfermali - kien li taħt diversi gvernijiet, ħalli nkun ġeneriku, meta kien hemm l-internal auditors fil-ministeri rispettivi,  ma ffunzjonawx u ma tawx ir-riżultat mixtieq, inkluż, ironikament fid-diversi okkażjonijiet li kien hemm anke l-ministeri tal-finanzi joperaw.  Jiġifieri l-gvern, kemm min-naħa ta’ l-EU li nġibditlu l-attenzjoni - fil-fatt  kien sar rapport, jikkonfermali l-Awditur Ġenerali - dwar ċerti nuqqasijiet fl-internal audit set-up li kien hemm fil-ministeri u anke minħabba l-esiġenzi ta’ l-EU jew l-adeżjoni prospettiva dakinhar ta’ Malta fl-EU kienet inħasset il-ħtieġa li jitwaqqaf l-uffiċċju li inti qed tmexxi.

Jien niftakar li fid-diskussjoni li kienet qamet -  għalkemm veru kif għedt inti,  kien hemm riferenza għall-fatt li se tkun located fil-Cabinet office -  jidhirli li l-internal audit office, biex jevita ċerti pitfalls li kellu l-internal auditor individwali li kien jopera fil-ministeri individwali,  kellu mhux biss ikollu l-functional independence li semmejt inti stess, imma kien mistenni jilgħab rwol pro-attiv.  Jiġifieri jien naħseb li kien mistenni u l-liġi kienet tipprovdi li l-internal audit office jieħu role pro-attiv għax inkella se niġu f’sitwazzjoni fejn id-difetti li kien hemm fis-sistema ta’ qabel se jiġu,  biex ngħid hekk,  passed on,   fejn qabel kellek inattivita` min-naħa tal-ministeri individwali u llum jista’ jkollok – m’iniex qed ngħid li għandek,  ħalli nkun ġeneriku -  inattivita` min-naħa ta’ min qiegħed responsabbli għall-Cabinet Office innifsu.  Jiġifieri inti ma tħossx li biex teżerċita l-functional independence tiegħek bħala internal auditor li tkellimt dwarha ftit ilu,  huwa mportanti li jkollok liberta` kif topera u anke tkun mistenni saħansitra li tkun pro-attiv fir-role tiegħek?  

  IS-SUR PIERRE PACE:  Iva, jien niftakar tajjeb id-diskussjonijiet li kien hemm fis-Second Reading u fl-istadju ta’ Kumitat fejn tqajjem dan il-punt.  Nixtieq niċċara d-differenza bejn l-indipendenza ta' l-internal auditor u l-indipendenza tan-National Audit Office.  L-internal auditor ma jistax ikollu dik l-indipendenza li jaġixxi kompletament on his own steam imma dejjem huwa responsabbli to management.  Issa f’dan il-każ għaliex ma konniex daqshekk proactive kif qed tgħid int? Aħna segwejna x’kien għaddej fil-gazzetti u fil-fehma tagħna, bħala direttorat,  ma kien hemm l-ebda claim ta’ xi irregolarita`,  fis-sens li ġiet kommessa xi rregolarita’ at some point u allura kien hemm biss qishom kwestjonijiet ta’ valur.  Allura ma konniex daqshekk kommessi biex inkunu proactive li nistgħu nibdew eżerċizzju u neżaminaw il-proċess - dak li stajna nagħmlu,  ma stajniex nagħmlu iżjed -   dwar kif inxtrat “Dar Malta”.  Kieku ġejna mitluba,  aħna konna -  din hija xi ħaġa li nagħmluha regolarment - nagħmlu an internal audit tas-sistema u l-proċedura li ntużat biex tinxtara “Dar Malta”.

  ONOR. LEO BRINCAT:  Jiġifieri meta kellek tranżazzjoni ta’ dik il-kobor, biex ngħid hekk,  anke jekk ma dehrux fil-media allegazzjonijiet ta’ irregolaritajiet jew ksur ta’ regolamenti finanzjarji, ma ħassejtx li kien jikkonforta iktar lid-dipartiment li kieku nvestigajtu biex għallinqas ikollkom serħan il-moħħ li mhux biss is-sistemi, imma anke l-proċeduri kollha neċessarji ġew adottati, iżjed u iżjed billi jidher li kien hemm devjazzjoni mill-mod konvenzjonali kif normalment kienu jsiru t-tranżazzjonijiet dwar xiri ta’ ambaxxati?    

  IS-SUR PIERRE PACE:  Aħna milli rajna fil-gazzetti - għax there again l-informazzjoni li kellna kienet għax naqraw il-gazzetti - ma deherx li kien hemm xi devjazzjonijiet, fis-sens li anke bħala ammont,  kien hemm kuntratti ta’ ammonti oħra kbar u aħna ma ħassejniex li għandna nidħlu u ninvestigaw biex wara kollox insibu li kollox huwa korrett.  Jien m'iniex qed nassumi u ngħid minn issa li kollox kien korrett, għax ovvjament la ma kontx involut, ma nistax nikkummenta, imma min-naħa l-oħra, il-fatt biss li din kienet tranżazzjoni kbira, m'hijiex raġuni li għandna ninvestigawha.  Kif għedt, la ma kienx hemm allegazzjoni ta’ irregolarita` ma kien hemmx bażi fuqhiex aħna nkunu pro-attivi u mill-ewwel ninvestigaw.   

  ONOR. LEO BRINCAT:  Fiż-żmien li ilek responsabbli minn dan id-dipartiment, jew bord, jew taqsima, qatt kien hemm xi ħtieġa li tinvestigaw sistemi jew proċeduri konnessi mal-Ministeru ta’ l-Affarijiet Barranin fuq affarijiet oħra?

  IS-SUR PIERRE PACE:  Bħala investigazzjonijiet le, imma bħala internal audits, kemm dawk li ġew rikjesti mill-ministeru nnifsu - jiġifieri l-permanent secretary ikollu xi dubju, jew għandu bżonn xi assigurazzjoni dwar jekk sistema jew proċedura tkunx qed taħdem, f’dak il-każ inkunu għamilniha - jew inkella jkunu ċerti internal audits li jqumu riżultat ta’ internal audits oħrajn.   Nista’ nikkonferma li qatt m’għamilna investigazzjonijiet fil-Ministeru tal-Foreign Affairs.   

  ONOR. LEO BRINCAT:  Inti fil-kariga tiegħek, skond il-liġi obbligat li tagħti xi rapport ta’ ħidma lil xi ħadd, kull żmien?  Tista’ tagħtina d-dettalji, jekk jogħġbok?

  IS-SUR PIERRE PACE:  Mela le.  L-ewwel ħaġa jingħata quarterly report fuq ix-xogħol tagħna lill-policy-making board imsemmi fil-liġi u kull sena noħorġu an annual report li jiġi distributed lill-permanent secretaries kollha, lid-DCSs u tintbagħat kopja lill-Awditur Ġenerali.  Dan joħroġ f’Marzu ta’ kull sena.  Jiġfieri f’Marzu ta' l-2004 ħriġna r-rapport fuq ix-xogħol li għamilna fis-sena 2003.   Ovvjament ix-xogħol jinkludi kemm internal audit u kemm investigazzjonijiet li nkunu għamilna.  Ovvjament fil-każ ta’ investigazzjonijiet, minħabba n-natura ristretta tagħhom, ma jissemmewx  ċerti dettalji u ismijiet.

  ONOR. LEO BRINCAT:  Kien hemm xi ċirkostanzi fiż-żmien li ilek responsabbli inti,  fejn ħdimtu bħala dipartiment b’mod parallel man-National Audit Office?

 IS-SUR PIERRE PACE:  Għall-bidu, minn mindu twaqqafna, billi r-roles forsi ma kenux daqshekk ċari, kien hemm każ jew tnejn - ma jidhirlix li kien hemm iżjed - fejn it-teams tagħna kienu qed jagħmlu an internal audit u fl-istess ħin insibu t-teams tan-National Audit Office li jkunu qed jagħmlu audit li ma tkunx l-istess imma similar  għall-internal audit li nkunu qed nagħmlu aħna.   Nieħu pjacir ngħid li f’dawn l-aħħar snin dik iċ-ċirkostanza nqatgħet u qed naħdmu man-National Audit Office biex naslu, mhux to an agreement imma speċi to an understanding biex kemm jista’ jkun ir-role tagħna bħala internal audit u r-role tan-National Audit Office ikunu komplimentari.

  THE CHAIRMAN:  L-Onor. Austin Gatt.

  ONOR. AUSTIN GATT:  Sur Pace, ħalli nintervjeni ftit għax naħseb li hawn ftit impressjonijiet żbaljati dwar x’inhu l-internal audit.  Ara iniex se ngħid kollox korrett.   Illum f'kull kumpannija kbira - ejjew nieħdu l-banek li hawn Malta, il-Maltacom jew il-Gozo Channel - hemm awditur li darba fis-sena jagħmel auditing tal-kotba u jagħmel l-audit accounts imbagħad għandhom internal audit unit, persuna, tnejn, tlieta skond il-kobor,  li biex ikollhom il-functional independence,  ma jirrapportawx lis-CEO imma jirrapportaw liċ-chairman.   U l-funzjoni ta’ l-internal audit¸ m’hijiex tant li jagħmel auditing tal-kotba finanzjarji imma li tara l-weaknesses fil-proċessi interni, management eċċ u jissuġġerixxi rimedji għal proċessi interni. Naqblu?

  IS-SUR PIERRE PACE:   Preċiż, you couldn’t have described it better. 
  ONOR. AUSTIN GATT:  Allura l-kumment li ngħad - m'għedtux int - li intom ma kontu nvoluti xejn fid-deċiżjoni tax-xirja, kif saret ix-xirja, min awtorizzaha, eċċ, huwa biss statement ta’ xi ħaġa li ma kenitx teżisti għax intom qatt ma kellkom tkunu nvoluti.  Anzi nkun korrett jekk ngħid illi li kieku ġejtu nvoluti minn qabel, kontu tmorru kontra l-liġi li tirregolakom għax intom tidħlu ex post facto? 
  IS-SUR PIERRE PACE:   Le, għamilna audits a priori imma again, ma kenitx fil-kompitu tagħna li nidħlu u anke kif semmejt inti, li nidħlu qabel.  Jiġifieri kieku, per eżempju,  jiġu u jitolbuna neżaminaw daqsxejn jekk is-sistema inħadmitx tajjeb jew le, dak nagħmluh għax huwa l-kompitu tagħna, anzi l-liġi tgħid li għandna nagħmlu hekk preċiżament, imma li nidħlu qabel, f’każ bħal dan which was a political decision ma kienx il-kompitu tagħna. Il-kompitu tagħna qatt ma jista’ jidħol and questions a political decision. Aħna li nistgħu naraw biss jekk il-proċedura li mxew biha kenitx tajba jew le. That is our function. 
  ONOR. AUSTIN GATT: Għalhekk għedt jien ex post facto għandkom tidħlu.

  IS-SUR PIERRE PACE:   Iva, most of the time ex post facto. 
  ONOR. AUSTIN GATT: Inti ġustament għedt li minħabba l-functional independence li tipprovdi l-liġi, tpoġġejtu fil-Cabinet Office.  Jien ġibt l-eżempju kif internal audit ta’ kumpannija kbira tirrispondi liċ-chairman u mhux lis-CEO. Biex inkunu preċiżi, dan ma jfissirx li intom tiddependu mill-Kabinett.  Naqblu? 

  IS-SUR PIERRE PACE:   Iva, anzi fil-fatt spjegajt li bħala teknika, bħala professjoni, bħala l-policies u l-metodoloġiji, jirregolana bord appuntat mill-Prim Ministru skond il-liġi u mhux is-segretarju tal-Kabinett jew il-Cabinet Office.  Jiġifieri qegħdin hemm just for logistical purposes bħala dipartiment. 
  ONOR. AUSTIN GATT:  Eżattament; kien hemm ftit taħwid fuq min hu l-boss. Pero' ħalli nerġa' niġi għall-functional independence. Fir-rigward ta’ “Dar Malta” xi ħadd lilek jew lin-nies tiegħek impediek milli tagħmel investigazzjoni jew xi ħadd qallek biex ma tagħmilhiex?

   IS-SUR PIERRE PACE:   No way anzi - nista’ ngħid anke from past history - fejn kellna investigazzjoni nista’ nikkonferma hawnhekk li qatt ma kelli l-ebda ndħil u l-ebda pressures biex jew inbiddlu r-rapport tagħna jew nimxu b’mod jew b’ieħor.  Jiġifieri minn dak il-lat, I can confirm. U kieku konna mitlubin li nidħlu f’dan il-każ, żgur li minn past history li kellna ma kien ikollna l-ebda indħil għax il-liġi tagħna stess anke tipproteġina minn dan. 

  ONOR. AUSTIN GATT: Iva, imma bejn il-liġi u r-realta` hemm differenza. Jien qed nistaqsi fuq ir-realta` u mhux fuq il-liġi.

  IS-SUR PIERRE PACE:   Fir-realta` nikkonferma li qatt ma kellna ndħil fl-ebda interal audit u fl-ebda investigazzjonijiet li għamilna.

  ONOR. AUSTIN GATT: U inti tħossok liberu li jekk jidhirlek għada li tibda tinvestiga, taqbad u tagħmilha mingħajr biża’ ta’ xejn?

  IS-SUR PIERRE PACE:   Le,  għalkemm jien  għandi l-functional independence bħala direttorat, każ bħal dan nirriferih lill-bord għax huwa każ li ġie espost fil-media u għandu ċerta importanza allura ovvjament f’dan il-każ nistaqsi lill-bord u ngħidilhom li għandi l-ħsieb li nidħol fil-proċedura ta’ kif inxtrat, għax s’hemmhekk nista’ nidħol fil-proċedura u fis-sistema, imma l-bord irid jgħidli iva jew le. Jiena noqgħod fuq dak li jgħidli l-bord.

  ONOR. AUSTIN GATT: Pero` inti personalment għandek xi xkiel biex tagħmel dan? Tħossok liberu biex titlob lill-bord?

  IS-SUR PIERRE PACE:   Xkiel m'għandiex imma anke spjegajt għaliex bħala direttorat għadna ma ħadniex l-inizjattiva biex nidħlu u nagħmlu audit jew investigation.  Aħna ħassejna li fuq il-fatti li hemm - at least kif ġew presented, kif narawhom fuq il-media aħna għax ma kellna l-ebda official information coming our way minn dak il-lat - ma kienx hemm bażi għaliex għandna nibdew an audit jew investigation. 
  ONOR. AUSTIN GATT: Jien dik fhimtha, pero` rrid niċċara punt ieħor u għalkemm irrispondejtni rrid nagħmlu ċarissimu. Personalment, apparti l-valutazzjoni li qed tagħmel,  tħossok bl-aktar mod liberu li tista’ tagħmilha din it-talba lill-bord jekk jidhirlek li l-każ jimmerita li tagħmilha?

  IS-SUR PIERRE PACE:   Mela le! No problem. 
  ONOR. AUSTIN GATT: L-aħħar domanda. Il-permanent secretary ta’ dak iż-żmien fil-Ministeru ta’ l-Affarijiet Barranin qatt talbek biex tagħmel xi investigazzjoni fuq dan l-akkwist?

  IS-SUR PIERRE PACE:   Xejn.

  ONOR. AUSTIN GATT: Grazzi.

  THE CHAIRMAN: Aktar domandi?  L-Onor. Joseph Sammut.

  ONOR. JOSEPH SAMMUT: In linja ma' dak li għadek kif iddikjarajt, x’inhi allura r-raġuni li inti tħossok tant komdu li trid tirriferi l-bord qabel tieħu deċiżjoni tali ġaladarba l-liġi tagħtik il-fakulta’. 

  IS-SUR PIERRE PACE:  Din m'hijiex kwestjoni ta’ kumdita` imma aktar hija kwestjoni ta’ prassi u ta’ ċerta kawtela kif napplika l-poter li tagħtini l-liġi. Billi l-bord li għandna skond il-liġi huwa policy-making, ovvjament ma nistax ninjorah.   Il-liġi ma toħloqx xi superman li jista’ awtomatikament jaqbad u jieħu l-inizjattiva fuq any issue  li jista’ jkun hemm, jiġifieri m’hijiex kwestjoni ta’ kumdita` li nirriferi lill-bord imma aktar hija kwestjoni ta’ responsabilita`. Wara kollox, kif għedna, din hija an issue li kibret ħafna, ġiet diskussa, kien hemm ħafna rapporti fil-media eċċ.  Jiġifieri żgur li fuq issue bħal din, ir-responsabbilita` li għandi bil-liġi titlob li nirriferi lill-bord u dan jgħidli jekk għandix immexxi jew le.

  ONOR. JOSEPH SAMMUT: Imma inti għadek kemm għedtilna li ma kont issib l-ebda diffikulta’ li tmexxi!

   IS-SUR PIERRE PACE:   Iva, imma li mmexxi jiġifieri għax m'għandi lil ħadd jagħmili pressures biex ma mmexxix. F’dak l-ambitu jien għedtu imma m’hijiex xi ħaġa li neħodha “hekk”, għax iddeċidejt li mmexxi.

  ONOR. JOSEPH SAMMUT: Mela fl-aħħar mill-aħħar id-deċiżjoni ma tkunx tiegħek.

  IS-SUR PIERRE PACE:  Din l-issue partikolari - għax kellna issues, forsi mhux daqshekk kbar imma xorta waħda kienu kbar, fejn qabel nipproċedu, aħna nirriferu lejn il-bord - ... 

  ONOR. JOSEPH SAMMUT: Ġaladarba kien hemm tant għagħa fil-media  - la waslet fil-media kien hemm xi ħaġa li bdiet timbotta – u kien hemm ħafna mistoqsijiet, ma ħassejtx il-ħtieġa li almenu għandek tressaqha quddiem il-bord?

  IS-SUR PIERRE PACE:   Diġa` spjegajtha.  Aħna fuq il-fatti li hemm u kif ħarġu at least fil-media, ma ħassejniex li huwa l-mument propizju ….

  ONOR. JOSEPH SAMMUT: Meta tgħid “aħna”, min “aħna”?

  IS-SUR PIERRE PACE:   Id-direttorat, għax meta aħna jkollna issue bħal din – fill-fatt qatt ma kellna issue bħal din imma issue li tixbaħha - għandna speċi ta’ kumitat tal-higher management u niddiskutuha bejnietna. U barra a brainstorming session tkun ukoll issue dwar jekk għandniex nirriferu lejn il-bord jew le. 

  ONOR. JOSEPH SAMMUT: Imma biex niġi għall-mistoqsija diretta.  Il-fatt li s-Sur Richard Cachia Caruana,  kif irriżulta hawnhekk, u anke kienet fil-media, kien il-persuna li għażel il-proprjeta`… ?

  ONOR. AUSTIN GATT:  Mr Chairman, noġġezzjona għal dan.

  ONOR. JOSEPH SAMMUT:  Dan irriżulta hawnhekk waqt ix-xiehda mogħtija minn Dr. Caruana Galizia nnifsu.

  ONOR. AUSTIN GATT: Jekk trid tgħid fil-fehma tiegħek, għidha kemm trid, pero` dan ma rriżultax hawnhekk. 

  ONOR. JOSEPH SAMMUT:   Le, irriżultat hawnhekk waqt ix-xiehda.

  ONOR. AUSTIN GATT:  Assolutament le.

  ONOR. JOSEPH SAMMUT:  Mela nisimgħu r-recording u tara kif jirriżulta hekk!

  ONOR. AUSTIN GATT:  Assolutament le.

  ONOR. JOSEPH SAMMUT: Mela nitlob li nisimgħu r-recording. 

  ONOR. AUSTIN GATT: Isma' r-recording. 
  ONOR. JOSEPH SAMMUT: Fl-aħħar tax-xiehda tiegħu Dr. Caruana Galizia qal dan b’mod dirett. Ġaladarba kien hemm din, anke …

  THE CHAIRMAN: Għall-proċedura, ħalli nikkonstataw l-affarijiet. 

  ONOR. JOSEPH SAMMUT:  Jien nitlob li nisimgħu r-recording. 
  THE CHAIRMAN: Nisimgħu r-recording imbagħad inkomplu bil-mistoqsija?

  ONOR. JOSEPH SAMMUT: Jekk se joggezzjonaw għall-mistoqsija, nisimgħu r-recording. 

  THE CHAIRMAN: Ħalli nimxu mal-proċedura. Nisimgħu r-recording imbagħad inkomplu? 

  ONOR. AUSTIN GATT:  Insibu fejn Richard Cachia Caruana jgħid li hu għażel il-proprjeta`.

  ONOR. JOSEPH SAMMUT: Iva, li hu kellu influwenza diretta fuq l-għażla tal-proprjeta`.

  ONOR. AUSTIN GATT: Le, tibdiex tbiddel il-kliem.

  ONOR. JOSEPH SAMMUT: Le, ma jien qed inbiddel xejn. Qalha direttament.

  ONOR. AUSTIN GATT: Agħmel id-domanda preċiż biex ma noqogħdux inbiddluha ħalli nkunu ċerti x'inhi d-domanda għax diġa` biddiltha f’żewġ minuti.

  ONOR. JOSEPH SAMMUT: Ma biddilt xejn.

  THE CHAIRMAN: Ħudu paċenzja.  Ma nagħmlux kummenti, Onor. Gatt. Ħalli naraw il-mistoqsija kif se tkun. Onor. Sammut, erġa’ vverbalizza l-mistoqsija.

  ONOR. JOSEPH SAMMUT: Il-fatt li fil-media ġie allegat b’mod ċar li s-Sur Richard Cachia Caruana kellu say diretta fl-għażla tal-proprjeta`, lilek ma tatekx x’tifhem li kellha tiġi nvestigata?

  IS-SUR PIERRE PACE:   Jien nista’ ngħid li fil-media li rajna ma kellniex indikazzjoni ...  Veru li s-Sur Richard Cachia Caruana ssemma u kien hemm anke ritratti fil-gazzetti eċċ., imma lilna ma rriżultalniex li hu kien ħa d-deċiżjoni li jixtri dik il-proprjeta`. Fil-gazzetti kien hemm riferenzi, imma kif nafu hemm differenza bejn allegazzjoni li tkun konstatata u just statement. 
  ONOR. JOSEPH SAMMUT: X’investigazzjoni għamiltu intom biex taslu għal dan?  Fuq xiex kienet ibbażata l-investigazzjoni? 

 IS-SUR PIERRE PACE:   Aħna m'għamilniex investigazzjoni. Kulma għedt huwa li aħna rajna x’kien qed jiġi rrapportat fil-media. 

  ONOR. JOSEPH SAMMUT: Allura ma ħassejtux li huwa każ li tridu tinvestigaw biex taraw dan li qed  jiġi allegat hux minnu jew le?

  IS-SUR PIERRE PACE:   Nerġa’ ngħidlek li milli rajna ma kienx hemm fatt ta’ irregolarita`.  X’se taqbad tinvestiga u fuqhiex se tagħmel auditing? 
  ONOR. JOSEPH SAMMUT:  Il-fatt li ġew ikkummissjonati nies tekniċi – kien hemm avukat u perit - u normalment din toħroġ bi proċedura stabbilita u allura ma ġietx segwita l-proċedura, ma kienx lok li jiġi nvestigat?

  IS-SUR PIERRE PACE:   Le …

  ONOR. AUSTIN GATT: Jimporta?  Għax issa qed nagħmlu ħafna allegazzjonijiet li ma jirriżultaw minn imkien. Minn fejn jirriżultalu lill-Onor. Sammut li ma ġietx segwita l-proċedura?

  ONOR. JOSEPH SAMMUT: Mix-xiehda li ġiet mogħtija quddiem dan il-Kumitat stess irriżulta bl-aktar mod ċar li n-nies ġew ikkummisjonati b’telefonata. 

  ONOR. AUSTIN GATT: Safejn naf jien ħadd għadu ma ċċekkja mal-Permanent Secretary tal-Ministeru tal-Finanzi jekk ġietx segwita l-proċedura għax għadu lanqas biss tela’ quddiem il-Kumitat.

  THE CHAIRMAN: Ħalli nkunu preċiżi.  L-Onor. Sammut qed jikkwota lil Dr. Caruana Galizia fejn qal li ċempillu xi ħadd biex jikkummissjonah.

 ONOR. AUSTIN GATT: Imma jekk hemm il-firma tal-Permanent Ssecretary fil-Minister tal-Finanzi li awtorizza dik, hija skond il-proċedura. 

  THE CHAIRMAN:  Allura l-mistoqsija għandha tkun: Jekk huwa audit investigattiv ... (Interuzzjonijiet)

  ONOR. AUSTIN GATT: Imma l-ewwel oħroġ il-fatt.  Almenu ejjew naqblu fuq il-fatt!

  THE CHAIRMAN: Imma dan huwa fatt għax ikkonstatah l-avukat meta qa li ċemplulu direttament! (Interruzzjonijiet)  Ma rridx cross-debates. 

Onor. Gatt, agħmel il-punt tiegħek.

  ONOR. AUSTIN GATT: L-Onor. Sammut, fil-premessa tiegħu qal li l-fatt li tqabbad Dr. Caruana Galizia b'telefonata kien bi ksur tar-regolamenti.  Issa dik m’hijiex konstatata għaliex biex tikkonstata dik l-ewwel trid tistaqsi lill-Permanent Secretary fil-Ministeru tal-Finanzi jekk ġewx miksura r-regolamenti.  Jekk hemm l-awtorizzazjoni tal-Ministru tal-Finanzi fuq direct order allura ma ġie miksur ebda regolament. 

  ONOR. JOSEPH SAMMUT: Jien qed naqbel miegħek, imma saret investigazzjoni biex tara jekk ġietx segwita din il-proċedura? Dik hi l-mistoqsija.

  IS-SUR PIERRE PACE:  Le, kif tafu tajjeb, il-financial regulations jipprovdu għal  żewġ tipi.  Kif għedt fil-bidu, il-financial regulations jgħidu x’inhi l-proċedura fl-akkwist ta’ xi ħaġa tkun li tkun, be it servizz, goods, stationery, whatever, imma l-istess financial regulations jagħtu l-poter li lill-ministru biex f’ċerti każi tingħata a direct order. Issa jekk ingħatat direct order, jien nibda investigazzjoni … Kollox sew, forsi jien kelli nistaqsi lill-Permanent Secretary fil-Ministeru tal-Finanzi u ngħidlu jekk ingħatatx direct order f’dak il-każ, imma ma kienx hemm każ li nibdew investigazzjoni sħiħa biex naraw jekk kienx hemm direct order jew le. 

  ONOR. AUSTIN GATT: Jekk tippermettili nixtieq nagħmel domanda waħda.  Sur Pace tikkonferma inti li l-Kabinett jista’ jagħti kull direct order? 
  IS-SUR PIERRE PACE:   Mela le.

  ONOR. AUSTIN GATT: Jiġifieri x-xiri direttament ta’ Euro20 million approvat mill-Kabinett huwa skond ir-regolamenti finanzjarji.

 IS-SUR PIERRE PACE:   Preċiż. Provided fil-financial regulations. 
  THE CHAIRMAN: Jiġifieri li l-Kabinett jista’ jawtorizza …

  IS-SUR PIERRE PACE:   Lill-Ministeru tal-Finanzi.

  THE CHAIRMAN:  Sur Pace, aktar kmieni tqanqal il-punt li intom tintervjenu ex post facto, jiġifieri wara li jkun ġara l-każ, pero` ma eskludejtx il-possibilita` li tiġi nkarigat biex tara qabel.

  IS-SUR PIERRE PACE:  Iva.

  THE CHAIRMAN: Mela waħda mill-mistoqsijiet kienet, u naħseb li diġa` rrispondejtha, li inti ma ġejt imqabbad xejn f’dan il-każ biex tara li l-proċedura tkun esegwita according to financial regulations. 

  IS-SUR PIERRE PACE:   Preċiż.

  THE CHAIRMAN: Mela ħadd ma qabbdek u ħadd ma nkarigak. Allura peress li inti għandek id-diskrezzjoni jekk tibdiex investigazzjoni, tistaqsix, tagħmilx queries jew affarijiet bħal dawn, hemm xi kriterji li intom timxu fuqhom li jgħidu li meta javverraw “1,2 u 3”, you start asking questions imbagħad taraw tagħmlux full blown investigation? Hemm xi forma ta’ proċedura?

  IS-SUR PIERRE PACE:   Le, kriterji as such m'hemmx għax aħna nikkonsidraw kull każ għalih.  Jekk ikun każ ta’ ċerta portata, bħalma huwa dan il-każ, id-diskrezzjoni hemmhekk ma ssir diskrezzjoni xejn. Meta aħna rajna l-affarijiet fil-media u kkonsidrajna kollox, ħassejna li ma kienx il-punt as yet biex aħna ngħidu lill-bord li nħossu li hemm bżonn ta’ investigation. Kieku kien hemm fatti oħra li kienu jindikawlna ċar li veru kien hemm lok li aħna nidħlu u nagħmlu investigazzjoni,  għax f’dan il-każ mhux audit, jien kont inkun l-ewwel wieħed li nitlob liċ-chairman biex jagħmel laqgħa tal-bord u nressaqha. 

  THE CHAIRMAN:  Grazzi. Aktar domandi?  L-Onor. Robert Arrigo.

  ONOR. ROBERT ARRIGO:  Sur Pace, inti qatt kellek xi telefonata jew xi e-mail mingħand is-Sur Richard Cachia Caruana biex ma tinvestigax?

  IS-SUR PIERRE PACE:   Nista’ ngħidlek li kemm ili mal-gvern, jiġifieri madwar 28 sena, qatt ma nbagħtitli e-mail mingħand is-Sur Richard Cachia Caruana u lanqas kelli telefonati mingħandu.

  THE CHAIRMAN: Hawn aktar domandi?  Ma jidhirx li hawn għalhekk nirringrazzja lis-Sur Pace u nissospendi l-Kumitat għal ftit minuti. 

Fis-7:09p.m. il-Kumitat ġie sospiż u rriżuma nofs siegħa wara.

  THE CHAIRMAN:  Nistgħu nipproċedu u nibda billi ngħajjat lill-uffiċjali tal-Ministeru tal-Finanzi.

Is-Sur Paul Zahra u s-Sur Salvu Gauci ħadu posthom madwar il-Mejda.

  THE CHAIRMAN:  Mela quddiemna għandna lis-Sur Paul Zahra u lis-Sur Salvu Gauci, Segretarju Permanenti u Direttur Ġenerali fil-Ministeru tal-Finanzi rispettivament. 

Sur Zahra, bħala segretarju permanenti xi rwol kellek f'dan il-proċess?  Tista’, jekk jogħġbok, tagħtina ftit background imbagħad inkomplu minn hemmhekk.  Agħtina wkoll id-dati ħalli jkollna s-sekwenza wkoll.
  IS-SUR PAUL ZAHRA (Segretarju Permanenti fil-Ministeru tal-Finanzi):  Jien sirt permanent secretary f’dan il-ministeru f’Ġunju tas-sena l-oħra.  L-involviment tal-Ministeru tal-Finanzi ma kienx li xtara hu imma kien primarjament għal dak li għandu x’jaqsam ma' finanzjament ta’ din il-proprjeta`.  Bħala events partikolari, immur lura għal żmien il-budget għal din is-sena, u allura qed nitkellem fuq Settembru u Ottubru tas-sena l-oħra.  F’diskussjonijiet li kien ikolli b’mod regolari mal-ministru tiegħi, jien kont informat - ma kienx hemm an ad hoc meeting imma skond “other matters” – li kien għaddej eżerċizzju biex tiġi identifikata proprjeta’ għal ambaxxata u permanent representation ġewwa Brussels, pero’ f’dak l-istadju ma konniex, jew at least jien ma kontx informat bil-magnitude jew l-extent u allura x’figuri wieħed jista’ jdaħħal fl-estimi għas-sena 2004 u lanqas fit-timing involut.   

  THE CHAIRMAN:  Informak b’dan il-ministru?

  IS-SUR PAUL ZAHRA:  Iva, jiena jkolli diskussjonijiet interni mal-Ministru tiegħi fuq il-budget u fuq diversi rikjesti li jkun hemm on a regular basis, jiġifieri ċ-channel miftuħ għax niltaqgħu kważi kuljum u din kienet waħda mill-items li tqajmet.

  THE CHAIRMAN:  Pero’ ma kienx hemm il-ħsieb li jkun hemm provision għaliha fl-estimi.

  IS-SUR PAUL ZAHRA:  Le, f’dak l-istadju ma konniex f’pożizzjoni ċara biex ngħidu li rridu nipprovdu Lm0.5 miljun, Lm2 miljun jew Lm10 miljun.  Aktar qrib, jiġifieri lejn il-perijodu tal-budget, ovvjament tqum il-mistoqsija ta’ jekk tagħmilx provision jew ma tagħmel xejn imbagħad tara wara għax wara kollox ma kienx hemm deċiżjoni, jew at least la jien u lanqas l-uffiċjali tiegħi ma konna nafu li hemm xi figura partikolari, pero’ li kien żgur kien li kien hemm it-trust li n-numru ta’ impjegati ġewwa l-permanent representation kien se jiżdied, u allura aħna ħassejna li jkun prudenti li fl-estimi ta’ din is-sena, in the absence of more perfect information, nagħmlu xi provision ftit iktar għolja minn dik li kien hemm is-sena ta' qabel.  (Interruzzjonijiet)  Le, għall-kirjiet qed nitkellem.  Fl-estimi tal-Ministeru ta’ l-Affarijiet Barranin ikun hemm vot għal kull ambaxxata jew permanent representation, u fil-każ ta’ l-EU representation ġewwa Brussels, fis-sena 2003 kien hemm provision ta’ bejn wieħed u ieħor Lm100,000 u allura għall-2004 żidna ftit dak il-provision fl-estimi. Pero’ kienet stima li prattikament wieħed seta’ m’għamel xejn jew inkella jgħid li se jagħmel xi ħaġa imbagħad meta l-affarijiet ikunu iktar ċari, jagħmel provision għaliha.  Dak għal dak li għandu x’jaqsam ma’ kif daħlu u ma daħlux il-provisions.

  THE CHAIRMAN:  Issa nixtieqek tgħidilna kif kompla l-involviment - jekk kien hemm -  tiegħek f’dan il-proċess.

  IS-SUR PAUL ZAHRA:  Fi Frar ta’ din is-sena kelli diskussjoni interna mas-Sur Gauci fejn dan qalli li anke l-Ministru tal-Finanzi kien informah bid-deċiżjoni li jkun hemm akkwist ta’ xi proprjeta` u allura rieduna nidħlu fuq il-funding tagħha.  Irrid ngħid li qabel Frar, la jien u lanqas l-uffiċjali tiegħi ma konna nifformaw parti minn xi team li għamel xi evaluation fuq xi proprjeta` partikolari għax li normalment jiġri huwa li meta l-Ministru ta’ l-Affarijiet Barranin, per eżempju, ikun irid jikri jew jixtri xi proprjeta`, l-inizjattiva tiġi minn dak il-ministeru u mhux mingħand il-Ministeru tal-Finanzi.

  THE CHAIRMAN:  Tista’ forsi, għall-benefiċċju tagħna l-laymen tispjega xi trid tfisser meta qed tgħid li ma kontux involuti fit-team?  Jiġifieri dan ifisser li inti qed tgħid li ma kellkom l-ebda komunikazzjoni man-negotiating team fir-rigward tal-proċess tax-xiri?  Jiġifieri hemm xi proċedura li normalment tittieħed meta l-Ministeru tal-Foreign Affairs jikri jew ikun se jixtri xi proprjeta`?  Dan idaħħal lilkom bħala Ministeru tal-Finanzi mill-ewwel fil-proċedura kollha?

  IS-SUR PAUL ZAHRA:  Le, jekk inhu kiri ta’ proprjeta`, il-Ministeru tal-Finanzi jidħol meta jidentifikaw din il-proprjetà għall-provision finanzjarja u jekk inhu akkwist ta’ proprjeta` u allura se jkun hemm xiri minn fondi pubbliċi, il-Ministeru tal-Finanzi jiġi approached mhux biss biex jipprovdi l-fondi pubbliċi imma biex ikun hemm l-authorisation neċessarja jekk se jkun hemm xi każ ta’ tendering jew direct order u allura jkun hemm approach u authorisation speċifika mill-Ministru tal-Finanzi, minni, jew, wara r-regolamenti l-ġodda ta’ din is-sena, anke mis-Sur Gauci.  Jiġifieri x-xiri ma jsirx mill-Ministeru tal-Finanzi fl-ebda stadju.  

Irrid ngħid ukoll li wara li kien jidher ċar li l-gvern se jakkwista din il-proprjetà jew se jimxi lejn xi akkwist ta’ proprjetà saru tliet meetings fil-ministeru tiegħi li għalihom kienu preżenti s-Sur Gauci u f'okkażjonijiet oħra kien hemm Mr. Vince Grech li huwa wkoll Director General fil-Ministeru tal-Finanzi, flimkien mar-rappreżentanti tal-MIMCOL. 

  THE CHAIRMAN:  Meta kien il-meeting?

  IS-SUR PAUL ZAHRA:  Meeting speċifiku which I recall kien sar fl-1 ta' April ta' din is-sena.

  THE CHAIRMAN:  Min kien preżenti?

  IS-SUR PAUL ZAHRA:  Għall-meeting kienu preżenti s-Sur Gauci, is-Sur Vince Grech, u ovvjament ir-rappreżentanti tal-MIMCOL b'mod partikolari s-Sur Ivan Falzon u s-Sur Mario Mizzi.  L-iskop tal-meeting kien il-funding ta' any possible acquisition of property u l-proposti ta' kif għandha tiġi ffinanzjata;  jekk wieħed imurx għal funding minn banek kummerċjali jew xi forma ta' finanzjament differenti jew inkella minn fondi pubbliċi.  Kien hemm żewġ issues ta’ concern partikolari għalina, l-ewwelnett il-loġistika ta' dan il-funding u allura jekk il-fondi għandhomx jiġu minn fondi interni jew esterni tal-gvern, allura fondi Maltin, barranin eċċ., u t-tieni nett x'impatt jista' jkun hemm fuq id-deficit, mhux biss it-total imma anke l-mod kif jiġi rrapportat taħt il-metodoloġija ta' l-Unjoni Ewropea.  

Fil-Ministeru tal-Finanzi hemm kumitat li huwa chaired minn Mr. Vince Grech li jinvolvi wkoll participation ta' nies tekniċi minn diversi postijiet bħall-istatistika, it-teżor u l-bank ċentrali li huma conversant mal-metodoloġija ta' l-ESA 95 ta' l-istatistika peress lli għal kull tranżazzjoni ta' ċerta portata normalment inkun irrid il-comfort ta' dan it-technical team biex nara x'impatt ikollha.  U allura waħda mill-objectives f'dak il-meeting kien proprju li naraw the way forward, jiġifieri x'impatt jista' jkollu.  

  THE CHAIRMAN:  Jiġifieri meta sar dan il-meeting inti kont iffaċċjat b'fait accompli, jiġifieri d-deċiżjoni kienet ittieħdet, kien hemm il-prezz u kollox kien konkluż?

  IS-SUR PAUL ZAHRA:  F'dan il-meeting kien hemm diskussjoni abbażi ta' dokument li kellhom il-MIMCOL, però mhux biex aħna, bħala Ministeru tal-Finanzi, nagħżlu “din” u mhux l-“oħra”, imma t-thrust tad-diskussjoni kienet il-funding tagħha u l-methodology.

  THE CHAIRMAN:  Fis-sens li jekk għandek prezz ta' bejn wieħed u ieħor Euro20 miljun, tara kif se tipprovdihom.

  IS-SUR PAUL ZAHRA:  Bażikament iva.

  THE CHAIRMAN:  U qabel dik id-data intom ma kontu nvoluti xejn ħlief li kontu sempliċement mgħarrfin li jista' jkun għaddej dan il-proċess.

  IS-SUR PAUL ZAHRA:  Kif għedtlek, kont mgħarraf direttament b'mod verbali mill-ministru tiegħi u saru xi meetings oħrajn mal-MIMCOL, però dejjem fuq funding arrangements mhux abbażi ta' dokument li jgħid li hemm “dawn” jew “dawn” il-proprjetajiet.

  THE CHAIRMAN:  Però qabel dan il-meeting kien hemm laqgħat oħrajn mal-MIMCOL?

  IS-SUR PAUL ZAHRA:  Iva.

  THE CHAIRMAN:  Jiġifieri qabel il-laqgħa tal-1st of April kien hemm laqgħat oħrajn?

  IS-SUR PAUL ZAHRA:  Fi Frar jew Marzu sar meeting ieħor bl-istess nies bażikament fil-House of Catalunya u again kien dwar x'inhi l-aħjar metodoloġija jekk se mmorru biex nakkwistaw proprjetà; x’offerti hemm minn banek jew istituzzjonijiet finanzjarji Maltin jew barranin u x'jaqbillu l-gvern, jekk għandux imur għal funding mill-fond konsolidat b'mod dirett jew inkella minn sorsi oħrajn.

  THE CHAIRMAN:  X'tip ta' funding kien ġie propost bħala options?

  IS-SUR PAUL ZAHRA:  Il-MIMCOL kellhom diversi proposti.  Nifhem li huma l-proposti li jidhru wkoll fid-dokument li tqassam, jiġifieri kien hemm proposti kemm ta' funding lokali kif ukoll ta' funding internazzjonali u tqajmet ukoll l-issue jekk għandniex immorru għall-funding mill-fondi tal-gvern.  At that point in time kien għadu m'huwiex ċar jekk il-gvern għandux jiffinanzja mill-fond konsolidat jew le.  Allura kien hemmhekk fejn jien xtaqt l-ewwelnett nara r-riperkussjonijiet from an accounting perspective on the government finances imbagħad ovvjament ikun hemm konsiderazzjonijiet oħrajn.

  THE CHAIRMAN:  Meta tgħid funding lokali jew barrani, jiġifieri qed tirriferi bażikament għal loans jew mill-banek lokali jew minn banek barranin?

  IS-SUR PAUL ZAHRA:  Iva, funding arrangements from private banks or financial institutions, essenzjalment li hemm fir-rapport.  Dawk huma l-options li kienu l-bażi ta' diskussjoni fuq is-suġġett.  Però ovvjament fl-aħħar mill-aħħar id-deċiżjoni kienet tal-gvern u jien flimkien ma' l-uffiċjali tiegħi ridna nagħmlu proposta jew rakkmandazzjoni lill-ministru tiegħi.

  THE CHAIRMAN:  Imma intom bħala experts u konsulenti tal-gvern, liema option irrikkmandajtu u x'inhuma l-pros and cons tagħha?

  IS-SUR PAUL ZAHRA:  Bħalma joħroġ anke mir-rapport tal-MIMCOL, kien hemm li jekk ikun hemm government funding, it would also be slightly less expensive to government, għalkemm fir-rapport tagħhom il-MIMCOL jgħidu li probabbli jekk immorru għal options oħrajn, fihom il-validità tagħhom ukoll.  Aħna ħassejna li l-impatt fuq il-public finances, kemm fuq id-deficit kif ukoll fuq id-debts, kemm jekk immorru għal loans minn financial institutions u anke jekk il-gvern jieħu loans biex jiffinanzja d-deficit li din it-transazzjoni seta' kellha, fl-opinjoni tagħna kien jaqbel li mmorru għal funding lokali.  U allura t-transaction li pprovdiet il-flus għaliha mill-fond konsolidat u, bħalma jiġri kull sena, any deficiency in the public accounts ried jiġi ffinanzjat jew through treasury bills jew loans.  U allura r-rakkmandazzjoni tagħna kienet li mmorru għal self tal-gvern b'mod dirett biex niffinanzjaw din it-tranżazzjoni.

  THE CHAIRMAN:  Min-naħa tad-dipartiment, meta ġie ffaċċjat b'din il-proposta li ried jipprovdi dan il-finanzjament, fid-dawl tal-qagħda tad-deficit u d-debt nazzjonali, kien hemm xi riżerva dwar l-entità jew il-valur fis-sens li din se tkompli żżidilna d-deficit b'Lm10 miljun oħra?

  IS-SUR PAUL ZAHRA:  Jien naħseb li wieħed irid jagħmel distinzjoni bejn deċiżjonijiet li jieħdu uffiċjali tal-gvern u deċiżjonijiet li jittieħdu fuq livell ta' policy.

  THE CHAIRMAN:   Imma bħala opinjoni tagħkom.

  IS-SUR PAUL ZAHRA:  Aħna, bħala ministeru, jekk hemm deċiżjoni ta' gvern li jagħmel triq, wieħed irid jara kif se jiffinanzjaha.  U allura mhux aħna se niddeċiedu jekk “dik” it-triq għandhiex issir jew jekk għandhiex tkun tliet kilometri itwal.  Naħseb li l-kompetenza jekk dik it-triq għandhiex tkun one kilometre jew two, tkun f'dak il-każ tar-roads department.  F'dan il-każ nifhem li kien hemm team li again tqabbad mill-foreign office u allura l-gvern iddeċieda jew kien qed jersaq lejn deċiżjoni abbażi ta' dak ir-rapport u allura ma kenitx il-funzjoni tal-Ministeru tal-Finanzi, li m'għandux l-expertise, biex jara jekk il-valur kienx tajjeb jew le.  Żgur li m’hijiex il-funzjoni tagħna; wieħed irid jagħmel distinzjoni bejn l-operat u l-policy.

  THE CHAIRMAN:  Jekk fhimtek sew inti għedt li t-team li ġie bil-proposta quddiemkom biex tagħtuhom il-funding għaliha, kien engaged mill-foreign office. Għal-liema team kont qed tirriferi?

  IS-SUR PAUL ZAHRA:  Le, jien qed ngħid li r-rapport li ppreżentaw il-MIMCOL kien qed jagħmel proposti li abbażi tiegħu - għal dak it-team qed nirriferi - aħna ġejna mitluba biex ngħidu x'inhu l-aħjar mod kif jiġi ffinanzjat.  Allura abbażi ta' l-eżerċizzju ta' team ieħor tekniku fuq l-ESA 95, li semmejt qabel,  rajna l-implikazzjonijiet fuq il-public finances u wara li ħadna xi konsiderazzjonijiet oħrajn, li wħud minnhom jissemmew anke fir-rapport ...  Per eżempju, jekk inti qed tħallas imgħax lil xi ħadd barrani, se tħallsu kollu filwaqt li jekk se tħallsu lil xi ħadd li qiegħed Malta, inti se tieħu lura parti mill-flus li qed tħallas permezz ta' taxxa.  Jiġifieri wara li rajna dawk il-konsiderazzjonijiet, anke l-impatt ta' rolling-over of debt li jista' jkun hemm,  ir-rakkmandazzjoni tiegħi lill-Ministru tal-Finanzi - kemm lill-Ministru Dalli dak iż-żmien kif ukoll sussegwentement lis-Segretarju Parlamentari Tonio Fenech u lill-Prim Ministru bħala Ministru tal-Finanzi - kienet li għandna mmorru għal local funding.  

  THE CHAIRMAN:  Meta l-MIMCOL ġie ngaġġat biex imexxi l-proċess 'il quddiem ta' l-għażla eċċ., inti bħala segretarju permanenti kont informat?

  IS-SUR PAUL ZAHRA:  Kif għedtlek, il-ministru tiegħi ta' dak iż-żmien kien informani wara ċertu żmien li ...

  THE CHAIRMAN:  Imma ma kien hemm l-ebda awtorizzazzjoni mingħandek.

  IS-SUR PAUL ZAHRA:  Le u ma naħsibx li l-MIMCOL għandhom bżonn l-awtorizzazzjoni min-naħa tiegħi biex jagħmlu dak it-tip ta' xogħol.   

  THE CHAIRMAN:  Jiġifieri as such ma kontx taf il-MIMCOL għalxiex dieħla.

  IS-SUR PAUL ZAHRA:  Iva, imma ma naħsibx li l-MIMCOL għandha bżonn l-awtorizzazzjoni tal-Ministeru tal-Finanzi biex tagħmel xi operat.  Snin qabel il-MIMCOL kienet taqa' taħt l-istess ministeru li kont fih jiena u nista’ ngħid li dak iż-żmien kont inqabbadhom jagħmlu ċertu xogħol mingħajr ma noqgħod immur għand il-Ministeru tal-Finanzi biex ngħidlu li se nqabbadhom jagħmlu “dik” il-biċċa xogħol.  Jien ma jirriżultalix li ħadu l-permess tal-Finanzi u to be honest lanqas kellhom għalfejn.

  THE CHAIRMAN:  U inti, Sur Gauci, fil-mansjoni tiegħek, kien hemm xi involviment - apparti l-proċess tal-funding - min-naħa tiegħek fil-proċess li nbeda f'Ġunju 2003 sa April 2004, sakemm ġie konkluż ix-xiri u r-refurbishment?

  IS-SUR SALVU GAUCI (Direttur Ġenerali fil-Ministeru tal-Finanzi):  Nista' nikkonferma u nikkollabora dak li qal is-Sur Zahra li l-involviment tiegħi f'din l-operazzjoni beda minn xi Frar ta’ din is-sena meta l-Ministru tal-Finanzi ta' dak iż-żmien, l-Onor. John Dalli, kien qalli biex nibda l-proċess mas-segretarju permanenti għall-financing ta' dan il-proġett.

  THE CHAIRMAN:  X'kien eżatt li qallek l-Onor. Dalli?

  IS-SUR SALVU GAUCI:  Billi l-Ministru Dalli forsi ħaseb li jien nifhem kollox u li jiena wkoll expert fuq din tal-general government ESA 95 methodology eċċ.,  qalli li jien suppost naf x'impatt għandu fuq il-gvern, kemm jekk jixtri l-gvern direttament u kemm jekk tixtri kumpannija tal-gvern.  Allura jien sibt il-mezz idoneu ħalli din l-operazzjoni tiġi attwata bl-inqas impatt fuq l-effett negattiv tal-gvern.  U kif qal is-Sur Zahra, sibna li hija newtrali kemm jekk aħna mmorru għall-finanzjament direttament mill-gvern, li kif qal is-Sur Zahra bħalissa,  l-ispiża qed niffinanzjawha bi 3% treasury bills jekk mhux b'2.9% u kieku aħna morna għand il-banek kienu żgur ikunu aktar, u allura wasalna għall-konklużjoni li it's a win-win situation u li we might as well,  anke minħabba l-kontijiet li bħala gvern irridu nagħmlu fl-aħħar tas-sena lill-Unjoni Ewropea,  lill-IMF u lill-kumpanniji tal-credit ratings,  naraw li l-finanzjament isir mill-konsolidat.  Nista’ ngħid ukoll li l-Ministru tal-Finanzi qabel magħna.

  THE CHAIRMAN:  Jiġifieri din qed tgħid li ġiet ffinanzjata mit-treasury bills?

  IS-SUR SALVU GAUCI:  Iva, għax meta aħna mmorru għal-local loans,  dejjem biex niffinanzjaw id-deficit tas-sena ta' qabel.  Mela bħalissa aħna qegħdin nissellfu madwar Lm70 miljun jew Lm80 miljun għax is-sena l-oħra kellna tali deficit li issa qed jiġi ffinanzjat b'liġi li għamilna ad hoc, li jgħidulha umbrella law,  allura għandna dik il-facility.  Issa meta din is-sena nirrapportaw “X” element ta' deficit nistgħu jekk irridu niġu fil-parlament next November u taħt l-umbrella law ngħidu li jekk hemm sold deficit irid ikun hemm sold loans ġodda,  allura s-sena d-dieħla,  it-treasury bills li llum qegħdin mislufa jiġu mibdula u allura in a way is-sena d-dieħla lanqas se jiżdied id-dejn għax illum is-Lm6 miljun li aħna ħriġna bħala treasury bills,  is-sena d-dieħla meta l-gvern imur jissellef, it-treasury bills li qegħdin three months u six months ngħidulhom: Thank you very much, erġa' ħudhom lura.

  THE CHAIRMAN:  Jiġifieri prattikament you roll it over. 

  IS-SUR SALVU GAUCI:  Le, substitution imbagħad jiġu long-term loans bil-capital gains u kollox. 

  THE CHAIRMAN:  Imbagħad l-imgħax fuq il-long-term loans jiġi inqas jew iktar?

  IS-SUR SALVU GAUCI:  L-imgħax jiġi xi 5% li minnhom 15% huma final withholding tax.    

  THE CHAIRMAN:  Allura you envisage li fit-tul dik ir-rate of interest tibqa' l-istess?  U meta tgħid long-term loan, fuq kemm perijodu jkun?

  IS-SUR SALVU GAUCI:  Skond kif toħroġ.

  THE CHAIRMAN:  L-Onor. Leo Brincat.

  ONOR. LEO BRINCAT:  Is-Sur Gauci u anke s-Sur Zahra semmew Frar 2004.  Fil-fatt jekk wieħed jara r-rapport tal-MIMCOL isib l-istess xahar.  Kemm kien hemm time gap bejn meta għamlu r-rakkmandazzjonijiet tagħhom il-MIMCOL li jixtru l-proprjeta` li fil-fatt ġiet mixtrija, u d-deċiżjoni li ttieħdet min-naħa tal-Ministeru tal-Finanzi biex isir il-finanzjament meħtieġ?

  IS-SUR PAUL ZAHRA:  Immedjatament li aħna ġejna prompted bir-rikjesta, sar il-meeting - li semmejt aktar qabel - mal-MIMCOL biex nieħdu l-miżuri neċessarji to try and make it happen biex min-naħa finanzjarja ma nkunux aħna li qegħdin inżommu l-proċess.  

  ONOR. LEO BRINCAT:  Imma dan sar fi Frar stess?

  IS-SUR PAUL ZAHRA:  Dażgur.

  ONOR. LEO BRINCAT:  F'xi stadju jew ieħor meta kontu tafu li għaddej dan il-proċess u fid-dawl tal-magnitude tat-tranżazzjoni li kien hemm involuta, ħassejtu l-ħtieġa li bħala Ministeru tal-Finanzi żżommu nformati lid-Dipartiment tal-Kuntratti u lill-Awditur Ġenerali? 

  IS-SUR PAUL ZAHRA:  Lid-Dipartiment tal-Kuntratti le u again, il-Ministeru tal-Finanzi ma kienx qiegħed jixtri.  Huwa l-Ministeru ta' l-Affarijiet Barranin li kien qiegħed jixtri. 

  ONOR. LEO BRINCAT:  Imma bħala dipartiment li jaqa' taħt il-Ministeru tal-Finanzi?

  IS-SUR PAUL ZAHRA:  Imma aħna ma noqogħdux nippromptjaw lid-Dipartiment tal-Kuntratti bil-procurements kollha ta' kull ministeru.  Kull ministeru li qed jixtri għandu l-interess li jimxi mar-regoli finanzjarji u allura meta għamilna l-meeting li semmejt fil-bidu ta' April, fl-uffiċċju tiegħi, lill-MIMCOL għedtilhom point blank li parti mid-diskussjoni mhux miegħi trid issir imma mal-foreign office.  U dakinhar stess jien ippruvajt nikkuntattja lis-segretarju permanenti tal-foreign office, is-Sur Gejtu Naudi, fejn għedtlu li ġejt approached mill-MIMCOL fuq din il-proposta u anke għax il-Ministru Dalli ndikalna li l-gvern qed jaħseb lejn din id-direzzjoni.  Għalhekk għedtlu li kont naħseb li jkun tajjeb li l-MIMCOL imorru jkellmu lilu wkoll.  Għedtlu li wara kollox he should talk to his minister, jekk mhux diġa` kien kellmu, għax sal-bieraħ kien il-ministru tiegħi.

  ONOR. LEO BRINCAT:  Meta sirtu tafu li t-taħdidet tal-MIMCOL kienu fi stadju daqshekk avvanzat u kien hemm rakkmandazzjoni li qed tikkristalizza ruħha,  dwar l-aspett purament finanzjarju - naf li hemm distinzjoni bejn l-operat tal-ministeru u dawk li huma deċiżjonijiet politiċi amministrattivi li stajtu tieħdu from a higher level - bħala ministeru as such, għamiltu xi forma ta’ feasibility study dwar l-impatt fuq il-finanzi pubbliċi li dan ix-xiri kien se jkollu?

  IS-SUR PAUL ZAHRA:  Jekk inti għandek proġett li l-unika provision għalih fl-estimi kien l-ammont totali kif semmejt qabel, allura l-ispiża tiegħu hija l-ammont totali tat-tranżazzjoni, jiġifieri m’hijiex kwestjoni ta’ feasibility study.   

  ONOR. LEO BRINCAT:  Jiġifieri l-aspett tal-fattibilita` ma dħaltux fih as such, imma qistu l-ammont finanzjarju biss.

  IS-SUR PAUL ZAHRA:  Ma naħsibx li aħna kellna nagħmlu feasibility study f’dak l-istadju meta li l-gvern kien iddeċieda f’livell ta’ policy li se jakkwista proprjeta` u allura d-deċiżjoni ttieħdet.  Jiġifieri l-parir tekniku mingħandna kien dwar kif inhu l-aħjar mod li tiġi ffinanzjata u mhux jekk għandhiex tinxtara jew le.

  ONOR. LEO BRINCAT:  Imma mill-esperjenza naf li ġieli kien hemm ċirkostanzi taħt diversi amministrazzjoniijet fejn minkejja li l-gvern ikun deċiż li jieħu ċerta deċiżjoni, il-Ministeru tal-Finanzi minn rajh iħares lejn l-aspett finanzjarju jew il-konsiderazzjonijiet finanzjarji u jiġbed l-attenzjoni ta’ l-awtoritajiet konċernati dwar l-impatt negattiv li tranżazzjoni partikolari jista’ jkollha, ħalli mbagħad finalment tipprevali l-linja tal-gvern tal-ġurnata.  Dan huwa l-punt li qed nipprova nagħmel.

  IS-SUR PAUL ZAHRA:  Li nista’ ngħid hu li l-ministri tal-finanzi konċernati kienu aware li m’hemmx provision fl-estimi għal din is-sena u nifhem li d-deċiżjoni li ttieħdet kienet in that awareness u allura m’huwiex daqstant kompitu tiegħi li nissottolinea dak li kien diġa` magħruf.

  ONOR. LEO BRINCAT:  Meta rajtu l-kompiżizzjoni tan-negotiating team li kien hemm min-naħa tal-MIMCOL - issa l-punt ta’ jekk kienx jissejjaħ negotiating team, technical team jew ad hoc committee diġa` qam  u jidher li d-demarcation lines bejniethom m’humiex daqshekk ċari u jista’ jkun li qed nirriferu għal team wieħed - intom bħala Ministeru tal-Finanzi ħassejtu ruħkom komdi, disturbati jew newtrali dwar il-fatt li ma kien hemm ħadd min-naħa tal-gvern qua gvern fuq dan it-team?

  IS-SUR PAUL ZAHRA:  L-uffiċjali tiegħi żgur ma ġibdulix l-attenzjoni għal dan.  Jien min-naħa tiegħi ma rajtx li hija xi ħaġa partikolarment stramba li jkollok team tekniku li jagħmel rakkmandazzjoni lil xi ħadd li se jixtri li f’dan il-każ kien il-foreign office.  Imbagħad id-deċiżjoni, fl-aħħar mill-aħħar se jeħodha l-foreign office jew il-gvern.  Jiġifieri kont inkun uneasy li kieku l-MIMCOL ġew qalulna li ddeċidew li jixtru “dawn” mill-fondi pubbliċi.  Hemmhekk le, imma mhux hekk sar.

  ONOR. LEO BRINCAT:  Qed nifhem sew li l-Ministeru tal-Finanzi daħal fl-aspett finanzjarju wara li saret ir-rakkmandazzjoni ta’ xiri min-naħa tal-MIMCOL, jew il-MIMCOL irriferew il-każ lill-Ministeru tal-Finanzi qabel ma għamlu l-concluding remarks u r-recommendations tagħhom fir-rapport li għandna quddiemna?  What came first?  Jiġifieri l-MIMCOL għamlu r-rakkmandazzjonijiet tagħhom imbagħad dħaltu intom at a later stage biex taraw l-attwazzjoni tagħha, jew qabel ma għamlu l-concluding report tagħhom li ġie countersigned mill-erba’ persuni li semmejna aktar kmieni, irriferew għall-Ministeru tal-Finanzi?

  IS-SUR PAUL ZAHRA: Jekk il-MIMCOL kenux qegħdin jagħmlu xi komunikazzjoni mal-Ministru tal-Finanzi ma nistax nikkonfermah jew neskludih għax ma kontx preżenti.  Li nista’ ngħid hu li l-MIMCOL ma tawniex draft report to vet it, to see whether it’s OK or not, la lili direttament u safejn naf jien lanqas lill-uffiċjali tiegħi.  U lanqas kont preżenti f’meetings fejn qamet din l-issue. 

  ONOR. LEO BRINCAT:  Naħseb li f’dan l-istadju nieqaf hawnhekk.

  THE CHAIRMAN:  Aktar mistoqsijiet?  Il-Ministru Gatt.

  ONOR. AUSTIN GATT:  Sur Zahra, fl-opinjoni tiegħek inkisru xi regolamenti finanzjarji?

  IS-SUR PAUL ZAHRA:  Din hija tranżazzjoni fejn il-gvern qiegħed jakkwista proprjeta` u jiffinanzjaha.  Il-gvern xtara proprjeta` b’direct order li jawtorizzaha l-ministru tal-finanzi, meta saret dik id-direct order, il-ministru tal-finanzi,  li huwa wkoll il-prim ministru, awtorizzaha in writing, mhux biss cum Cabinet imma anke bħala ministru tal-finanzi.  Fuq il-kuntratt - bħalma hija l-prassi kif nafha jien u kif anke qaluli l-uffiċjali tiegħi - deher uffiċjal pubbliku li kien duly authorised - u allura again naħseb li hemmhekk il-forma hija korretta - u għal dak li għandu x’jaqsam ma' funding, nifhem li t-tranżazzjoni hija transparent in that li ma pprovajniex inġibu xi flus minn x'imkien biex naħbuha imma hija tidher, anzi aħna għedna li we should go directly to the consolidated fund u dak il-parir li tajna mill-aspett tekniku l-gvern ħadu, u allura ma jidhirlix li nkisru xi financial regulations.

  ONOR. AUSTIN GATT:  Vis-à-vis l-operat tal-MIMCOL - qabel ma tbiddlu riċentement il-financial regulations - fl-opinjoni tiegħek inkisru b’xi mod il-financial regulations mill-MIMCOL?

  IS-SUR PAUL ZAHRA:  Jekk qed tirriferi għall-fatt li l-MIMCOL marru xtraw prodott jew servizz mingħand terzi persuni mingħajr ma mxew ma’ prassi li tintuża minn dipartiment tal-gvern b’mod regolari, allura r-risposta hija le.  Il-MIMCOL kellhom l-awtorita` fl-operat tagħhom,  skond ir-regolamenti finanzjarji in vigore dak iż-żmien, li jixtru s-servizzi tagħhom mingħajr ma jitolbu authorisation għal xi direct order.
  ONOR. AUSTIN GATT:  Jiġifieri lanqas il-MIMCOL fl-operat tagħhom ma kisru xi regulations.  Inti għedtilna li daħħaltu a nominal amount fil-budget ta’ l-MFA.  Smajt qabel int ukoll għax kont preżenti, li d-DCS ta’ l-MFA jgħid li ma kienx jaf b’dan.  (Interruzzjonijiet) Meta jien staqsejtu dwar dan huwa qalli – u semgħu kulħadd – li m'għamilx rappreżentazzjonijiet għalih.  Jien nixtieq li l-Finanzi jkunu ġenerużi mal-ministeru miegħi bl-istess mod u jdaħħluli l-flus bla ma nkun naf bihom jien.  Pero’ d-DCS ta’ l-MFA ma kienx jaf li daħal dan l-ammont.  Tista' tispjega għaliex? 

  IS-SUR PAUL ZAHRA:  Ma nistax nirrispondi għaliex id-DCS ta’ l-MFA ma ftakarx, pero' huwa fatt ċar u ppubblikat li l-provisional rent ta’ l-EU affairs - u fl-estimi jidħol specific hawnhekk -  huwa ogħla minn dak li jkun is-soltu.

  ONOR. AUSTIN GATT:  For record purposes tista’ taqralna ż-żewġ ċifri?

  IS-SUR PAUL ZAHRA:  Iċ-ċifra ta’ 2003 tkun aggregata.  Skond ir-records tagħna hija Lm100,000 pero’ għall-2004, iċ-ċifra - qed niċċita hawnhekk mill-financial estimates ta’ l-2004, paġna 271, taħt Vote 46 recurrent - għal cost centre 12 issib li taħt "rent" hawn Lm114,600, li hija ftit ogħla minn dik li kien hemm is-sena ta’ qabel.  It’s a token amount, kif spjegajt l-ewwel, u nikkonferma allura li l-Ministeru tal-Finanzi kien konsistenti, ma kienx ġeneruż.  Sempliċement biex jintbagħat il-messaġġ li l-ammont se jiżdied.  Issa kemm se jiżdied, wieħed ma jafx għax jekk ikun se jikri jrid jara kemm se jikri u jekk se tmur f’post ġdid għandek biċċa mill-kirja minn ta’ qabel.  Jiġifieri hemmhekk is was just giving a signal that the amount will change.  

  ONOR. AUSTIN GATT:  U proprju dan huwa l-punt.  Jiġifieri f’Novembru ta’ l-2003 il-Ministeru tal-Finanzi kien diġa` bagħat is-sinjal finanzjarju li hemm l-intenzjoni li jsir investiment -  kirja jew whatever -  fi Brussels.

  IS-SUR PAUL ZAHRA:  M’hemmx dubju li iva; dak kien l-iskop tal-bidla.  Kieku ma nżidux provisions.

  THE CHAIRMAN:  Jekk ma kienx hemm talba mill-foreign affairs biex ikun hemm din iż-żieda fir-rental, meta għamilt din it-token increase, kellek xi inquiry min-naħa tal-Ministeru tal-Foreign Affairs għalxiex saret din?

  IS-SUR PAUL ZAHRA:  Kif qal tajjeb il-Ministru Gatt, aħna bħala Ministeru tal-Finanzi normalment mingħand il-ministeri nirċievu ħafna rikjesti, pero’ jekk inti qed tantiċipa xi bidla li tinvolvi spiża addizzjonali u ma tistax tikkwantifikaha, għandek żewġ toroq; jew tgħid:  "Imbagħad nara" jew tgħid:  "Ħalli nagħmel signal li jien se ndaħħal xi ħaġa".  Fil-passat ġieli anke għamlu a token amount of Lm1 biex juru li kien hemm tibdil,.

  THE CHAIRMAN:  Iva, imma jien qed nistaqsi jekk meta sar dan it-token amount, min-naħa tal-foreign affairs ma staqsewkx għaliex saret?

  IS-SUR PAUL ZAHRA:  Lili la l-permanent secretary tal-foreign office u lanqas id-DCS tiegħu ma kellimni fuqha.  Ma nafx kellmux lill-uffiċjali tiegħi imma lili direttament, assolutament le.

  THE CHAIRMAN: U inti ma tajthom l-ebda indikazzjoni għalxiex kienet.  Qed nagħmel din il-mistoqsija biex inkunu nafu l-fatti.

  ONOR. AUSTIN GATT:  To be fair naħseb li tant hija xi ħaġa rari li xi ħadd iżidlek vot bla ma tkun tlabtu li naħseb jassumu li jkunu ħadu żball, jagħlqu ħalqhom u jgħidu:  “Issa naraw kif nużawh!”    

  IS-SUR SALVU GAUCI:  Imma għalaqnihulhom taħt “rent” jiġifieri xorta ma setgħux imissuħ! 

  ONOR. AUSTIN GATT:  Ħalli norbot mar-rimarka li għamel is-Sur Zahra meta qal li this was a policy decision.  Jien nassumi li int għedt li it was a policy decision għax irbattha ma’ l-informazzjoni li tak l-Onor. Dalli.

  IS-SUR PAUL ZAHRA:  Mhux biss għax ovvjament imbagħad kien hemm events oħrajn.

  ONOR. AUSTIN GATT:  Oriġinarjament l-Onor. Dalli informak bl-intenzjoni tal-gvern li jakkwista proprjeta` jew b’xiri jew b’kiri.  

  IS-SUR PAUL ZAHRA:  Iva.

  ONOR. AUSTIN GATT:  Jiġifieri d-deċiżjoni kienet indiskutibbli, ma kenitx diskutibbli fil-livell tas-civil servants.  The political decision was taken li se nimxu ‘l hemmhekk.

  IS-SUR PAUL ZAHRA:  Your reading is correct.

  ONOR. AUSTIN GATT:  I say this għaliex kien hawn ħafna domandi lil ħafna civil servants dwar għax ma ġewx ikkonsultati, għax mhux “hekk” u għax mhux “hekk”. Il-verita` hi – u nipprova neħodha minnek għax naħseb li inti għedtha bl-iktar mod ċar – li d-deċiżjoni politika li jekk Malta ssir membru ta' l-Unjoni Ewropea - Malta issa saret membru ta’ l-Unjoni Ewropea - rridu nagħmlu investiment fi Brussels b’mod permanenti, ittieħdet fuq livell politiku.

  IS-SUR PAUL ZAHRA:  Correct.

  ONOR. AUSTIN GATT:  U inti, is-Sur Gauci, u diversi uffiċjali oħrajn, bħala civil servants normali, xogħolkom kien biss li tattwaw dik id-deċiżjoni politika.  Għad-domandi li sarulek dwar l-effett finanzjarju, jien korrett li ngħid li l-effett finanzjarju, jogħġbok jew ma jogħġbokx, kien ovvju? Anke jien li m’iniex accountant narah dan!  Jekk inti, kif għedt int, għandek an unexpected expense of Lm9 million jew Lm12 million, kulma tagħmel hu li żżid id-deficit li għandek.  Taqbel miegħi li ma kienx hemm lok ta’ xi studji żul minn hawn?

  IS-SUR PAUL ZAHRA:  Assolutament li le, fis-sens li  kif għedt qabel, il-ministri tal-finanzi matul il-perijodu konċernat kienu aware li m’hemmx provision speċifika għall-ispiża fl-estimi u allura jekk se ssir din l-ispiża, kemm jekk se tidħol fil-konsolidat, kemm se jkun hemm loans mill-banek, din se jkollha l-impatt tagħha.

  ONOR. AUSTIN GATT:  You change the bottom line bażikament.

  IS-SUR PAUL ZAHRA:  Hekk hu.

  ONOR. AUSTIN GATT:  Il-policy decisions li baqgħu jittieħdu, mhux dwar kif għandu jsir finanzjarjament imma fis-sens ta’ jekk immorrux għal xirja jew kirja, hi wkoll policy decision.  Korrett?

  IS-SUR PAUL ZAHRA:  Iva.

  ONOR. AUSTIN GATT:  Din ittieħdet u inti, bħala permanent secretary, ġejt iffaċċjat biha.

  IS-SUR PAUL ZAHRA:  Iva.

  ONOR. AUSTIN GATT:  Jiġifieri bażikament ir-rwol, mhux biss tas-civil servants fil-Ministeru tal-Finanzi imma anke fil-Ministeru ta’ l-Affarijiet Barranin u oħrajn, kien biss li jattwaw deċiżjonijiet li ħadu l-politiċi.

  IS-SUR PAUL ZAHRA:  Kien biss li jattwaw deċiżjonijiet li ħadu l-politiċi abbażi tar-regolamenti finanzjarji u regolamenti oħrajn.

  ONOR. AUSTIN GATT:  Li ġew osservati kemm mill-MIMCOL kif ukoll fejn daħal il-Kabinett.

  IS-SUR PAUL ZAHRA:  Skond ir-reading tiegħi u ta’ l-uffiċjali tiegħi, iva.

  THE CHAIRMAN:  Aktar domandi?  L-Onor. Tonio Fenech.

  ONOR. TONIO FENECH:  Meta l-Ministeru tal-Finanzi jirċievi struzzjoni ffirmata mill-Prim Ministru bħala direct order biex tinxtara xi ħaġa, hija fir-responsabbilta` ta’ l-uffiċjali tal-Ministeru tal-Finanzi li jitolbu, jew konsultazzjoni mad-Direttur tal-Kuntratti, jew ma’ l-Awditur Ġenerali?

  IS-SUR PAUL ZAHRA:  Le, m’hijiex il-prassi, iktar u iktar meta l-Prim Ministru huwa l-Ministru tal-Finanzi.  Jiġifieri jekk il-Ministru tal-Finanzi huwa awtorizzat fuq il-public funding u allura bir-regolamenti finanzjarji qed jawtorizza hu, abbażi tal-liġi, xirja jew akkwist ta’ prodott jew servizz, u dik hija in order, allura m’hijiex kwestjoni li wieħed imur id-Dipartiment tal-Kuntratti.  Huwa proprju għax għandek direct order li m’għandekx għalfejn tmur id-Dipartiment tal-Kuntratti għax kieku m’hemmx dik id-direct order trid tmur għand id-Dipartiment tal-Kuntratti.

  THE CHAIRMAN:  Nixtieq nagħmel kjarifikazzjoni.  Inti qed tgħid li ovvjament kellek l-approval tad-direct order.

  IS-SUR PAUL ZAHRA:  M’hemmx dubju.

  THE CHAIRMAN:  Meta saret din l-approval?  F’Novembru jew f’April?

  IS-SUR PAUL ZAHRA:  L-approval għad-direct order biex isir ix-xiri kien f’April mhux f’Novembru.  F’Novembru kien hemm l-indikazzjoni li se jkun hemm developments u allura we were told to start thinking about it.

  THE CHAIRMAN:  Kien hemm l-intent imma the actual approval tad-deċiżjoni kienet ittieħdet f’Mejju.

  IS-SUR PAUL ZAHRA:  Fis-17 ta’ Mejju.

  THE CHAIRMAN:  Jiġifieri wara d-deċiżjoni tal-Kabinett.   

L-Onor. Fenech.

  ONOR. TONIO FENECH:  Xtaqt nistaqsi jekk il-Ministeru tal-Finanzi talabx li ssir xi konsiderazzjoni biex b’xi mod l-ispiża ma tħallix impatt fuq il-budget ta’ din is-sena, jiġifieri jekk intom, bħala uffiċjali, tkellimtux mal-MIMCOL fuq modi kif nistgħu ma nħallux impatt fuq id-deficit ta’ din is-sena.

  IS-SUR PAUL ZAHRA:  Id-diskussjoni li saret mal-MIMCOL primarjament kienet li naraw it-tip ta’ funding arrangement, u allura liema toroq wieħed għandu jmur għalihom.  Il-MIMCOL kienu qed jagħmlu l-proposti tagħhom fejn it-thrust kien – almenu kif fhimt jien - li wieħed għandu jmur għal non-central government funding, pero’ aħna ridna naraw dan xi jkun ifisser fuq l-accounts finanzjarji tal-gvern.  Għamilna dak l-assessment permezz ta’ input li tani dan it-team tekniku li għandi fil-ministeru u abbażi ta’ dak, kien ċar li l-impatt huwa neutral.  Allura in a situation of neutrality I would go for local funding għar-raġunijiet li semmejt qabel, jiġifieri għax cheaper, you can roll it over, u ħafna raġunijiet oħra.

  THE CHAIRMAN:  Sur Zahra, inti għedt li l-MIMCOL hija awtorizzata li tagħmel direct orders.  Allura l-MIMCOL ma taqax taħt il-general regulations tal-gvern?

  IS-SUR PAUL ZAHRA:  F’dan il-każ kien hemm żewġ developments; il-financial regulations ta’ qabel Jannar ta’ din is-sena u l-financial regulations li jibdew joperaw minn Jannar ta’ din is-sena.  Il-MIMCOL hija eskluża taħt ir-regolamenti l-qodma biex tmur through the department of contracts, jiġifieri unless il-MIMCOL tkun qed tixtri hi bi flus li l-gvern ta speċifikament għal tranżazzjoni, allura m'għandhiex għalfejn.  Ħalli nfisser x’qed ngħid.

Li kieku l-MIMCOL xtrat b'mod dirett xorta riedet l-authorisation tal-Ministru tal-Finanzi biex tidher fuq il-kuntratt għad-direct order, imma jekk hi tqabbad lil xi ħadd jipprovdi servizz, bħalma huwa l-każ hawnhekk, il-MIMCOL bir-regolamenti finanzjarji l-qodma hija eskluża u allura m'għandhiex għalfejn topera daqslikieku hi dipartiment tal-gvern.  

  ONOR. AUSTIN GATT:  Ejjew nagħmluha bil-kontra.  Ir-regolamenti finanzjarji l-antiki ta' qabel Jannar kienu jgħidu li dawk japplikaw biss għad-dipartimenti u d-diviżjonijiet tal-gvern u ċerti korporazzjonijiet li hemm bil-liġi, biex ma nagħtux l-impressjoni li l-MIMCOL hija xi eċċezzjoni.

  IS-SUR PAUL ZAHRA:  Assolutament le.  Per eżempju,  il-Gozo Channel, l-Air Malta u kumpanniji li joperaw on a limited liability company basis, ma joqogħdux imorru għand id-Dipartiment tal-Kuntratti.

  THE CHAIRMAN:  Le, m’iniex qed ngħid jekk imorrux għand id-Dipartiment tal-Kuntratti.  Jien qed nistaqsi jekk bħala limited liability company għandhomx prassi kif joperaw.  Jiġifieri dawn jistgħu joperaw kollox b’direct order?

  IS-SUR PAUL ZAHRA:  Nimmaġina li l-kumpanniji konċernati u l-board of directors tagħhom jistabbilixxulhom il-prassi tagħhom, imma mhux il-Ministeru tal-Finanzi.

  ONOR. AUSTIN GATT:  Ir-raġuni hija ovvja għax billi huma kumpanniji, teknikament ma joperawx b'fondi pubbliċi.  That was basically the reasoning meta saru.  

  IS-SUR PAUL ZAHRA:  Unless ikun hemm il-fondi speċifikament għal dak l-iskop.

  THE CHAIRMAN:  Imma jekk ikunu ħadu l-fondi mingħand il-gvern, mhux xorta waħda ...?

  IS-SUR SALVU GAUCI:  Jekk, per eżempju, il-Water Services Corporation tieħu mingħand il-gvern Lm6 miljun mingħajr kondizzjoni għall-operat tagħha, allura jien ma norbothiex biex tiġi għandi, imma jekk nagħtiha ammont ta' flus u ngħidilha li dawn issa trid tużahom taħt ir-regolamenti finanzjarji, allura dak l-ammont ta' flus huwa ring-fenced biex tużahom bil-parametri tar-regolamenti finanzjarji.

  ONOR. AUSTIN GATT:  Forsi l-Water Services Corporation m'huwiex eżempju idoneu.

  IS-SUR SALVU GAUCI:  Il-Gozo Channel hija l-aktar waħda idonea.

  ONOR. AUSTIN GATT:  Il-Gozo Channel, l-Air Malta, any company prattikament.

  THE CHAIRMAN:  Dan ir-rapport qed jippresupponi - ma nafx jekk hijiex l-idea tagħkom jew inkella tal-MIMCOL - li l-government stock jibqa' bil-5% wara 13-il sena imbagħad jekk jiġi replaced for a further period of 14 years huwa presunt li jibqa' bl-istess rata ta' imgħax.  Jiġifieri intom, bħala dipartiment, are foreseeing li jekk se toqogħdu on a period of 27 years bħala repayment  - hekk donnu qiegħed maħdum hawnhekk – se tibqa’ l-istess rata ta’ 5%?

  IS-SUR PAUL ZAHRA:  Dawk il-kalkoli m'għamilnihomx aħna imma għamluhom il-MIMCOL.

  THE CHAIRMAN:  U inti taqbel magħhom?

  IS-SUR PAUL ZAHRA:  Huwa snapshot of a situation għaliex ħadd ma jista’ jkun jaf x’se tkun ir-rata ta' l-imgħax għada.  
  THE CHAIRMAN:  Kollox huwa snapshot imma meta inti rriferejt għall-finanzjament għedt li lokalment jaqbillek għax għandek relattivament bil-5% u l-gvern jerġa' jieħu mbagħad 15% minnu bħala withholding tax.  Issa jien qed nistaqsi jekk intom, bħala dipartiment, taqblux ma’ dan it-tip ta’ raġunament?

  IS-SUR PAUL ZAHRA:  Naħseb li mill-aspett tekniku għal dik il-parti fejn jidħol il-financing it’s a good paper.  Issa jekk hux 5% jew le ...

  THE CHAIRMAN: Imma inti tista' tgħid, if you give a forecast, meta jiġi mġedded wara 13 years, li l-probabbilita` tkun li l-14 years ta' wara jkunu wkoll bl-istess rata ta' imgħax.

  IS-SUR PAUL ZAHRA:  Mhux bilfors għax jiena nista' ngħidlek li forsi ma nagħmilx  a 30-year bond imma nagħmel a 20-year bond.  Kif qal is-Sur Gauci, illum qed niffinanzjaw bi treasury bills li huma 3%.  Il-finanzjament tad-deficit ta' din is-sena jiġi funded b’bonds b'mod primarju s-sena d-dieħla u allura wieħed irid jara l-imgħaxijiet hemmhekk.  Meta aħna bdejna naraw l-options ta' foreign funding jew local funding, waħda mill-konsiderazzjonijiet kienet li l-flus jibqgħu Malta, allura meta jien qed nagħti l-flus dan ikun an injection in the local economy u mhux outside the economy.  Il-fatt li inti qiegħed ...  (Interruzzjonijiet) L-interessi se jeħduhom nies f'Malta jew institutions Maltin imma għar-rata ta' l-imgħax ma qgħadniex ngħidu jekk il-MIMCOL għamluhiex tajjeb meta kkalkolwha bil-5%.  Imma anke abbażi tal-5% il-MIMCOL stess ikkonkludew li it will be cheaper to go for local funding. 

  THE CHAIRMAN:  Imma inti li għedt li r-rapport huwa wieħed tajjeb and you endorsed it, qed tgħid li l-forecast tagħkom hu li l-financing, jekk se terġa' tirrinovah for the next 14 years, jibqa' at a constant rate of interest?
  IS-SUR SALVU GAUCI:  Skużawni imma naħseb li din hija daqsxejn perikoluża għax is-suġġett huwa sensittiv ħafna.  God forbid, jekk rapport bħal dak jibda jestrapola b'imgħaxijiet li nafu aħna l-banek ... (Interruzzjonijiet)  Allaħares xi ħadd jagħmel 6% għax jgħidu “Ara x’qalu l-Finanzi jew il-MIMCOL”!  God forbid li jsir hekk, jiġifieri aħjar iżżomm ħaġa kważi statika.  Hawnhekk irridu noqogħdu attenti għax qed nitkellmu fuq rati ta’ imgħaxx li kulħadd ikun qed jagħmel zooming fuqhom u xi ħaġa li tkun ġejja minn xi ħadd pubbliku mhux minn Ċikku l-poplu ....

  THE CHAIRMAN:  Eżattament, imma dawn il-konklużjonijiet ġew użati ħafna biex jiġġustifikaw li dak kien l-aħjar mod ta’ financing.

  ONOR. TONIO FENECH:  Ħalli nagħmel domanda sempliċi.  Sur Zahra, barra li inti Permanent Secretary tal-Ministeru tal-Finanzi inti wkoll ekonomista.  Tista' tikkonferma li tradizzjonalment - almenu l-passat juri, għalkemm mhux dejjem mera tal-futur - government financing is cheaper with the method of issuing treasury bills then private financing? U allura probabbli li 14-il sena oħra, tkunx 5% jew tkunx 6%, xorta tkun irħas mill-private financing?

  IS-SUR PAUL ZAHRA:  Jien għedt li l-MIMCOL użaw kalkoli tradizzjonali, tipikament discounted cashflow u allura naħseb li hija metodoloġija tajba.  Għal dak li għandu x'jaqsam ma' rata ta' imgħax, ovvjament wieħed jieħu snapshot fid-data meta jikteb ir-rapport.  F'dak l-istadju naħseb li r-rata ta’ 5% li li ħadu l-MIMCOL hija waħda tajba. Jiġifieri ma naħsibx li jmisshom ħadu 8% jew 9% f'dak l-istadju.

  THE CHAIRMAN:  Imma fuq perijodu ta' 27 years ma jinbidlux?

  IS-SUR PAUL ZAHRA:  Jekk wieħed iħares lejn x'ġara f'dawn l-aħħar 20 sena f’dawk li huma imgħaxijiet isib li kien hemm żmien meta kienu għoljin ħafna u kien hemm żmien fejn kien hemm rock-bottom fund kif inhuma llum.  Jiġifieri in 27 years and 30 years bonds...
  THE CHAIRMAN:  Qed nistaqsi dan għax fl-aħħar għaxar snin kien hemm cycles anke fuq bonds.  Kien hemm bis-7% jew aktar, imbagħad kienu inqas, jiġifieri ...

  IS-SUR PAUL ZAHRA:  Immaġina fuq 27 sena!  

  THE CHAIRMAN:  Qed qed naqblu.

  IS-SUR PAUL ZAHRA:  Allura mbagħad inti tgħid li f'dak l-istadju tagħmlu hekk pero' ma naħsibx li dak għandu jittieħed bl-ebda mod bħala xi indikazzjoni ta' x'se jkunu l-imgħaxijiet 20 sena jew 15-il sena oħra.  

  THE CHAIRMAN:  Kwalunkwe ħaġa hija soġġettiva.

  IS-SUR PAUL ZAHRA:  Jiena naħseb li meta tagħmel dawn it-tip ta’ eżerċizzji trid tasal għal figura li hija reasonable on the basis of the information you have at that particular junction u naħseb li l-5% li ħadu l-MIMCOL għal dak l-assessment hija figura reasonable.  
  THE CHAIRMAN:  Saret ħafna enfasi fuq il-fatt li intom kontu diġa` ndikajtu li jista' jkun hemm xi żieda fl-estimi għax kien hemm a token increase fuq ir-rent u dik kienet xprunata mill-idea li kont taf li se jkun hemm xi xiri ta' proprjeta`.  Effettivament il-bieraħ meta tqanqlet il-mistoqsija għaliex fl-estimi bl-ebda mod dan il-punt ma ġie indikat u inti qed tgħid li indirettament ġie indikat xi ftit ...
  IS-SUR PAUL ZAHRA:  Għalina internament il-figura kienet indikazzjoni.

  THE CHAIRMAN:  Imma dik kienet xi ħaġa li tafuha intom biss.  Il-Prim Ministru, bħala ministru tal-finanzi,  il-bieraħ qal li l-idea li ma kenux inklużi u lanqas indikati fl-estimi għal din is-sena kienet minħabba l-fatt li sa dak iż-żmien il-gvern kien għadu qed jaħseb  -  u rriżulta anke minn dak li ġie rrapportat - f'termini ta' finanzjament bħal ta’ Malta House f’Londra.   Jiġifieri din l-idea li intom ħsibtu għalihom fl-estimi kienet xi ħaġa interna li tafuha intom biss.

  IS-SUR PAUL ZAHRA:  Naħseb li m’hemmx kontradizzjoni.  Qabel l-estimi ma kienx ċar x’se tkun id-deċiżjoni aħħarija, jiġifieri jekk il-gvern hux se jixtri jew jikri.
  THE CHAIRMAN:  Imma din l-inzijattiva kienet waħda purament tal-Finanzi li ma kienet ġiet ikkomunikata lil ħadd.   

  IS-SUR PAUL ZAHRA:  Le, billi l-Ministru tal-Finanzi kien indika li hemm din il-possibbilta`, aħna internament ħassejna li jekk inti għandek l-estimi, trid tagħmel provision għaliha.  Issa kemm se tagħmel provision jiddependi miċ-ċirkostanzi.    

  THE CHAIRMAN:  Imma inti fl-opinjoni tiegħek tgħid li kien hemm provision għaliha jew li ma kienx hemm provision għaliha?   

  IS-SUR PAUL ZAHRA:  Le, ngħid li m’hemmx provision għaliha.

  THE CHAIRMAN:  Mela qed naqblu li ma kienx hemm provision għaliha.    

Hawn aktar domandi?   Jidher li m’hawnx għalhekk nirringrazzja lill-uffiċjali tal-Ministeru tal-Finanzi u nsejjaħ lill-Perit Farrugia.   

Il-Perit Ray Farrugia ħa postu madwar il-Mejda.

  THE CHAIRMAN:  Hawn domandi?  L-Onor. Leo Brincat. 

  ONOR. LEO BRINCAT:  Bħala wieħed li ovvjament segwejt fil-media l-issue ta’ “Dar Malta”, id-dipartiment li inti responsabbli għalih, għandu nies li fil-fehma tiegħek huma kapaċi jagħmlu evalwazzjoni tax-xiri tal-proprjeta` ta’ din in-natura?

  IL-PERIT RAY FARRUGIA (Director General, Works Department):   Evalwazzjonijiet le għax dawn isiru mil-Land Department.  Anke l-evalwazzjonijiet ta' xogħlijiet li nagħmlu aħna jsiru mill-periti tal-Land Department. 

  ONOR. LEO BRINCAT:  Jiġifieri periti mal-ministeru tagħkom m’għandkomx?

  IL-PERIT RAY FARRUGIA:   Aħna għandna 40 perit magħna, pero’ tradizzjonalment l-eżercizzji ta’ evalwazzjonijiet isiru min-naħa tal-Land Department.

  ONOR. LEO BRINCAT:  U għal dawk li huma valuations tar-refurbishment works l-istess ħaġa tapplika?

  IL-PERIT RAY FARRUGIA:  Le, dawk nagħmluhom. 

  ONOR. LEO BRINCAT: Ġejtu f’xi stadju jew ieħor ikkonsultati jekk kontux interessati jew kapaċi tiħħendiljaw xi xogħol konness ma’ l-akkwist ta’ “Dar Malta”?

  IL-PERIT RAY FARRUGIA:  F’dan il-każ le.  Fil-passat konna nvoluti f’affarijiet oħra.

  ONOR. LEO BRINCAT:   Tista’ tagħti eżempji?

  IL-PERIT RAY FARRUGIA:  Jien personalment kont parti mid-delegazzjoni li kienet involuta fl-għażla tal-proprjeta` ta’ Berlin li semma l-Kummissarju Dr. Joe Borg il-bieraħ, u d-direttur ġenerali ta’ qabli, il-Perit Vince Cassar, ifforma parti mid-delegazzjoni tal-gvern li kienet marret tispezzjona proprjetajiet f’Moska, fis-sena 2000 u f’Canberra, l-Awstralja.   Milli naf jien ta’ Canberra kienet inxtrat.  Dwar dik tar-Russja - qabel ġejt hawn ipprovajt infittex mir-records - ma kien hemm xejn fil-file dwar jekk inxtratx jew le.   

Konna nvoluti wkoll fis-sena 2002 b’mod tekniku, wara talba li kellna mill-Ministeru ta’ l-Affarijiet Barranin - id-dealings ta’ dawn l-affarijiet, jiġifieri l-contact person tagħna kien id-DCS ta’ dak iż-żmien, is-Sur Alfred Falzon, li safejn naf jien illum huwa xi ambaxxatur - biex id-direttur ġenerali tagħna jinnomina persuna teknika, li f’kull każ kienet perit, biex jifforma parti mid-delegazzjoni tal-gvern li marret tispezzjona dawn il-postijiet.  Kien hemm każ ieħor fis-sena 2002, li semma wkoll l-bieraħ mill-Kummissarju Dr. Joe Borg,  meta nxtrat ir-residenza ta’ l-ambaxxatur f’Berlin.   F’dak il-każ ġejna mitluba wkoll nibagħtu perit u engineer biex jispezzjonaw  il-post qabel nxtara.    

  ONOR. LEO BRINCAT:  Inti tikkonferma li f’dan il-każ partikolari ma ġejtux avviċinati?

  IL-PERIT RAY  FARRUGIA:  F’dan il-każ le.

  ONOR. LEO BRINCAT:  Kien hemm xi każi ta’ proprjetajiet oħrajn fejn ġejtu avviċinati mill-MIMCOL?    

  IL-PERIT RAY FARRUGIA:  Mhux li naf bihom jien.   Jien ili direttur ġenerali fit-taqsima minn Novembru tas-sena l-oħra, jiġifieri minn Novembru ‘l hawn żgur li le.  

 ONOR. LEO BRINCAT:   Daqshekk għandi x’nistaqsik, nirringrazzjak.   

  THE CHAIRMAN:  Hemm xi mistoqsijiet oħra?   L-Onor. Gatt.

  ONOR. AUSTIN GATT:  Perit, taf b’xi perit fid-dipartiment tiegħek li għandu esperjenza fil-valutazzjonijiet fi Brussels?  Għax billi kien hawn l-implikazzjoni - ma nafx kontx hawn qabel - li s-Sur Albert Mizzi qatt ma nnegozja proprjeta` fi Brussels u n-negozjati li għamel madwar id-dinja ma kienu jiswew xejn ...   

  IL-PERIT RAY FARRUGIA:  Le, mill-periti li għandna - għandi l-lista tal-periti hawn - ma jidhirli li għandna lil ħadd.  

  ONOR. AUSTIN GATT:  Xejn aktar.

  THE CHAIRMAN:  L-Onor. Sammut.

  ONOR. JOSEPH SAMMUT:  Perit, inti tal-fehma li l-prinċipji fejn jirrigwardaw proprjeta` f’Malta huma differenti minn dawk ta’ Brussels?   

  IL-PERIT RAY FARRUGIA:    Jiġifieri bħala evalwazzjonijiet?

  ONOR. JOSEPH SAMMUT:  U bħala struttura tal-bini.

  IL-PERIT RAY FARRUGIA:  Aktar nista’ nitkellem bħala struttura milli bħala evalwazzjoni.  Naħseb li l-aktar huwa l-punt li qajjem il-Perit Xuereb aktar kmieni, jiġifieri li jiddependi ħafna mill-għoli ta’ l-istruttura.    

  THE CHAIRMAN:  Perit, li rrid nikkjarifika huwa li inti qatt ma ġejt imqabbad biex tagħti valutazzjoni.   

  IL-PERIT FARRUGIA:  Milli qal il-Perit Xuereb - illum smajtu għall-ewwel darba - l-affarijiet li ntalab jagħmel hu, għandna n-nies kapaċi biex jagħmluhom.

  THE CHAIRMAN:  Jiġifieri intom għandkom nies kompetenti ....

  IL-PERIT RAY FARRUGIA:  Eżerċizzju ta’ areas u layout plans skond ir-rikjesti tal-klijent huwa xogħol li għamilnih kemm-il darba lokalment u fl-ambaxxata ta’ Berlin kont personalment involut jien f’dan ix-xogħol.

  THE CHAIRMAN:   Jiġifieri fl-ambaxxata ta’ Berlin għamlu l-istess remit?

  IL-PERIT RAY FARRUGIA:  Iva, konna għamilna rapport u dan kien parti mill-kompitu tagħna.

  THE CHAIRMAN:   Hemm aktar mistoqsijiet?  Jidher li m’hawnx għalhekk nirringrazzja lill-perit u nitolbu jiskużana talli dewwimnih.  

F’dan il-mument wieħed jista’ jgħid li prattikament kollox mexa on schedule mil-lista ta' nies li kellna.  L-unika ħaġa hi li l-Onor. John Dalli, li suppost kellu jkun hawnhekk fl-ewwel ġurnata, inzerta nqabad fuq xogħol barra u m'huwiex available.    Jien kont nippreferi li jkun hawn l-Onor. Dalli imbagħad inkomplu bil-MIMCOL, għax huma dawn it-tnejn biss li fadal -  jekk ma jiżviluppawx xi persuni oħrajn waqt il-mistoqsijiet li nkunu qed nagħmlu – pero’ wara l-imbokkament li għamilna ma kienx hemm qbil dwar dan fil-Kumitat.  L-e-mail li bagħtilna l-Onor. Dalli tgħid li huwa previst li jiġi lura ma’ l-ajruplan ta’ l-Air Malta għada, li jitlaq minn hemm fis-7:15 p.m.   Jiġifieri jekk wieħed jippresupponi li kollox ikun on time, most likely ikun hawnhekk għall-ħabta tat-8:30 p.m.    Jien nipproponi li naġġornaw għal għada fil-5:00 p.m., nibdew bil-MIMCOL imbagħad nagħlqu bl-Onor. Dalli.   

  ONOR. AUSTIN GATT:  Mr Chairman, kieku l-MIMCOL hija persuna waħda ngħidlek li m’għandix problemi, pero’ l-MIMCOL hemm tliet persuni nvoluti u naħseb li se nisimgħuhom it-tlieta flimkien għax kulħadd għandu parti eċċ, u naħseb se jieħdu ħafna ħin.   Il-preferenza tiegħi hi li llum nibqgħu għaddejjin sal-ħin miftiehem, jiġifieri sa l-10:00 p.m. pero’ jekk naqblu li t-tlieta tal-MIMCOL li ilhom hawnhekk mill-ewwel ġurnata, nibdew għada fil-5:00 p.m. pero’ nieqfu fit-8:00 p.m. fuqhom biex imbagħad nibdew mal-Ministru Dalli u nagħlqu għada, ma nsbix problema.

  THE CHAIRMAN:  Jekk taħsbu li mal-MIMCOL nieħdu aktar minn three hours nistgħu nibdew fl-4:00 p.m.   Jiġifieri jekk tridu nibdew fl-4:00 p.m. u nagħmlu sat-8:00 p.m.  Jien qed nippresupponi li l-Onor. Dalli,  bil-ħin previst,  qabel it-8:30 p.m. ma jkunx hawnhekk u allura nistgħu nieqfu ftit imbagħad nikkonkludu.  Il-ħsieb huwa li nikkonkludu għada.  Issa jekk ikun hemm bżonn neċċedu ftit għada, neċċedu ftit għada, jiġifieri n-nofs siegħa tal-lum nistgħu neħduha għada imma nħoss li wara li nkunu rajna kollox wieħed ikun jista’ jagħmel iktar mistoqsijiet.  X’ħin nibdew?  Fl-4:00 p.m. jew fil-5:00 p.m.?

  ONOR. AUSTIN GATT:  Il-maġġoranza tad-domandi jiġu min-naħa tagħkom jiġifieri iktar tistgħu tagħmlu l-kalkoli intom.  

  THE CHAIRMAN:  Mela nibdew fil-5:00p.m.  Mela l-Kumitat huwa aġġornat għal għada fil-5:00p.m. u għada meta jkun imiss l-Onor. John Dalli u l-MIMCOL.  Nirringrazzjakom.

Fid-9:02p.m. il-Kumitat aġġorna għal nhar l-Erbgħa, 13 ta' Ottubru, 2004, fil-5:00p.m. bl-istess aġenda.

